
К И Р И Ш
 Ўзбекистон Республикаси Вазирлар Маҳкамасининг 2003 йил 12 сентябрдаги 95-сонли “Капитал қурилишда хўжалик муносабатлари механизмини такомиллаштириш ҳақида”ги қарори Ўзбекистондаги капитал қурилишга халқ хўжалигининг йирик индустриал тармоғининг, халқ фаровонлиги ва Республика иқтисодиётининг ривожланишида катта рол ўйнайди.

Капитал қурилиш асосий ишлаб чиқариш (ишлаб чиқариш биноси, иншоот, машина ва асбоб-ускуна, транспорт воситалари ва х.к.) фондларининг узлуксиз ўсиши ва янгиланиши ҳамда ноишлаб чиқариш (турар-жой уйлар, мактаблар, лицейлар, коллежлар, касалхоналар, объектлар) фондларининг яратишни таъминлайди. Қурилиш деганда фақат қурилиш майдонини азарда тутиб,бу атамани кенг манода тушуниш керак. Қурилиш – бу асл маънода соҳа, реал иқтисодиётнинг бир тури. Атама ўз ичига қурилишни қатнашчиларини, қурилиш инфраструктурасига кирган корхона ва ташкилотлар ва улар орасидаги муносабатларни, қурилиш ишлаб чиқарилишини, қурилиш ишлари, лойиҳалаши, тандер танловлари, қурилиш майдонининг ташкил қилинишини, режалаштирилишини бошқаришни  қамраб олади. Бошқаришнинг барча функцияларини замонавий услубларда амалга ошириш бозор шароитларида хўжалик бирликларининг рақобатбардошлиги, жараённи самаралилиги, фаолият натижалари дароматлилигини англатади. 

Бозор иқтисодиётига ўтиш, ички ва ташқи савдо шароитининг муттасил ўзгариб бориши бозор муносабатларига ўтиш шарт-шароитини, унинг ўзига хос хусусиятларини атрофлича ўрганишни тақозо этмоқда. Шу сабабли олим ва мутахассисларнинг бошқарув назарияси ҳамда амалиётига, қурилиш ишлаб чиқаришининг янги услуб ва шаклларига қизиқиши тобора ортмоқда. 
Бозор шароитларида соҳани марказлаштирилган бошқарувдан воз кечилди. Бу шароитда давлат жамият тараққиётининг муҳим йўналиш ва кўрсаткичларидан келиб чиқиб тўғри инвестициялар, фонд ва заёмларни кўзда тутади. Уларни ўзлаштириш билан қурилиш олиб борувчи унга,  дахлдор корхона ва ташкилотлар шуғулланади. Бунда бошқариш бир мунча конкретлашади, олдинга бошқарувнинг бир тури бўлган менежмент чиқади.
Ўқув қўлланмада - таълим соҳасининг ўзига хос хусусиятлари ҳисобга олинган ҳолда таълим, фан, техника, технология ва ишлаб чиқаришнинг энг сўнгги ютуқлари инобатга олинган. Унда фанлараро узвийлик таъминланган, мавзуларнинг мантиқий кетма-кетлиги, оддийликдан - мураккабликка, хусусийликдан - умумийликка ўтиб бориш тамойилларига риоя этилган. 


 Республикада ижтимоий-иқтисодий тизимда ижобий ўзгаришлар бўлаётган бир вақтда амалга оширилаётган иқтисодий ислоҳотларнинг муваффақияти учун менежментнинг турли соҳалардаги ўзгаришлари жуда муҳимдир.


Бозор ишлаб чиқаришдан мослашувчанликни, фан-техника тараққиёти ютуқларига ҳозиржавобликни, қурилиш ишлаб чиқариши менежментини ташкил этишда илмий тадқиқот ва ишланмаларнинг ривожлантирилишини талаб этади. Бозор иқтисодиётида катта ва кичик бизнесни тўғри бошқара билиш, ички ва ташқи бозорда рақобатбардош бўлиш талаб этилади.


Қурилишда хўжалик юритиш эркинлиги доирасининг кенгайиши, уларга бошқаришнинг ташкилий шакл ва тузилмаларини эркин ҳолда танлаш ҳуқуқининг берилиши бир вақтда бошқарувга нисбатан тежамкор ва маҳсулдор тузилмалар, мослашувчан жараён ва услубларни излаш масалаларини ечиш талабларини қўймоқда.


Пировард мақсадда бозорни, тайин бир истеъмолчини кўзлаш, рақиблар ва рақобот услубини пухта ўрганиш ютуқ ва барқарорлик гарови бўлиб бормоқда. Бозор талабини яхши билиб қурилишга маҳсулотларни режалаштириш, лойиҳалаш, яратиш ва ишлаб чиқаришни харидор талабига мувофиқ равишда аниқ амалга ошириш имконини беради.


Булар қурилиш ишлаб чиқаришини олиб боришда, уни уюштиришда, бошқариш тизимида катта истиқболга эга, шу сабабли уни ташкил этишга жиддий муносабат зарур, унинг назарий асосларини ва хорижий мамлакатларда бу борада тўпланган амалий тажриба натижаларини янада теранроқ ўрганиш эҳтиёжи мавжуд. “Ўзбекистон бошқа давлатлар тараққиёти жараёнида тўпланган ва республика шароитида татбиқ қилса бўладиган барча ижобий ва мақбул тажрибалардан шак-шухбасиз самарали фойдаланди. Гап бирон бир андоза (модел)ни ҳатто у ижобий натижалар берган тақдирда ҳам кўр-кўрона кўчириб олиш тўғрисида бораётгани йўқ. Аниқ равшан воситалар ва услублар қайси мамлакатлар учун мўлжалланган бўлса, ўша мамлакатнинг ўзига хос шароитидагина ижобий натижалар беради”
. Бу дегани  ўз ижтимоий-иқтисодий тараққиёт йўлини танлаб олиш мустақил Ўзбекисон Республикасининг қатъий позициясидир.


Шу куннинг долзарб вазифаларини ижобий ҳал этиш учун республикага ташкилиёт, бизнес, менежер соҳасида юксак касб маҳорати билан иш юрита оладиган ёш мутахассислар зарурки, улар бир томондан бозорни, хусусан танлаб, талаб ва эҳтиёжни батафсил ва атрофлича таҳли этиш, эҳтиёж ва майлни шакллантиришга фаол таъсир кўрсатиш қобилиятига ҳам эга бўлсинлар.


Махсус курснинг мақсади бўлажак мутахассисларни ишлаб чиқариш амалиёти фаолиятида учрайдиган ташкилий, иқтисодий ва бошқарув масалаларини тўғри ҳал қилишни ўргатади. Келажак муҳандис раҳбарларга қурилишни бошқаришда ва ташкил қилишда кам меҳнат сарфлаб яхши натижаларга эришишни тушунтиради. 


“Қурилиш мажмуасини ташкил этиш ва менежмент” фани қурилиш-монтаж ташкилотларида ишлаб чиқаришни режалаштириш ва ташкил этиш ҳақида керак бўлган билимларни беради (1- қисм), ҳамда илмий-техник тараққиёти шароитида ишлаб чиқаришни бошқариш ва ташкил этишда асосий қонунларни аниқлайди (2- қисм).


Капитал қурилишнинг асосий вазифаси халқ хўжалигининг асосий фондларини янгилашни тезлаштириш ва яратишдир.


Қурилиб битирилмаган иморатлар ва заделлар ҳажмини камайтиришга интилиш зарурлиги ҳозирги даврда бир вақтда қуриладиган объектларнинг ҳажмини камайтириш масаласини қўймоқда. 


“Қурилиш  мажмуасини ташкил этиш ва менежмент” фанининг 2 қисми бўлмиш “Қурилишда менежмент” ўқув қўлланмаси қурилиш ишлаб чиқаришни бошқаришнинг ўзига хос муносабатларини, қурилишни ишлаб чиқариш вақтида одамларни бошқариш жараёнини, қурилишнинг алоҳида бўлимлари ва ташкилотларида моддий бойликларнинг яратилишини ўрганиш ҳисобланади.


“Қурилишда менежмент” ўқув қўлланмаси ишлаб чиқариш муносабатларини ривожлантириш қонунларига асосланади ва унинг мазмуни бўлиб, қурилиш ишлаб чиқаришни бошқаруви қонуниятларини, бошқарувчи ва бошқариладиган тизимларнинг бирлиги ва муносабатларини тадқиқот қилиш ва аниқлаш тамойиллари вазифалари, техника ва технологияларни ёритиш ҳисобланади. Менежмент – бу қурилиш қатнашчилари орасидаги муносабатни ўрганиш, қурилишда бошқарув муносабатларини шакллантириш қонуниятини ёритиш, бунинг асосида бошқарув фаолиятининг моҳияти, тамойиллари, тизими ва ўзаро таъсирини ўрганиш, уларни амалга оширишнинг шакл, услуб ва турларини аниқлаш демакдир.
Фаннинг вазифаси қурилишни бошқаруви назарий асосларини ўрганишгина бўлиб қолмай, балки математик усуллари ва компьютерлар негизи техник жадаллашувининг асосий йўналишларини ҳисобга олган ҳолда улардан қурилиш амалиётида фойдаланиш усулларини ўргатиш ҳисобланади.

Кўп босқичли бозор иқтисодиётини шакллантириш давлат корхоналарини ҳиссадорлик жамиятига ўзгартириш заруриятини туғдирмоқда. Бундан ташқари ҳиссадорлик жамиятини яратишда асосий сабабларидан бири бўлган қўшимча молия маблағлари ва инвестицияларни талаб қилувчи йирик технологик, ташкилий ва ишлаб чиқариш масалаларини ҳал қилишдир. 

Ўқув қўлланманинг ҳар икки қисмида бино, иншоотлар ва улар мажмуасини барпо қилишда қурилиш ишлаб чиқарувини ташкил этишнинг илмий асосланган услублари, қурилиш ташкилотларининг илғор тажрибалари, тармоқнинг бозор муносабатлари шароитида ишлашида илмий-тадқиқотлар натижаларидан фойдаланилди.

2 – ҚИСМ. 7 - боб. ҚУРИЛИШДА МЕНЕЖМЕНТ
7.1. Менежмент асослари, мазмуни, вужудга келиши ва ривожланиши

Менежмент - бу хўжаликни бошкаришнинг турли кўринишидир. Бирок менежмент факат хўжаликни бошқариш бўлибгина қолмай, балки хўжалик юритувчи субъект тўлик эркин бўлиб, у фойда олиш ёки олмаслик борасидаги бевосита максадидан катъи назар (яъни уз олдига бевосита фойда олиш ёки олмасликни мақсад килиб қўйишига боғлиқ бўлмаган холда) бозор шароитларида фаолият юритади ва бунда бозорнинг таклиф ва эҳтиёжларидан келиб чиқади. Шундай қилиб менежмент – бу профессионал даражада амалга ошириладиган фаолиятнинг мустақил тури бўлиб, у бозор шароитларида исталган хўжалик фаолияти оркали (белгиланган) моддий ва меҳнат ресурслари (заҳиралари)дан оқилона фойдаланиш йўлида менежмент иктисодий механизмининг принциплари, функциялари ва методларини қўллаш билан мўлжалланган максадга эришишга йўналтирилган.

Менежмент – бу аввало бозор иқтисодиёти шароитларида ишлаб чикаришни бошқариш бўлиб, у қуйидагиларга асосланади (ёки куйидагиларни белгилаб беради):
- бозордаги талаб, таклиф ва эҳтиёжни, аниқ истеъмолчиларнинг талабларини, эхтиёж талаб ва мўлжалланган фойдани, олиб келадиган маҳсулотлар турларини ишлаб чиқарадиган ишлаб чикариш ташкилотлари ва корхоналарини ўз фаолият объекти деб билади;

- кам харажат сарфлаб, мақбул (оптимал) натижаларга эришиш билан ишлаб чиқариш самарадорлигини оширишга доимий равишда интилади;

- корхона ёки унинг бўлимлари фаолиятининг тугал натижалари учун масъулият ва жавобгарликни кимга юклаш борасида қарорлар кабул қилиш эркинлигини таъминлайдиган хўжалик мустақиллиги эгаси;
- бозорнинг ҳолатига боғлиқ равишда режа ва дастурлар ни шароитга мослаб туради;

- корхона ёки унинг хўжалик жиҳатдан мустақил бўлимлари фаолиятининг тугалланган (охирги) натижаси бозорда алмашиш жараёнида юзага чикади;

- асосланган ва мақбул (оптимал) қарор ва ечимларни қабул қилишда кўп вариантли ҳисоблашларни олиб бориш учун компьютер техникали замонавий ахборот тизимидан фойдаланишни зарур деб билади.

Менежмент мустақил профессионал фаолият тури сифатида ўзи ишлаётган фирма капиталидаги хусусий мулкка боғлик эмаслиги кўзда тутилади. У менежер лавозимида ёлланган ҳолда ишлаб, фирма акциялари орқали иш юритиши, уларга эга бўлиши ҳам мумкин. Менежер меҳнати – бу бутун ишлаб чикариш жараёнининг ўзаро алоқалари, муносабатлари ва бирдамлигини таъминловчи, юқори технологик ишлаб чиқаришни юксак савиядаги мутахассислар билан таъминлаб бошқариш жараёнида вужудга келадиган ишлаб чикарувчи мехнатдир. Шу сабабли менежмент турли мутахассисликка эга бўлган ишчи-ходимлар: инженерлар, лойиҳаловчилар, маркетологлар, иқтисодчилар, статистлар, психологлар, режалаштирувчилар атамаси , ҳисобчилар (бухгалтерлар) ва бошқаларни ўз раҳбарлиги, корхона бошқарувчиси қўл остида бутун фирма ёки унинг ишлаб чикариш бўлимларида бирлаштиради.

«Менежер» фирма бошкарувчиси сифатида бошқариш тури, ҳамда ўзининг профессионал тайёрлик даражаси ва амалий иш тажрибасига боғлик бўлмаган ҳолда профессионал фаолиятга тааллуқли конкрет шахсга тегишли эканлигини англатади. Профессионал менежер фаолиятининг мустақил тури сифатида бу фаолиятнинг субъекти – мутахассис менежерни англатса, объект сифатида эса, бутун ёки конкрет сфералар (ишлаб чикариш, савдо-сотик, молия, ниокр ва бошқалар)да фирманинг хўжалик фаолиятини ўзида намоён этади.

Фаолиятнинг кетма-кетлиги ва турларига кўра менежментни қуйидаги учта босқичга бўлиш мумкин: стратегик бошқарув; оператив бошқарув; назорат.

Стратегик бошкарув қуйидагиларни ўз ичига олади.

- менежментнинг мақсадларини ишлаб чиқиш:

- мавжуд бўлган омиллар таъсири остида ривожланиш натижаларини олдиндан кўра билиш сифатида башорат қилиш;

- башорат қилиш орқали олиниши мумкин бўлган натижаларнинг ўрнатилган мақсадлардан четга чиқишини бартараф этиш сифатида тадбирлар системасининг истиқболли режаланиши.

Оператив бошқариш юқорида таъкидланган тадбирлар бўйича амалга ошириладиган фаолиятдир:

- лозим бўлган структура ва зарурий ресурсларни яратиш сифатида ташкиллаштириш;

- яратилган структура шароитларида ўз ўрнига қўйиш (жойлаштириш) сифатида (мотивация) раҳбарлик қилиш.

Назорат бошқариш – бу эришилган натижаларни таҳлил қилишни ўз ичига олади ва бошқариш янги циклининг бошланғич пункти сифатида олдинга чиқади.

Самара олиб келувчи (самарадор) менежмент бошқариш жараёнининг барча турлари ва босқич (стадия)ларининг якдиллигини бошқарувнинг иқтисодий, ташкилий-техникавий ва ижтимоий-психологик жиҳатлари сифатида юзага чиқаради. 

 “Функция” сўзи лотин тилидан келиб чиққан бўлиб, бажариш, вазифа, фаолият, мажбурият маъносини билдиради.

Бошқарув вазифалари – бу бирор объектга раҳбарлик қилиш учун зарур бўлган фаолият тури деб тушунилади.

Бошқарув вазифалари ўзининг таркиби билан бошқарув технологиясини бунёд этади.

Бошқарув вазифасининг маъносига иккита элемент киради: у аввал тизимда нима қилинаётганини белгиласа, сўнгра қандай қилиб саволига жавоб беришни билдиради. Илмий менежментнинг тоифавий тўпламида  вазифаларга марказий ўрин берилади. Менежерлар меҳнатининг вазифавий тақсимланиши илмий менежмент мактабида яратилган. Унинг асосчиси француз олими А.Файолдир. У менежментнинг бешта етакчи қоидасини ажратиб кўрсатди:

· олдиндан кўриш;

· ташкилот;

· буйруқ бериш фаолияти;

· мувофиқлаштириш;

· назорат қилиш.
XIX аср ўрталаридан бошлаб тизимини бошқарув яратиш фикри ривожлана бошлади. XIX аср бошидан бошлаб бу фикр сифат бўйича янги маънога эга бўлди - бошқарувни эркин фаолият тури ташкилотга муваффақият келтирувчи қобилиятга эга деб қарай бошлашди. Бу даврни менежментда янги инқилобий давр бошланиши дейиш мумкин.

Бу давр капиталистлар синфини менежментлар синфи билан “сиқиб чиқарувчилиги” билан тавсифланди. Малакали менежерлар ажралиб чиқа бошлади.

XIX асрнинг охири XX асрнинг биринчи ярмида тўртда бошқарув таълими тараққий топди: илмий менежмент таълими, одамлар муносабати таълими, ҳулқий фанлар таълими ва бошқарув таълими. Бу таълимлар бошқарув фикрини эволюцион тавсифининг тараққиётини ифодалашдан иборатдир. Бу дегани янги таълим пайдо бўлиши аввалги таълим қоидаларидан бутунлай воз кечиш дегани эмас, албатта. Ҳозирги давр менежмент амалиётида тўртта таълимнинг ҳаммаси ва уларни кўп сонли ўзгарган турлари тез-тез тўқнашиб турадилар.

Ҳақиқий ишлаб чиқариш менежментида бир ташкилот доирасида ҳар хил таълим элементларининг аралашуви мавжуд бўлади.

1985 йилдан бошлаб менежмент ривожланишида янги давр бошланди. Туб ислоҳотлар бошқарувни, жамиятни демократлаштириш, ошкоралик ва халқ ҳоқимиятини такомиллаштиришнинг асосий йўлларини ифодалаб берди. Жамиятда демократик жараёнлар чуқурлашуви ва ривожланиши бозор муносабатларига ўтишга асос бўлди. Жамиятдаги туб ўзгаришлар сиёсат, иқтисодиёт, менежмент услублари ва технологиясига жиддий ўзгаришлар киритишни зарур қилиб қўйди.

Ўзбекистон Республикаси иқтисодиётини бошқаришни ислоҳ қилиш ҳозиргача мавжуд бўлган тажриба, жамият ҳаётининг иқтисодий, ижтимоий, сиёсий соҳаларини бошқаришнинг бозор назарияси, қабул қилинадиган қонун ва ҳуқуқий ҳужжатлар асосида амалга оширилади. Менежмент соҳасида ривожланган мамлакатлар ва ўзимизда тўпланган тажрибадан фойдаланилади.

Бозор инфратузилмасини ривожлантириш кўп йилларга мўлжалланган стратегик вазифадир. Мамлакатимиз “шок терапияси” услубидан воз кечди. Ўзбекистонда бозор муносабатларига ўтиш босқичма-босқич амалга оширилмоқда. Давлат мулки хусусий мулк билан бир вақтнинг ўзида кооперация, тадбиркорлик, чет эллик фирмалар, банклар билан ҳамкорликка асосланган ҳолда хўжалик юритиш турли услубларини қўллаш йўли билан амал қилиши керак.

Менежмент олдига қўйилган кўпчилик вазифалар муваффақиятли ҳал этилмоқда. Иқтисодий муносабатлар даврида иқтисодий  муассасалар вазифаси ўзгартирилди, бошқарувнинг бозор муносабатларига ўтиши амалга оширилмоқда, бошқарув ихтисослашувининг чуқурлашуви ва корпорация бўйича алоқалар барқарор бўлишини таъминловчи янги ташкилий тизимлар вужудга келмоқда.

Ислоҳотлар иқтисодиётни бошқаришнинг барча бўғинларини асосий бўғин (корхона)дан то бошқарувнинг олий бўғинларигача қамраб олган. Корхоналар тўғрисидаги қонун корхоналар эркинлигининг  миқёсини кенгайтирди, уларнинг иш натижалари бўйича истеъмолчилар олдидаги мажбуриятларини оширди.

Илмий менежмент таълими (илмий бошқарув) яна бир номга эга. У “бошқарувнинг классик таълими” деб ҳам аталади. “Классик” сўзи - бу капиталистик ишлаб чиқариш бошқаруви тараққиётида биринчи даражали ролъ ўйнаган назариясидир.

Илмий менежмент таълими XIX асрнинг 80-90 йилларида АҚШда дунёга келди. Унинг асосчиси америкалик муҳандис Ф.Тейлор бўлди. Тейлор томонидан ишланган бошқарув тизими биринчи ва жуда махсус илмий менежментни яратиш ҳаракати бўлди.

Тейлор ишлаб чиққан тизимининг моҳияти қуйидаги учта моментга тўпланган ва улар бошқарувнинг умумий принциплари ва унинг тараққиёт назарияси ҳисобланган:

· меҳнатни тўғри ташкил қилиш;

· бошқарувнинг расмий таркибини яратиш;

· бошқарув ва ишчиларнинг биргаликда меҳнат қилиш чора-тадбирларини белгилаши.

Ишлаб чиқаришнинг бошқарув бўйича америкалик мутахассис Френк Гилъберт АҚШда биринчи бўлиб меҳнатни илмий асосда олиб борадиган инструкторлар тайёрлайдиган махсус мактабни ташкил қилди. Тейлорга эргашиб Гилберт ишларни бажаришнинг бирдан-бир илмий услубини ишлаб чиқди ва унинг учун зарурий шартларни ўрганди: иш жойини мақсадга мувофиқ тизим, материаллар етказиб, бериш услуби хамда зарурий мослама, асбоб ва ускуналар бунёд этди.

Г.Эмерсон бошқарувни ташкил этишга мажмуали, тизимли ёндашувни ишлаб чиқди. У қуйидаги принципларни санаб ўтади:

1. Аниқ қўйилган орзу ва мақсад;
2. Ақлли маъно;
3. Омилкор маслаҳат;
4. Интизом;
5. Инсонларга адолатли муносабат;
6. Тезкор, ишончли, тўла, аниқ ва доимий ҳисоб-китоб;
7. Диспетчерлик фаолияти олиб борилиши;
8. Меъёрлар ва давлат мавжудлиги;
9. Шароитларни меъёрлаштириш;

10.  Операцияларни меъёрлаштириш, уларни аниқ бажариш учун вақт белгилаш;
11.  Ёзма кўринишдаги стандарт кўрсатмалар;
12.  Юқори унумдорлик учун рағбатлантириш.
Қайд этилгандек, илмий менежментнинг Европа йўналишидаги таълимнинг XIX охири ва XX асрнинг 20 йилларидаги энг ёрқин арбоби бу А.Файолъ хисобланади. А.Файолъ саноат компаниясига раҳбарлик қилиш иш мажмуасини олтита асосий гуруҳга тақсимлади ва ҳар бир вазифани бажаришга кетадиган вақт сарфини аниқлади.

Менежмент камчиликларига илмий таъсир этиш инсон муносабатлари таълими пайдо бўлишидан бошланди. Унинг дунёга келиши ва гуллаб-яшнаши ХХ асрнинг 30-50 йилларига тўғри келди.

Бир қатор олим ва амалиётчилар қуйидаги уч фан: ижтимоий, психологик ва менежмент соҳаларида инсон муносабатлари нуқтаи назари бўйича изланишга, уни ташкилотда (фирма, корпорацияда) кенг ишлатилиши имкониятларини ўрганишга киришдилар. Улар ичида: Ф.Гомлисбергер, Э.Майонинг ҳамкасби, ёрдамчиси, социолог Г.Лайкерт, Ч.Белла ва бошқаларнинг номини келтириш мумкин.

Аҳлоқий фанлар таълими ўтган асрнинг 30-йиллари Ғарб менежментида пайдо бўлади. Фаолиятининг гуллаши 50-60 йилларга тўғри келади.

“Инсон курслари” нуқтаи-назарининг ёрқин вакиллари қаторига америкалик олим Дуглас Мак Грегори (1906-1964) киради. У менежментнинг назария ва амалиётида ўзининг икки жилдлик “X” ва “Y” назарияси билан машхурдир.

Унинг фикрича “X” назарияси бошқарувга анъанавий ёндашувни-маъмурий буйруқбозлик жараёнини акс эттиради. “Y” назариясининг негизида эса ишловчини одам сифатида маънавий сезиш қобилияти ётади.

Жамиятда демократик жараёнлар чуқурлашуви ва ривожи бозор муносабатларига ўтишга асос бўлди. Ўзбекистон Республикаси иқтисодиётини бошқаришни ислоҳ қилиш ҳозиргача мавжуд бўлган тажриба жамият ҳаётининг иқтисодий, ижтимоий, сиёсий соҳаларини бошқаришнинг бозор назарияси, қабул қилинган қонун ва ҳуқуқий ҳужжатлар асосида амалга ошади.

Ўзбекистон ҳудудида менежментнинг назарий асослари ва унинг асосий принциплари қадим замонларда ҳам у ёки бу кўринишда мавжуд бўлган. Аммо улар А.Темур ҳукмдорлиги даврига келиб маълум шаклни касб этган, бунга Амир Темурнинг “Темур тузуклари”  асари ёрқин мисол бўла олади.

Мустақиллик даврида Ўзбекистон Республикаси Президенти И.А.Каримов асарлари бошқарув назарияси ва амалиёти ривожланишининг асосини ташкил этди. Бозор иқтисодиёти шароитида Ўзбекистон Республикасининг сиёсий-ижтимоий ва иқтисодий истиқболга эришишнинг асосий йўллари президент И.А.Каримовнинг Ўзбекистон Республикаси Олий Мажлисининг I ялпи мажлисидаги маърузасида (23.03.1995) қуйидагича ёритилган: 1) демократик; 2) иқтисодий муносабатларни демократлаштириш; 3) юксак маънавият; 4) миллий хавфсизликни таъминлаш.
7.2. Бошқарув функциялари
Менежмент бошқарув тизимига амал қилишнинг узлуксиз жараёнини ифодалайди. У меҳнат жараёни нуқтаи назаридан тавсифланади. Бошқарув жараёнининг мазмуни босқичдан ажратилиши мумкин:

Техникавий ишлаб чиқариш иқтисодий ва ижтимоий техникавий, яъни маҳсулот ишлаб чиқариш металл ёки нефтни олишни бошқариш: ишлаб чиқаришда уни ташкил этиш жараёни, яъни бўлинма, цех корхоналар ўзаро таъсирини бошқариш иқтисодий жиҳатдан ишлаб чиқариш, иш кучи ва бутун иқтисодий муносабатлар тизимига раҳбарлик қилиш, ижтимоий жиҳатдан – бу меҳнат жамоаси ижтимоий эҳтиёжларини қондириш, инсонни тарбиялаш. Бошқарув жараёни технологияси бошқарув ходимлари томонидан бажариладиган операция ва амаллардан иборат. Шундай қилиб менежмент жараёни раҳбар ва бошқарув аппаратларининг қўйилган мақсадларга эришиш учун кишилар биргаликдаги фаолиятини мувофиқлаштириш бўйича мақсадли ҳаракат қилишдир. Бошқарув фаолиятини амалга ошириш тартибга кўра уни қуйидаги босқичларга бўлиш мумкин: мақсад, вазият, муаммо, қарор қабул қилиш, ҳар бир таъсир этишни амалга оширишдан аввал унинг мақсади аниқланиши лозим. Чунки бошқарув маълум мақсадга эришиш учун амалга оширишдир. Бошқарувнинг кейинги босқичи бошқарув жараёнидаги вазиятни таҳлил этишдан иборат. У тизим ҳолатини баҳолаш уни яхшилаш йўлларини излаш ёки ундаги салбий хислатларни бартараф қилиш билан боғлиқ ишларни тавсифлайди. Муаммо босқичида тизимнинг ҳозирги ҳолати уни ривожлантириш мақсадидаги нисбатан  қарама-қаршиликни аниқлаш кўзда тутилади.

Қарор қабул қилиш босқичи раҳбарнинг амалда ташкилий фаолиятини ифодалайди. Бунда қарор қабул қилиш билан бошқариладиган тизимга таъсир ўтказилади. Бошқарув жараёнини қуйидаги босқичларда бўлиши мумкин: мақсад қўйиш, ахборот фаолияти, таомилий фаолият, бошқарув тизимида ташкилий амалий фаолият ва ҳаракатлар турларини танлаш.

Бошқарув операциялари – раҳбар ва бошқарув аппаратларини оддий ҳаракатларга бўлиб, уларнинг тартиби ва бирикиши натижасида бошқарув жараёни ташкил топади. 

Масалан: таҳлилий фаолият учун корхонанинг йиллик ва ойлик ҳисоботларини олиш тадбирлар ишлаб чиқариш ҳақида уларни бошқарув жараёнига тадбиқ қилиш лозим. Бошқарув жараёнини амалга ошириш воситаларига, аввало ахборотни киритиш лозим. Бошқарув операцияларининг катта қисми ахборот билан ишлашдан иборат.

Бошқарув воситалари ҳам шулар жумласига киради. Булар ахборот олиш ва қайта ишлаш воситаларини анъанавий оргтехника воситаларидир. Бошқарув операциясини амалга ошириш услублари ахборот таҳлили ва ташкилий фаолиятидир.

Ахборот таҳлил фаолияти ахборот йиғиш, сақлаш, тарқатиш ва қайта ишлаш. Таҳлил ҳисоб-китоб турларини ишлашдан иборат. Ташкилий фаолиятга - тушунтириш, ишонтириш, рағбатлантириш ва вазифаларни тақсимлаш услублари фаолият, назорат қилиш мажбурлаш ва ҳ.к. киради. Бошқариш учун фақат нимани қандай қилишни ҳал этиш эмас балки ташкил этиш қизиқтириш, ишонтириш, тушунтириш, назорат қилиш ҳам зарур. Раҳбарнинг ташкилотчилик фаолиятини айни шу аперациялар йиғиндиси ташкил этади.

Бошқарув жараёнини ташкил этишда бизнес-режа ва таъминот молиялаштириш ва бизнес-режа нархини белгилаш ва кредит бериш функциясини боғлашни таъминлаш. Бошқарув тизими айрим элементларини мувофиқлаштириш бошқарув кадрларини тайёрлаш.

Фан-техника ютуқларини жорий этишни таъминлаш зарур. Корхоналарга эркинлик ва мустақиллик берилиши билан ҳал қилиниши лозим бўлган бошқарув жараёнини ташкил этиш билан боғлиқ муҳим  маъно расман бир-бири бирон боғлиқ бўлмаган бошқарув ташкилотлари ўртасидаги горизонтал алоқаларни амалга ошириш бўлиб қолди. 

Бошқарув механизми – бу хўжалик юритишнинг тамойил услуби ва шакллари кўлами бўлиб, улар ёрдамида ишлаб чиқариш жараёни ва меҳнат жамоасини бошқариш меҳнат муносабатлари тизими билан ишлаб чиқариш асосий воситалари ўртасида алоқа ва ўзаро таъсир амалга оширилади. Бу мураккаб ташкилий иқтисодий тизим бўлиб, режалаштириш хўжалик ҳисоби моддий техника таъминоти, бошқарув тамойиллари ва услублари, корхона кадрлари ва уларнинг корхонани бошқаришдаги қатнашуви, фан техника тараққиёти ва маҳсулот сифатини ошириш, меҳнат фаолиятини ижтимоий ривожлантириш, меҳнатни ва унга ҳақ тўлашни ташкил этиш, кредит ва ҳисоб-китоблар, табиатдан  фойдаланиш ва атроф муҳитни ҳимоя қилиш, ҳисоб, ҳисобот, назорат корхона юқори ташкилотлар ва маҳаллий ҳокимиятлар билан муносабатларни бошқариш, иқтисодий алоқаларни қамраб олади. Меҳнат жамоаси фаолиятини унинг ишлаш услублари йўналишларини баҳолаш учун мос келадиган меъёр ва кўрсаткичлар, корхона ишини тартибга солиш эса ҳуқуқий ҳужжатлар стандарт меъёрлар воситасида амалга оширилди. Бозор иқтисодиётига ўтиш шароитида бошқарув механизми барча бўғинларнинг ишини яхшилаш бўйича тадбирлар амалга оширилмоқда.
Корхона бошқарувини бутун тизими пухталаштирилмоқда. Хўжалик фаолияти якуний натижаларга қаратилмоқда, бошқаришнинг ташкилий таркибий тамойил ва услублари такомиллаштирилмоқда, меҳнатни ташкил этиш ва ҳақ тўлашнинг илмий асослари жорий этилмоқда, корхона фаолияти меъёр ва кўрсаткичлари ўзгармоқда. Корхонани бошқаришда ошкоралик ва демократизм кенгаши ҳар бир ишловчи даромадини унинг қўшган хиссаси ва корхона фаолияти натижаси билан  аниқлаши муваффақиятли унумдор фаолият учун асос яратилмоқда, қатор иқтисодий ва тарбиявий масалалар ҳал этилмоқда. Шу билан корхона моддий техника базасини кучайтириш учун шароит яратиш, ишлаб чиқариш қувватлари ва асосий фанлардан тўлиқ фойдаланиш айланма фондлар тўлиқ тикланишига эришиш керак. Бунинг учун у тўлиқ хўжалик ҳисоби ва ўз-ўзини маблағ билан таъминлаш шароитида ўз-ўзини бошқариш асосида юқори натижаларга эриша олувчи барқарор меҳнат жамоасини шакллантиради ва кадрларни тайёрлаш ва қайта тайёрлаш ҳақида ғамхўрлик қилади. Корхона ўзи учун мутахассислар тайёрлаш ва қайта тайёрлаш учун олий ўқув юртларига ўз вақтида белгиланган миқдорда хақ тўлайди. Рақобатдошликни ошириш мақсадида корхонани фан- техника тараққиёти соҳасидаги фаолияти ишлаб чиқаришнинг техникавий даражасини ошириш, уни ташкил этишни яхшилаш технологик жараёнларни такомиллаштириш, юқори сифатли маҳсулотлар ишлаб чиқаришга йўналтирилган бўлиши керак. Корхона фаолияти натижаларига баҳо беришнинг муҳим кўрсаткичи маҳсулот сифати корхона ўз маҳсулоти сифатини яхшилаш мақсадида технологик интизомга, стандарт техник шароитга қатъий риоя қилиш, ишлаб чиқариладиган маҳсулот хавфсизлиги ва мустаҳкам бўлишини таъминлаш лозим. Корхона ишлаб чиқариш салоҳиятида самарали фойдаланиш асбоб-ускуналар, иш вақтини кўпайтириш, уни илғор техника ва технология асосида янгиланиб бориши ва бунинг натижасида меҳнат унумдорлигини орттиришга эришиш лозим. Корхонани техникавий жиҳатдан қайта жиҳозлаш корхоналарни ривожлантириш фонди ҳамда банк кредитлари ёрдамида амалга оширилади. Моддий техникавий таъминотни белгилаш унинг самарали ва барқарор ишлаши моддий ресурслардан самарали фойдаланиш заруратдан келиб чиқади. Корхона моддий ресурсга бўлган эҳтиёжини аниқлаб, уларни улгуржи бозордан сотиб олади. 

У истеъмолчилар савдо ва  моддий таъминот корхоналарига хўжалик шартномасига асосан маҳсулот сотади ва хизмат кўрсатади ёки ўз савдо шохобчаларида уларни сотиши мумкин. Корхона фаолияти баҳоловчи муҳим меъёр-бюртма ва шартномаларни ўз вақтида олиб боришдир. Корхона талабини ўрганиш ва рекламани амалга ошириш лозим, корхона ўз ижтимоий фаолиятини махаллий, туман ва шаҳар ҳокимиятлари билан амалга оширилади. Бошқариш функциялари кўп қиррали тушунчадир, шу сабабли уларни мухим белгилар бўйича туркумларга ажратиб ўрганиш зарурати туғилади.

7.3. Бошқарув тамойиллари
Бошқаришнинг тамойиллари (принциплари)  дейилганда одатда, бошқарувчи қоидалар, асосий ҳолатлар (тушунчалар), одоб-ахлоқ меъёрлари (унинг стандартлари) тушунилади.

Менежментнинг тамойиллари асосий қоидалар ва тушунчалар тўпламини ифодалайди ва улардан бошқариш органлари, бошқарувчилар, алоҳида ходимлар хўжалик амалиётидаги масалаларни ечишда фойдаланишади. Назарий жиҳатдан ҳар бир принципни мустақил вазифани бажарувчи сифатида алоҳида кўриб чиқиш мумкин.

Бошқаришнинг асосий тамойиллари:

1. Илмийлик тамойили санъат элементлари билан уйғунлашган ҳолда. Бу тамойил назариянинг амалиётга нисбатан илгарилаб ривожланиши ҳақидаги талабда ўзининг конкретлашувини топади.

У ижтимоий – иқтисодий ҳосилаларни олдиндан илмий асослаб кўра билишни кўзда тутади, конкрет шароитларда менежментдаги асосий бўғинни топа олишни талаб этади, бу бўғин бошқаришнинг бутун системасини назоратда ушлаб туриш имконини беради.

Бозор муносабатларига ўтиш шароитларида бу тамойил алоҳида аҳамият касб этади, яъни бутун бошқарув фаолиятида асосий ўринга чиқади. Бошқача айтганда, менежмент назариясининг Ўзбекистоннинг ўзига хос жиҳатларини ҳисобга олган ҳолда кейинги ижодий ишлаб чиқилишига бўлган эҳтиёж камаймайди, балки, аксинча, анада орта боради.

Илмийлик тамойили биринчи навбатда иқтисод назариясининг умумий тушунчаларига ҳамда ишлаб чиқаришни бошқаришнинг назариясига асосланади. Хусусан, у иқтисодий қонунларнинг ва ишлаб чиқаришни бошқариш қонуниятларининг тўғри бажарилишини кўзда тутади. У менежмент объекти ишлаб чиқаришни бошқариш жараёни элементларининг жамламасини ўз ичига олишини, субъект эса турли органлар, бўғинлар, ячейкаларни ўз ичига олишини ҳисобга олади. Одамлар, кадрлар, ва уларнинг амалий фаолияти орқали ишлаб чиқариш маблағлари системасининг актив элементларига айлана бошлайди.

2. Ишлаб чиқаришни бошқаришнинг якдиллик (бирлик) тамойили унинг барча иеархик қатламларида – корхона миқёсида, тармоқлар ва корхона миқиёсида. У бошқарув маъмурий бирликларининг мавжудлигига, ижтимоий ҳаётнинг турли сфераларига ва халқ хўжалиги тармоқларига асосланган.

Кўриб чиқилаётган тамойил менежментнинг иқтисодни тармоқ ва ҳудудий жиҳатдан бошқаришнинг уйғунлашуви сифатидаги принципи билан чамбарчас боғлангандир.

3. Меннежментда системалилик изчиллик тамойили. У кўриб чиқилаётган ҳар қандай муаммо ечимининг оптималлашувига шарт-шароит яратувчи ҳар томонлама, кўп аспектли ёндашувни кўзда тутади.

  
Соҳали ёндашиш  илмий- техникавий, ижтимоий- сиёсий,рухий масалалар ва бошка масалаларни ҳал килиш чораларини ўзида мужассам этади.У ишлаб чикариш жараёнларида  омилларнинг мажмуаси,ички ва ташки алоқаларни ҳисобга олишни талаб этади.

4. Стандартлаштириш тамойили. Давлат сиёсатида ишлаб чикаришнинг кулай ва самарали ўсишида, ишланмаларнинг  қўлланилишида стандартлар ва бошка норматив ҳужжатларнинг тўғри юритилишини ўз ичига олади. Стандартлаштириш тамойилининг кўлланилиши стандартларнинг баркарорлиги, техник шароитлар ва бошка норматив ҳужжатларнинг ўз вақтида кўриб чиқилишига йўналтирилган.

              Стандартлар менежмент соҳаси учун ташкилий-техник асосга айланди. Улар ҳал қилувчи масалаларнинг ечими, коидалар,  низом ва йўрикномаларга асосланган. Стандартлар   менеджмент фаолиятининг шаклланишида фаол ва самарали таъсир этувчи техник, иктисодий ва ижтимоий тадбирларни белгилайди  ва ўзаро боғлайди. 


   5. Бошкарувнинг халкаро усули билан миллат хусусиятларининг уйғунлик тамойили.  
             6. Ишлаб чикариш бошқарувининг объектив тамойиллари каторида

 ишчиларнинг моддий ва маънавий рағбатлантириш тамойили ҳисобланади.

Бу тамойил катта аҳамиятга эга. У шуни таькидлайдики, жамиятнинг иқтисодий алоқалари аввало бозор иктисодига буйрук билан ўтиш эмас, балки ишчиларнинг шахсий қизиқишларидан иборат бўлиши керак.

 
7. Бошкарувнинг марказлашган ва номарказлашган энг қулай уйғунлик тамойили. Иерархия бошқарувининг ҳар бир маълум ечиш даражаси қабул килинган ҳукукий муаммолар ечими бу – менежментга марказлашган ва номарказлашган уйғунлик муаммоларидир.


Ишлаб чикаришнинг  стратегик ва максад томонлари марказлашган ечим ҳал этилиши, марказлашмаган оператив бошкарувга тегишли ечим оптимал вариантга ёндашиш ҳисобланади.


Мустақил хўжаликдан  фойдаланувчи ишлаб чиқариш бўлинмаси оператив хўжалик бўлими ишларини қарор қабул қилиш ҳуқуқига эга бўлиш, номарказлашган деб тушунилади. Бу бошкарувнинг бир бутун фаолиятининг ҳар бир кўрсаткичида юкори даражада намойиш килади.


8. Менежмент фаолиятида марказлашган ва номарказлашган ягона бошқарув ҳамкасбий уйғунликни ташкил этади.


Ягона бошқарув деганда корхона ва бўлимнинг қарор қабул қилувчи ҳокимиятнинг зарурлиги ва берилган вазифанинг  шахсий масъулияти тушунилади.


Ҳамкасбий деганда турли даражадаги раҳбарларнинг фикрларига асосан жамоанинг қарор ишлаб чиқиши ва аввалом бор ишлаб чикариш бўлимларининг аниқ қарорлари бажарилиши тушунилади. Бу қабул қилинган қарорларнинг ўсишини ва бу каби қарорларнинг самарали йўлга қўйилишини таьминлайди, бироқ қабул қилинган қарорлар индивидуал (якка) тартибда қабул килинган қарорга қараганда секинрок амалга ошади.      


Жамоа бўлиб қабул қилинган қарор ҳамкасбликнинг турли кўриниши ҳисобланади. Маьлумки, жамоа қарори кўп овоз билан қабул қилинади, масалан акциадорлар йиғилишида қабул қилиниши мумкин. Раҳбарлик роли бу ерда жамоа қарори бўлиб ҳал қилиниши лозим бўлган қарорларга тайёргарлик кўришдан иборат.


9. Ҳуқуқ, мажбурият ва масъулиятнинг устунлик тамойили.

      10. Жамоанинг бирдамлик тамойили. Америка фирмаларида одатда менеджерлар ўз алоқаларини ўз даражаларидан  бир даража паст  ёки баландда тутишади. Ҳар бир хизматчи унга берилган топшириқни бажарилган ва бажарилмаганлиги ҳақида ҳисобот бериши шарт. Иерархик бошқармада ҳар бир лавозимдаги шахс берилган ҳуқуқлардан фойдаланади ва тегишли лавозимдаги менеджер ушбу топшириқлар бажарилишини назорат қилади ва маълум функцияни бажаради. Ҳеч қайси раҳбар ўз ишчисининг розилигисиз топшириқ бера олмайди.


Бу тамойилнинг қўлланилишида салбий томони шундаки, раҳбарнинг хизматлари шахсий мулоқотга таъсир этиши мумкин.


11. Замонавий менежментнинг асосий тамойили – корпоратив ташкилотнинг мулкига асосланган инсонларнинг маъмурий бошқарув бирлигида тасдиқланган маблағга асосланган.


12. Универсалликни махсус функционаллик билан уйғунлиги. Бу тамойилнинг мазмун-моҳияти шундан иборатки, бошкарув фаолияти объектига алоҳида ёндашиш мавжуд.


13. Ҳар қандай бошқарув жараёни тамойилга асосланади. Бошқача қилиб айтганда, катъий белгиланган тартибда оралик ва вақтга асосан ҳаракатни ташкил қилади. Масалан, аввал қарор қабул, қилиб кейин ҳолатни фикрлаш мумкин эмас.


14. Шахснинг ўзига хос томонлари ва ишчилар руҳияти, шахслараро мулоқот ва жамоа ҳулқ-атвори ҳам бошқарувнинг асосий тамойилларидан саналади. Унга риоя этилиши жамоанинг нормал маънавий-руҳий иқлимини қабул қилишга юқори қарорнинг бажарилишини таъминлайди.

15. Моддий рағбатлантириш, хизмат жараёнида кўтарилиш, ўз-ўзини тавсия этиш, янги билим ва малакаларни эгаллаш менежментнинг тамойилларидан ҳисобланади.

16. Бошқарув тамойилининг режалаштирилган тамойили иқтисодий шакл турлари ҳисобланади.Товар ишлаб чиқариш ва шахснинг иқтисодий ёндашиши бозор шароитларини режалаштиришдир.

17. Кадрларни тўғри танлаш ва жойлаштириш тамойили. Бозор муносабатлари бошқарув кадрларига катта аҳамият беради, уларнинг иш сифатларини, ишлаб чиқариш зиммасида турган топшириқни тез ва оператив ечилишини аниқ белгилаб беради. 

18. Масъулият ва таваккаллик тамойили. Тадбиркор ўз ҳаракатлари учун масъул бўлиши керак, бунда маълум таваккал килиш ҳисобга олинади.

Адабиётда бозор иқтисодиёти бошқарувининг бошка тамойиллари ҳам шаклланади.

7.4.  Бошқарувни ташкилий тузилмаси

Бошқариш тузилмаси деганда бошқарув мақсадини амалга оширувчи ва функцияларни бажарувчи бир-бири билан боғланган турли  бошқарув органлари ва бўғинларининг мажмуи тушунилади. Бошқаришнинг у ёки бу вазифаларини ҳал қилиш учун муайян органлар тузилади. Бошқариш органлари тизими қуйи органларнинг юқори органларга бўйсуниши ва улар ўртасидаги ўзаро алоқа бошқариш тузилмаси тушунчасини ташкил қилади. Бундай тузилма одатда бошқарув аппарати тузилмаси деб юритилади. У бир бошқарув органининг бўлимлари таркибини билдиради.  Бошқариш тузилмаси ишлаб чиқариш таркиби билан ҳам ифодаланади. Бунда бошқаришни ташкил этишнинг даслабки ва белгиловчи омили ишлаб чиқариш жараёни бўлиб ҳисобланади. У ўзаро боғланган асосий ёрдамчи ва хизмат кўрсатувчи жараёнлардан иборат бўлиб, бу жараёнлар бўлимлар ва ходимлар ўртасида меҳнат  тақсимотини талаб қилади. Шу мақсадда ишлаб чиқариш бўлимлари ва уларга хос бўлган бошқарув аппарати тузилади.

Бошқариш бўғини бу бошқаришнинг айрим ёки қатор функцияларини бажарувчи мустақил бўлимларидир. Бу бўлимлар ўртасидаги боғланиш ва алоқалар горизантал тавсифга эга. Бошқариш босқичи бу иерархиянинг муайян даражасида амал қиладиган бўғиндир.

Бошқариш босқичлари бир бошқариш бўғинининг одатда қуйи бўғиннинг юқори бўғинга изчиллик билан бўйсунишини кўрсатади. Барча бўғин ва босқичларнинг таркиби ва уларнинг ўзаро бўйсуниш тартиби ҳар бир бошқарув органи ва бўғиннинг ҳуқуқ ва бурчлари шунингдек, улар ўртасидаги муносабатлар тартиби ахборот каби бошқаришнинг ташкилий унсурлари бошқариш тизимини ташкил қилади. Шу ўринда шуни таъкидлаш лозимки, кўпгина ҳолларда янги корхона ёки муассасалар тузиш пайтида аввал бошқариш ва бўғинларнинг таркиби, бошқарув маъмурияти штатлари белгиланади, сўнгра улар ўртасида функциялар тақсимланади. Бу жараён аксинча бўлиши керак, яъни дастлаб мақсадга биноан функциялар сони аниқланиши, шундан сўнг бошқариш тузилмаcини ташкил этишга киришиш керак, масалан, агар функция миқёси унча катта бўлмаса, у ҳолда мазкур корхонада бирон бир бўлинмани ташкил қилишга ёки қўшимча лавозимни киритишга хожат қолмайди. 

Қурилиш корхонасининг катталиги, ихтисослашиши, бошқарув вазифаларининг турличалиги раҳбардан ўз ҳуқуқларининг бир қисмини муовинларига беришга мажбур қилади, чунки бошқарув қонуниятларидан  бири самарали бошқариш учун бошқарилувчилар сони бошқарилиш меъёридан ошмаслиги кераклигини талаб қилади. Шунинг учун қурилиш корхонасининг бошқарув ташкилий тузилмасининг беш тури мавжуд: чизиқли; функционал; чизиқли – функционал; матрицасимон.

Улар бири-биридан бошқарувнинг марказлаштирилганлиги ва бошқарув поғоналари сони билан фарқланади. 

Бошқарув ташкилий тузилмаларининг чизиқли турида қуйи поғона бошқарувчилари бевосита юқори раҳбарга бўйсунишади. Бундан ўлароқ хар бир ишчи (хизматчи) фақат битта раҳбарга бўйсунади. Натижада бошқарувда қарама-қаршиликлар ва ноаниқликларга ўрин бўлмайди, чунки буйруқлар фақат бир кишидан келади. Бунда яккахол бошқариш принципи яққол ва тўлақонли равишда амалга ошади. Ташкилот раҳбарига бошқарув поғаналарига қараб бевосита участка бошлиқлари, прораб, усталар бўйсунади. Бундай бошқаришда катта тажриба ва маҳорат талаб қилинади.

 Ҳозирги замонда аҳборот оқимлари мунтазам кўпайиб боришида бир киши барча вазифаларни ечишда сўзсиз билим ва тажриба эгаси бўлиши мураккаб. Шунинг учун чизиқли тузилма катта ва мураккаб таркибга эга қурилиш корхоналарида соф кўринишда кам учрайди. У участка поғонасидан юқори бўлмаган тизимларда қўлланилади (7.4.1 - расм).

7.4.1 - расм.      Бошқаришнинг чизиқли ташкилий тузилмаси


Бошқариш вазифалари кўп бўлганда бошқарувни функцияларга қараб бўлим ёки масъул  мутахассислар бўйича ихтисослаштириш катта ташкилий тизимининг юқори бошқарувчиларининг нопрофессионаллигини бартараф этади, бунда ҳар функция алоҳида мутахассислар томонидан бошқарилади, бунда ечилаётган масалаларга қараб, бўлим ва бўлинмалар (кадрлар, девонхона, режалаштириш ва ҳ.к.). Бўлим ва бўлинмаларни бошқариш “раҳбар – бажарувчилар” орасидаги бошқарилиш меъёри деган оптимал нисбатга қараб ташкил қилинади (7.4.2 - расм). 

7.4.2 - расм.      Бошқаришнинг функционал ташкилий тузилмаси

Бошқариш меъёри бошқариш поғонасига қараб ўзгарувчан: қанча паст поғона бўлса, шунча меъёр қиймати кўп бўлади. Бу дегани бажарилаётган вазифалар қанчалик аниқ ва чегараланган сонда бўлса, шунча бир одам қўл остида кўп ишчи бўлиши мумкин (устага 10-15 киши). Ва аксинча, қанча юқори бўлса, шунча функциялар ва уларга боғлиқ вазифалар мураккаблашади, кўпроқ билим ва тажрибани талаб қилади (молиялаштириш, режалаштириш, кадрлар, маркетинг ва ш.ў.лар).
Бундай ҳолат қулайликлар билан бирга қатор камчиликларга олиб келади. Келишмовчилик, қарама-қаршиликлар бошқарувни кўп “марказлар”дан амалга ошириш натижасида пайдо бўлади. Бу ҳолат функциялараро  муаммосини кескинлаштиради. 

Бундай камчиликларни бартараф этиш учун таърифланган икки тузилмани бирлаштириш натижасида чизиқли-функционал тузилма қўлланилади. 

Раҳбар буйруқ чиқарса, функционал раҳбарлар унга қарши бўлмаган кўрсатмалар бериши назарда тутилган. Функционал раҳбарлар бевосита ишлаб чиқариш бошқарувчиларига яқиндан ёрдам беришади.


Бу шароитда яккахол бошқариш принципи ва демократик функционал принципларнинг мувофиқлаштириш бирга амалга оширилиши имконияти туғилади. Ишлаб чиқаришни бошқараётган раҳбарлар қарорларида муаммо ва ечим йўналишини белгиласа, функционал раҳбарлар ечимлар ва уларни амалга ошириш усулларини конкретлаштиради (7.4.3 - расм).

7.4.3 - расм. Бошқаришнинг чизиқли - функционал  ташкилий тузилмаси
Кўп поғонали бошқарувнинг тезкорлигини ошириш ва поғоналар сонини камайтириш учун мақсадли матрицавий бошқарув ташкилий тузилма қўлланилади. 

Матрицасимон дейилишига сабаб бошқарув тизимининг хар бир бўлинмасига қўшимча масъулият ва хуқуқлари жадвал шаклида (бошқача, матрица) берилади. Бундай тузилма лойиҳа институтларида кенг фойдаланилади . Мақсадли бошқарувни амалга ошириш учун хар лойиҳани бошқаришга лойиҳа бош муҳандиси тайинланади (ЛБМ, русча ГИП). ЛБМларнинг асосий вазифаси – бу институтнинг шу лойиҳани ишлаб чиқаришда қатнашаётган ва масъул бўлимлар ишини мувофиқлаштириш ҳамда лойиҳалаш технологияси (кетма-кетлиги)ни таъминлашдир (7.4.4 - расм).

7.4.4 - расм. Бошқаришнинг матрицасимон ташкилий тузилмаси


Бошқаришнинг рационал ташкилий тузилмаси бошқарув жараёнининг тезкорлигини ошириш, маъмурий сарфларни камайтириш, пировард, корхонани бошқариш самарасини оширади. Масалан, бу мақсадда бошқарув поғоналарини камайтириш аҳборотнинг бошқарувчидан бошқарилувчи ва қарши йўналишда тез ўтиши ҳамда пайдо бўлган муаммоларга ечим топиши тезлашади.


Бошқаришни рационал поғонали бўлиши бошқариш меёрига боғлиқ. Бошқариш меъёри бир раҳбар самарали бошқара оладиган ишчилар сони билан белгиланади. Бу сон раҳбар ва бошқарилувчи ходимлар ҳамда ходимлар орасидаги боғланиш хусусиятига боғлиқ. Улар орасидаги боғланиш қанчалик тез-тез содир бўлса ҳамда қанчалик ахборот хажми катта бўлса, бошқариш меъёри шунчалик кичик, бўлимларда 7 кишидан ошмаслиги керак. Бошқарувнинг қуйи поғоналарида бажариладиган вазифалар конкрет ва соддароқ бўлгани туфайли меъёр қиймати 10 – 15 киши бўлиши мумкин.


Ҳар хил бошқарув поғоналар сони қуйидаги формуладан топилиши мумкин:
 


1mNл ·mNл-1·mNл-2....m1=nr(,           

(1(
унда 
А – иш сменалари сони;


nr – бошқарувда банд ходимлардан ташқари ишчилар сони, киши;


1; m ; ... m1 – бошқариш меъёри мос равишда энг юқори, "л" “л-1” ва ҳ.к. энг пастки “m1” поғонагача, киши;  

Nл – бошқарув поғоналари


Агар бошқариш меъёри барча поғоналарда бир хилда “m” бўлса, формула (?)  қуйидаги кўринишда бўлади: 





mNл=nr ((




(2(

Унда бошқарув поғоналари сони қуйидагича аниқланади





Lg nr - lgA
  



(л ( (((((( .       
                            (3)





     lg m 


Агар бошқарув меъёри юқори поғонада “mв” ва пасткида “mн”бўлса бошқариш ташкилий тузилманинг поғоналари сони 





mн·mв Nл-1=nr/A,



(4)     

 или                      

                                   lgnr – lg A – lg mн+ lg mв
                          Nл((((((((((((  ,   

  (?)

                                      
            lg mв
Ишлаётганларнинг умумий сонини аниқлашда бирига бошлиқлари ишчи ва раҳбарлик функцияларини ўзларида мужассамлаштиришини инобатга олиш керак.


унда  nоб – ишлаётганларнинг умумий сони, киши;

       nбр – бригадирлар сони, киши;

       mн – бригадирларга мос бошқариш меъёри, киши.
Бошқаришнинг ташкилий тузилмаси бошқариш олдида турган вазифаларни муваффақиятли ҳал этишга ёрдам берадиган қилиб тузилиши керак. Бу фаолият жорий вазифаларни ўз вақтида ва моҳирлик билан тез ҳал этишда намоён бўлади. Бунга ишлаб чиқаришнинг миқёси мураккаблиги бошқариш объектларининг жойлашуви ҳам таъсир кўрсатади. Шундай қилиб, бошқариш тузилмаси қанчалик мукаммал бўлса, ишлаб чиқариш жараёнига таъсир ўтказиш шунчалик самарали амалга оширилади.

Умуман айтганда бошқаришнинг самараси ахборот алмашинуви ва унинг тўлалигига боғлиқ. Шу жиҳатдан бошқаришнинг мукаммал ташкилий тузилмасини куйидагича таърифласа бўлади.

7.4.5 - расм. Мукаммал бошқарув тизимининг ташкилий чизмаси



1 – тўғри аҳборот канали; 

2 – қайтарма аҳборот канали;

   - моддий оқим

7.4.5 - расмда ҳар бир корхона шартли мустаққиллиги уч тарафли чегараланиш билан ифодаланган. Чунки корхона хўжалик фаолиятида мустақил бўлсада, қонунчилик, меъёрлар, қоидаларга бўйсунади, назорат остида бўлади. 

Корхонани катта мураккаб тизим деб билсак, у шартли икки қисмдан иборат: бошқарувчи ва бошқарилувчи тизимлар. Улар орасида ахборот харакати (ахборот каналлари) мавжуд. Ахборотни асосан икки турга бўлиш мумкин. Бири бошқарув функцияларини амалга оширишда бошқарувчи тизимдан бошқарилувчи тизимга йўналтириладиган тўғри ахборот оқими (расмда 1 канал): буйруқ, кўрсатма, режа, тавсия ва ш.ў.лар, иккинчи тури (расмда 2 канал) бошқарилувчи тизим ҳолатини ифодаловчи назорат натижалари, қайтарма ахборот оқими. 

Бошқарилувчи тизимнинг ҳолати ҳар томонлама мукаммал бўлиши учун тизимнинг “кириш”, “технологик” ва “чиқиш” ҳолатига таъсир кўрсатилиши лозим. Шунинг учун тизимнинг уч қисми билан ахборот каналлари  ташкил қилинган. Кириш ва чиқишда моддий оқимлар ҳолати назорат қилинади. Киришда технологик жараёнга керакли хом ашё, буюм, ускуна, иш кучи ва ш.ў. киради. Чиқишда тайёр маҳсулот, унинг ҳажми ва сифати. Тайёр маҳсулотнинг маълум қисми корхонанинг ўз эҳтиёжини қоплаш учун ишлатилади.

Ҳар бир тузилма бўлинмалари орасида расмий ва норасмий алоқалар мавжуд. Расмий алоқалар аввало вертикал алоқалардир, улар раҳбарлик ва бўйсуниш турига кўра фарқланади. Агар раҳбарлик тўлақонли бўлиб, қуйи орган қуйи фаолиятга доир барча масалаларга дахлдор бўлса, бундай алоқа чизиқли расмий алоқа деб аталади. Органлар ўртасидаги вертикал алоқадан ташқари горизантал алоқалар ҳам мавжуд бўлиб, улар мувофиқлаштириш, уйғунлаштириш ва хамкорлик қилиш тарзидаги бошқарувнинг бир поғонасига таллуқли бўлинмалар орасидаги алоқалардир. Бошқарув тузилмасида асосий ўринни расмий алоқалар эгаллайди. Лекин норасмий алоқалар ҳам муҳимдир. Улар ташкилотни ишини йўлга қўйишда хал қилувчи ахамиятга эга. 

Бозор иқтисодиёти шароитида ҳар бир ҳудуд ўз иқтисодий ривожланишида кўпроқ эркинликка эга бўлиши ишлаб чиқариш натижаларидан аввал ушбу ҳудуд аҳолиси манфаатдор бўлиши лозим. Шуни алоҳида таъкидлаш лозимки, бозор ислоҳотларининг биринчи босқичида марказий бошқарув органларининг мавқеи юқори бўлган  бўлса иккинчи босқичда ислоҳотларнинг асосий юки маҳаллий бошқарув органлари зиммасига тушмоқда. Қарорнинг туб моҳияти энг аввало бошқаришнинг тармоқ тизимида функционал тизимга ўтишни жорий этади. 

7.5.  Менежмент фаолиятида бошқарув қарори, унинг турлари ва 

қабул қилиш жараёни
 Бошқарув фаолиятининг самарадорлиги кўпинча қабул қилинаётган қарорга боғлиқ. Корхонадаги бутун савол ва муоммолар занжири уларнинг аниқ ечилиши бошқарувчига юкланган, ишлаб чиқариш, техникавий, ижтимоий, иқтисодий, маркетинг ва ҳуқуқий вазифалар қарорларнинг тўғри қабул қилиш ва ўз вақтида бажарилишига боғлиқ. Ечилаётган муаммоларнинг ҳаммаси ҳар қандай бошқарув томонидан ҳисобга олинади ва бу нарса унинг бошқарув услубида ҳамда бутун бошқарув жараёнида акс этади.

Иқтисодиётни бошқаришдаги ечимларнинг моҳияти кўпгина объектив омилларга боғлиқ. Улардан энг асосийси – ишлаб чиқариш воситаларига турли мулкчилик: ишлаб чиқариш ва меҳнатнинг чуқур тақсимланиши ва ихтисослашувига: меҳнат ва моддий – техникавий воситаларини турлича бошқариш: соҳалараро ишлаб чиқаришлараро алоқаларининг кенгайишини: қўшма корхона тузиш: маркетингни амалда қўллаш: корхона ва соҳаларнинг ташқи иқтисодий алоқаларга чиқиши, бошқарув қарорларини қабул қилишдаги жавобгарчилик.

Бошқарув қарорлари – кенг маънода жамиятдаги моддий ва маънавий эҳтиёжларнинг реал қондирилиш имкониятлари билан бир нуқтада келишувини англайди. Халқ хўжалигидаги бу муаммонинг ечими мавжуд қонунлар, фармонларнинг бизга боғлиқ бўлмаган қонуниятларининг бир-бирига мувофиқ келишидир.

Бошқарув қарори – шунингдек, корхона олдида турган мақсад ва вазифасини амалга ошириш демакдир. Айнан шу жараёнда юзлаб, минглаб инсонлар ўз эҳтиёжларини қондиради, мавқега эга бўлади, ҳар томонлама ўсади ва умуман жамият ривожланади.

Қарорларнинг ишлаб чиқилиши ва амалда қўлланиши раҳбарнинг кейинги фаолиятидаги силжишларга боғлиқ.

Битта муаммо бўйича бир неча қарорлар ишлаб чиқилади ва улардан биттаси амалда қўлланилади. Бу қарорлар таснифи муҳим назарий ва ҳаётий аҳамиятга эга.

Бошқарув фаолиятининг самарадорлиги нуқтаи назаридан қарорлар қуйидаги турларга бўлинади: стратегик ва оператив.

 Стратегик қарор – бу корхонанинг фаолияти билан боғлиқ бўлган мақсад ва миссияларнинг шаклланиши.

Бозор иқтисодиётига ўтиш шароитида бу қарорлар корхонанинг фаолиятидаги янгича ёндашувлар, кескин бурилишларнинг силлиқ ўтишини таъминлайди. Стратегик  қарорлар корхона, ҳудуд, соҳа даражасида қарорлар, жамиятдаги янги манбалар ҳисобига бутун иқтисодий ва ижтимоий муаммоларни ечишга ёрдам беради.

Оператив қарорлар – моҳияти бўйича хўжалик бошқаруви қарорларидир. Улар бошқариладиган объектни узлуксиз ишлаш жараёнини қўллаб-қувватлаш учун жорий шахсий муаммолар бўйича қабул қилинади. Яъни, унинг мураккаб тузилишини таркибий ва ўзаро алоқаларни ўзгартирмасдан ушлаб туришдир. Бу қарорларни раҳбар махсус тайёргарликсиз етарлича тез қабул қилади. Бундай қарорларга ходимларни ишга олиш ва бўшатиш, улар иш ҳақларининг ўзгариши, корхонани қишга тайёрлаш ҳақидаги ва шу каби ҳужжатларни киритиш мумкин.

Ҳаракат доираси бўйича бошқарув қарорларини иқтисодий, ташкилий ижтимоий ва технологик қарорларга бўлиш мумкин.

Шунингдек, бошқарув қарорлари бошқарув даражаси бўйича ҳам қуйидаги босқичларга бўлинади: уста, участка бошлиғи, цех бошлиғи, корхона ва бирлашма раҳбари, вазир ва ҳоказо.

Қарорлар таъсир қилиш йўналиши бўйича ташқи ва ички бўлади. Ташқи қарор бошқарувнинг бошқа, ташқи поғонасига қаратилади, ички қарор эса алоҳида бўлимлар ёки корхонани қамраб олади. Бошқарув қарорлари функционал мазмуни бўйича иқтисодий, ташкилий, уйғунлаштирувчи, рағбатлантирувчи, бошқарув ва назорат қарорларига бўлинади.

Қайта ишлашни шакллантириш бўйича шахсий, ҳамкасбий ва малакавийларга бўлинади. 

Шахсий қарорлар раҳбарнинг жамоадаги келишувисиз ва муҳокамасиз ёки алоҳида шахслар томонидан ишлаб чиқилади. Кўпинча булар корхона тараққиёти йўлидаги ўта муҳим муаммоларга даҳли бўлмаган оператив қарорлардир. Ҳамкасбий қарорлар асосан моддий тайёргарлик талаб қиладиган, бир гуруҳ мутахассислар ва раҳбарлар томонидан ишлаб чиқиладиган ва қабул қилинадиган қарорлардир. Улар мазмун жиҳатидан турличадир. Жамоа қарорлари лавозимидан қатъи назар бутун иштирокчилар томонидан умумий мажлисда ишлаб чиқилади. Бундай қарорлар ишлаб чиқишнинг муаммоли мисолини кўриб чиқишда қабул қилинади. 

Меҳнат тури бўйича қарорлар стандарт ва ностандарт қарорларга бўлинади. Стандарт қарорлар тез-тез учраб турадиган ва аниқ ечимга     эга муаммоларга тайёрланади ва қўлланилади. Уларнинг дастурларини тузиб қўйилса қарор ишлаб чиқиш жараёнини ЭҲМлар ёрдамида автоматлаштириш мумкин. Дастурлаш мумкин бўган қарорлар математик модел шаклида тасвирланади. 

Ностандарт қарорлар – бу энг мураккаб, энг кўп учрайдиган қарорлар. Ҳал қилинадиган муаммога ижодий ёндашиш билан ажралиб туради. Ижодий қарорлар ҳар доим жадаллик ва янгиликда намоён бўлади. Бироқ ностандарт тавсифланган муаммони диққат билан таҳлил қилиш зарур, чунки, чуқур, кенг таҳлил қилинса, бир қатор алоҳида муамоларга бўлиб чиқилса муаммо унчалик янги эмаслигини кўриш мумкин.

Шу тариқа бошқарув қарорлари инсон фаолиятининг ҳар қандай доирасида ташкилий бошланиш бўлиб ҳисобланади. Унинг асосида қонунлар тасдиқланади, моддий техник, молиявий ва меҳнат ресурсларини ишлатиш режалаштирилади, ижрочилар ва раҳбарлар масъулияти оширилади ва мақсадга етишда уларнинг ўрни белгиланади. 

Бозор муносабатлари мезонида бошқарув қарори менежментнинг бош омили ҳисобланади. Қарорларда корхона, тармоқ тараққиётининг бутун иқтисодий ва ижтимоий муаммолари тўқнашади ва бир жойда тўпланади. Бошқарув қарорларининг самарадорлигига бир қатор омиллар таъсир кўрсатади: 

·  раҳбарият ёки гуруҳнинг шахсий сифатлари;

·  қарорнинг чиқарилишидаги шароит, унинг ахборот таъминоти;

·  ташкилий тавсиф омиллари (қарор ишлаб чиқишга мутахассисларни жалб қилиш, услублар тизими ва қабул қилинган қарорни бажарувчиларга етказиш шакли, назорат тизими ва ҳ.к);

·  техникавий омиллар (электроника воситаларидан фойдаланиш ва ҳ.к);

·  қарорни ишлаб чиқиш, қабул қилиш ва амалга оширишдаги вақтинчалик омиллар.

Булардан келиб чиққан ҳолда бошқарув қарорларига қуйидаги асосий талаблар қўйилади: қабул қилинадиган қарор демократик бўлиши; илмий асосланганлиги; аниқ йўналганлиги; аниқ йўналтирилганлиги; вақт бўйича қисқа ва аниқ бўлиши; қарор тез амалга оширилиши.

Менежмент амалиётида бошқарув қарорларини ишлаб чиқиш ва амалда қўллашнинг кўплаб шакл ва усуллари мавжуд. Саволлар мураккаблиги ва мазмунига кўра бошқарув қарорларини тайёрлаш ва қабул қилиш, иқтисодий таҳлил, эксперт баҳолаш каби усуллардан фойдаланиш раҳбар фаолиятида уни билиш конкрет қарорларни кўриб чиқишга ёрдам беради. 

Қарор қабул қилишдан олдин раҳбар қуйидагиларни аниқлаб олиши шарт. 

1. Ҳаракатнинг мақсади ва унга эришиш йўллари.

2. Муаммонинг муҳим тарафлари.

3. Керакли моддий, маблағ ва меҳнат ресурслари.

4. Бажарувчиларнинг вазифалари.

5. Вазифа бажарилишини ташкил этиш тартиби.

Менежментда қарор қабул қилиш марказий масала ҳисобланади, чунки ҳар бир раҳбар фаолиятида, унинг поғонаси ва масъулиятидан, муаммоларнинг катта кичиклигидан қатъи назар хар дамда қарор қабул қилиш билан боғлиқ ва унинг маҳорати қабул қилган қарорда акс этади. Айтиш мумкинки, ҳар бир киши бу жараённи ўзи билмаган ҳолда тинимсиз бошидан кечиради. Булардан энг соддаси эрталабки туришда, ювинишда, нонушта қилишда ва ҳ.к. ҳолларда учрайди. Мураккаброғи, масалан, эрталаб уйғониб бугун дадангизни туғилган кунлиги эсингизга тушади Бу ҳол қатор муаммоларни келтириб чиқаради. Ҳаёлингизда бир зумда шароит ойдинлашади: туҳфа тайёр эмас; сиз дарсга кеч қоляпсиз; домла қаттиққўл  кечиксангиз оралиқ назоратга қўймайди; бозордан бирор нарса топиш мумкин лекин стипендия тугади ва ҳ.к. ва ш.ў. холатлар. Уларнинг ҳар бири кўплаб ечим вариантлари билан боғлиқ. Вариантлар бир зумда кўзолдингиздан ўтди, ҳеч бири сизни қониқтирмади, чунки уларни амалга ошириш учун ёки вақт етишмайди, ёки маблағ, эринчоқлигингиз ҳам бор.   Эврика, баҳтингизга опангиз бор. У киши пухта, ҳамма нарсани олдиндан башорот қилиб юрувчи, очиқкўнгил, содда, яна у сизни жуда яхши кўради. Ечим тайёр, опангиз олдига бориб маслаҳат солмоқчи бўлдингиз, кечки оила йиғилишига нима олиб келай десангиз, опангиз бир оз кечикканингизга койидиларда, ҳозирнинг ўзида, нонушта дастурхони атрофида табриклаш ва ўзи тайёрлаган тухфани икковингиз номингиздан инъом этишни таклиф беради. Раҳмат айтиб, хийла билан бир оз мақтаб опангиз таклифини қабул қилдингиз. Бу сизнинг қарорингиз эди ва уни маҳорат билан амалга оширдингиз. Бундай ҳолатлар ҳар зумда, ҳар кимсада учрайди, қарорга келишни талаб қилади, Фақат амалиётда, ўта катта ва мураккаб тизимларни бошқаришда муаммолар ҳам ўзига яраша.

Бошқарув қарорлари таснифи бўйича: яккахол; жамоа ва коллегиал турларига бўлинади. 

Ташкилот фаолияти билан боғлиқ бошқарув қарорлари бевосита раҳбар томонидан ишлаб чиқилади, бу қарорлар ташкилот мезони ва қонунчиликка зид келмаслиги керак. Аммо, бошқарув ташкилий тузилмалари тавсифида кўрсатилгандек, раҳбар қўл остида функционал ва соҳалар бўйича мутаҳассислар фаолиятда, улар ўз лавозим вазифалари доирасида малакали ходимлар. Жамоа “кенгаш”да қарорларни ишлаб чиқишнинг барча босқичларида фаол иштирок этади, раҳбар вариантларни тахлил қилиб, ўзи, яккахол қарор қабул қилади. Жамоа маслахати билан яккахол қабул қилинган қарор жамоавий (коллегиал) дейилади. Катта уюшмаларда раҳбар қошида “коллегия” деб номланган бошқарув органи ташкил қилинади ва унга қуйи худудий ташкилотлар раҳбарлари ҳам таклиф этилади.

Бошқарув қарорлари жамоа демократияси ва ўз-ўзини бошқариш тамойили асосида жамоа бўлиб қарор қабул қилиш йўли билан ҳам амалга оширилади. Бошқарув қарорини ўз-ўзини бошқариш асосида ишлаб чиқиш кучларни бирлаштириш ва жамоанинг жипслашишига олиб келади. Бундай қарорлар жамоа қарорлари  деб юритилади.

Мураккаб қарорни қабул қилиш жараёни ўз ичига қуйидагиларни олади:
1. Мақсаднинг аниқланиши, муаммони тушуниш ва керакли ахборотни йиғиш.

2. Йиғилган ахборотлардан қарор вариантларини ишлаб чиқиш.

3. Вариантларни таҳлил, муҳокама қилиш ва баҳолаш.

4. Оптимал вариантни қабул қилиш.

5. Қарорни керакли шаклда ҳужжатлаштириш.

6. Қарорни бошқарувчига киритиш.

7. Қарорни тасдиқлаш.

8. Қабул қилинган қарорнинг бажарилишини ташкил қилиш.

9. Қарор бажарилишининг назорати ва ҳисоботи.

Биринчи босқич жамоадаги ижтимоий-иқтисодий жараённи таҳлил қилиш асосида амалга ошади. Бу босқич раҳбар ва жамоа ўртасидаги ўзаро муносабатга боғлиқ, бу босқичда ишлаб чиқариш узлуксизлигини таъминлаш мақсадида раҳбар ижтимоий-иқтисодий муаммоларни ечишга катта эътибор бериши керак.

Иккинчи босқичда йиғилган ахборот таснифланади, таҳлил қилинади ва баҳоланади. Бу босқич мураккаб жараён бўлиб малака, билим ва тадбиркорликни талаб қилади. 

Учинчи босқичда ахборотни йиғиш давом этади, унинг хақиқий имкониятлари баҳоланиб, бир-бирининг ўрнини босадиган қарор вариантлари масъул шахслар томонидан ишлаб чиқилади. Муқобил вариантлар масъул шахслар томонидан ишлаб чиқилади, бевосита раҳбар назорати остида бўлади.

Тўртинчи босқичда муқобил қарорларнинг тахлили ҳар томонлама маҳокама асосида амалга оширилади. Қанчалик муқобил йўл бўлса, қарорнинг оптимал вариантини тайёрлаш шунчалик самарали бўлади. 

Бошқарув қарорининг турли вариантларини таҳлил қилиш ва баҳолаш одатда уларнинг таҳлили ва ҳисоботини компьютерда таққослаш орқали амалга оширилади. Кейин диққат билан ҳар бир вариантнинг баҳоси кўриб чиқилади. Шу асосда сўнгги ва оптимал вариант танланади (5-босқич):

Олтинчи-еттинчи босқич, шунингдек, кам аҳамиятли мазмунга эга бўлган танланган қарорнинг аниқ тасвири бериладиган босқичдир.

Бу жараёнда хужжатнинг икки қисми кўриб чиқилади: аналитик ва конструктив. Аналитик қисмида муаммонинг келиб чиқиш сабаблари, конструктивликда эса муаммони ечиш учун воситалар ва ресурслар, асосий йўллар ва услублар кўрилади. Қарор ишбилармонлик хусусиятига эга бўлиши керак. 

Бошқарув қарорлари амалда кўпинча умумий сўзлар билан белгиланади (мажбур қилмоқ, талаб қилмоқ, кўрсатмоқ, назарда тутмоқ ва ҳ.к.)

Охирги ва энг зарури саккизинчи ва тўққизинчи босқичлар бўлиб, улар қабул қилинган қарорнинг батафсил жараёнини ташкил этиш билан бевосита боғлиқ.

Бошқарув қарорларини тайёрлаш, қабул қилиш, амалга ошириш (7.5.1 - расм) жараёни аниқ тизимга ёндашиш ва назорат қилишни талаб қилади:

· ахборотнинг ягона мажмуа тизимини яратиш. У ишлаб чиқариш жараёнининг таркибий қисмларини қамраб олади;

· корхонанинг иқтисодий, ижтимоий руҳий аҳволини ўз вақтида ва аниқ тавсифлаш;

· муаммоларни ечишни тезлаштириш иқтисодий ишлаб чиқариш, ижтимоий руҳий муҳитлар ва унинг ўзгариши билан боғлиқ;

· алоҳида бўлмаган ва шу билан бирга кўп вариантли ечимлар таҳлили;

· ишлаб чиқаришга таъсир қиладиган кучларни аниқлаш, улар самарадорлигини ошириш;

· ташкил қилиш учун оператив ахборот, ҳисоб-китоб ва статистикадан фойдаланиш.

7.5.1 - расм. Бошқарув  қарорларини ишлаб чиқиш, қабул қилиш ва амалга ошириш чоралари

7.6.  Менежмент фаолиятида ахборотнинг аҳамияти, 
турлари ва тизими

Ахборот бу маълумот ва хабарлар тўплами бўлиб, мазмунан янгилик унсурларига эга бўлади ва бошқарув вазифаларини ҳал этиш учун ўта зарурдир. Ишончли ва зарур ахборотсиз бошқаришни амалга ошириб бўлмайди. Ахборот бошқарув негизи ҳисобланади. 

Бошқарувчи ва бошқарилувчи тизимлар устидаги ўзаро алоқалар ахборот воситаларидан қуйидагича амалга оширилади (7.6.1 - расм).

Бошқарилувчи орган бошқарилувчи объектнинг ҳолати ҳамда бошқарилувчи объект боғлиқ бўлган ташқи муҳит ҳолати ҳақида ахборотлар олиб туради. Бу ахборот бошқарувчи орган томонидан қабул қилинади ва у бошқарувчи ахборот (қарор, буйруқ)ни ишлаб чиқаради. Шундан сўнг ахборот бошқарилувчи объектга таъсир ўтказадиган бошқарувчи тизимнинг ижроия органига юборилади ва бажарилиш назоратга олинади.

7.6.1 - расм. Бошқарув тизимидаги ахборот алоқалари
Шундай қилиб бошқарув тизимида ахборотни узатиш, олиш, қайта ишлаш жараёни амалга оширилади, ишлаб чиқаришнинг бориши тўғрисидаги малумотлар ички бошқарувчи тизимга муттасил келиб тушади. Булар:

· иш ўринларига хом ашёнинг келиб тушиши:

· станок, ускуналарнинг ишлаши:

· ишчиларнинг ишлаб чиқариш нормаларини бажариши:

· тайёрланган буюмлар миқдори ва уларнинг сифати:

· маҳсулотларни сотиш ҳақидаги ахборотлар.

Ташқи ахборотларга қуйидагилар киради:

· юқори ташкилотлардан олинадиган фармойиш, қарор ва топшириқлар;

· маҳсулот истеъмолчилари талаблари;

· бошқа корхоналарнинг илғор тажрибалари;

· рақобатдошларнинг ҳатти-ҳаракатлари;

· бозорлардаги ҳолат, улардаги мувозанат;

· инфляция ва ишсизлик даражаси;

· бюджетга тўловлар ва ҳоказоларга оид маълумотлар шу туркумдаги ахборотлар сирасига киради. 

Бу маълумотлар ташқи муаммолардан келиб чиқувчи ахборотлартуркумига киради.

Агар корхона ичида ахборот оқимларининг келиши ва ташқи дунё билан алоқалар бузилса, корхонанинг яшаши ҳавф остида қолади.

Бошқаришда фойдаланиладиган ва бажарилиши учун узатиладиган ахборотларга қуйидаги талаблар қўйилади:

· ишончлилик;

· тушунарли, бир маънолилик;

· тезкорлик;

· тўлиқлик;

· тежамлик.

Ҳозирга даврда раҳбар бошқарув ишларида ташаббус ва омилкорлик кўрсатиши, тезкорлик билан иш олиб бориши, вазият ўзгаришини ўз вақтида пайқаб олиши, ресурсларни алмаштириб ишлатиши (манёвр қила олиши), ҳар бир конкрет шароитда мақбул қарор қабул қилиши зарур. Бунинг учун раҳбар ишончли ва мазмунли ахборотга муҳтож. Ортиқча, бефойда ахборот раҳбар ишини қийинлаштиради, ортиқча меҳнат ва вақт сарфлашига олиб келади.

Ахборот тушунарли бўлиши керак, чалкаш бир бири билан таққослаб бўлмайдиган кўрсаткичлар тўғри раҳбарлик қилишга ва ўз вақтида қарор қабул қилишга путур етказади.

Ахборотнинг айланма занжири, яъни ўз вақтида узатилиши, келиши ва бажарилувчиларга етказилиши тезлиги ахборот тезкорлиги дейилади ва у бошқарув тизимида ҳал қилувчи ролни ўйнайди. У бошқарув жараёнининг бинобарин, ишлаб чиқаришнинг узлуксиз боришига ёрдам беради. 

Шунингдек, дастлабки ахборотни бошқариш турли мақсадлар учун осон ўзгариши, ундан бошқарувнинг барча бўғинларидан фойдаланиш мумкинлиги, ахборотнинг узил-кесил ишланиши, ундан қўшимча ишлов бермасдан фойдаланиш ҳам катта аҳамиятга эга.

Зарур пайтда керакли натижа берадиган ахборотлар қимматли ҳисобланади. Ҳалқ ибораси билан айтганда, “қошиқнинг қиммати овқатланиш пайтида ошади”. Кеч берилган ахборотлар ўз қимматини йўқотмайди.

Ишлаб чиқариш вазиятидаги тўғри баҳо бериш ва аниқ қарор қабул қилиш учун бошқарув органи билан тўлиқ таъмин этилиши, ахборот хажми мақсадга мувофиқ бўлиши керак. Ахборот етишмаслиги ёки хаддан ташқари кўпайиб кетиши тезкор ва тўғри бошқаришга ҳалал беради. Ва, ниҳоят, бошқариш аппарати ходимлари қанчалик юқори малакали бўлсалар, ахборот қиммати ҳам шунчалик юқори ва тартибга солинган бўлади. Бошқариш органлари маълумотлар қабул қилувчи техник воситалир билан қанчалик мукаммал таъминланган бўлса, раҳбарларга ортиқча, бефойда маълумотлар шунчалик кам келиб тушади. Бу эса ўз навбатида ахборот оқимидаги тежамкорликни таъминлайди.

Бошқариш тизимининг муваффақиятли ишлашининг зарур шарти фақат тўғри алоқагина эмас, балки тескари алоқанинг ҳам мавжуд бўлишидир. Тескари алоқалар ҳар қандай даражадаги тизимларни ростлаб туриш учун универсал механизм ҳисобланади.

Бошқарилувчи тизимдан бошқарувчи тизимга (бўйсинувчидан бошлиққа) келиб тушадиган ахборотни, яъни берилган фармойиш буйруқнинг натижалари тўғрисидаги ахборотни тескари алоқа деб тушунилади (7.6.2 - расмдаги чизиққа эътибор беринг).

Бошқарув тизимининг унсурлари ичида мавжудлиги шароитида тескари алоқанинг аҳамияти айниқса ортади. Бошқарувчи  тизим фармойиш ёки буйруқ (топшириқ) бергандан кейин шу фармойиш ёки буйруқ қандай бажарилаётганлиги тўғрисида тескари алоқа йўли бўйича ўз вақтида ахборот билан таъминланиб турилмаса, бошқариш жараёни бузилади ва бошқарув тизими бутунлай издан чиқади.

Ишлаб чиқаришни ва давлат бошқарувининг барча даражаларида мустаҳкам тескари алоқа мавжудлиги характерлидир. Оддий бир мисол. Мамлакатимизнинг иқтисодий ва социал ривожланиши бўйича ишлаб чиқариладиган барча қонунлар, албатта умумхалқ муҳокамасига қўйилади, меҳнаткашларнинг мулоҳаза ва истаклари ҳисобга олинади, қонун лойиҳасига қўшимчалар ва ўзгартиришлар киритилади. 

Тескари алоқа ёрдамида ахборотни жўнатувчи билан уни қабул қилувчи ўртасида алоқа ўрнатилади. Бу жараёнда ахборотни қабул қилувчи ахборот билан ўзаро алмашув жараёнининг барча босқичларини такрорлайди, натижада ахборотни юборувчи энди уни қабул қилувчига айланади, яъни ҳар иккала томон ўз вазифаларини ўзаро алмашгандек бўлади.

Тескари (қайтарма) алоқа – бу эшитганга, ўқиганга ёки кўрганга нисбатан акс таъсир ёки таъсирланиш таянчи. Бунда мазкур ахборотни олган шахс шу ахборотга бўлган муносабатини, тушунганлиги ёки тўлиқ тушунмаганлигини, қўллаб қувватлашини ёки инкор этишини шу ахборотни юборган шахсга билдиради. Бу алоқа хар иккала томоннинг бир бирини қанчалик тушунганини билиш учун зарур.
Раҳбар берилган топшириқ ёки айтилган сўз хар доим буйсунувчилар томонидан бирдек қабул қилинади, деб ўйламаслиги керак, бундай хато фикрга борувчи раҳбар ўзини реал воқеликдан узоқлаштиради. Бундан ташқари, бошқарилувчи бўлинмада ҳам вазият ўзгариши натижасида қўйилган вазифанинг бажарилиши муаммо бўлиб қолиши мумкин. Муаммога йўл қўймаслик ёки уни ечиш учун бошқарилаётган бўлинмадан тескари алоқа билан ўз вақтида маълумот олиниши керак. Тескари алоқани самарали ўрнатмаган раҳбарнинг бошқарув фаолияти заифлашади ва инқирозга юз тутади. Маълум бир маънода тескари алоқасиз бошқарув бўлмайди деса ҳам бўлади.

7.6.2 - расм. Ахборот алмашув жараёнида тескари алоқа ва шов-шув
Шов-шув ахборот алмашув жараёнида салбий таъсир кўрсатувчи унсурлардан ҳисобланади. Ахборотларни узатиш назарияси тили билан айтганда шов-шув – бу ғояни бузиб талқин қилишда намоён бўлади. Айтилган сўздан тортиб, то уни қабул қилингунча бўлган масофадаги турли тўсиқлар, шов-шувлар ахборотни кодлаштириш ва декодлаштириш, шунингдек рахбар билан буйсунувчи алоқа жараёнига катта таъсир ўтказиши мумкин.

Шу сабабли шов-шувни ҳам эътиборсиз қолдириш мумкин эмас.

	1.
	Воқеаларнинг келиб чиқишини аск эттириш вақтига қараб

	· тарихий ахборот
· жорий ахборот

перспектив ахборот

	2.
	Мўлжалланганлигига қараб 

	· бир мақсадли ахборот кўп мақсадли ахборот, 

яъни кўп муаммоларни ечишга мўлжалланган ахборот



	3.
	Мустахкамлаш ва сақлаш имкониятига қараб

	· оғзаки ахборот 

· ёхзма ахборот

· овозли ахборот

· таъсирли ахборот ва ҳ.к



	4.
	Мухимлигига қараб
	· ўта мухим ахборот (кўрсатма, қўлланма)

· мухим бўлмаган ахборот ва х.к

	5.
	Тўлиқлигига қараб
	· тўлиқ, мажмуа ахборот

· тўлиқ бўлмаган ахборот

	6.
	Тавсифига қараб
	· индивидуал ахборот

· функционал ахборот

	7.
	Ишончлилигига қараб
	· ишончли ахборот

· эҳтимолли ахборот


Ишлаб чиқариш доим ривожланишда бўлганлиги сабабли ахборот турлари, сони ва кўлами ҳам кўпайиб бораверади. Шу боис юқорида келтирилган туркумлашни тўлиқ деб бўлмайди. Барча бошқариш вазифаларини мажмуа ҳал этиш учун ахборотлар хар бир бошқариш объектининг ўзига хос хусусиятларини ҳисобга олиб, аниқ туркумланади.

Ахборот тизимлари икки хил бўлиши мумкин.
Оддий тизим. Ахборот пайдо бўлган жойдан истеъмол жойига келтирилади. Бундай ахборот телефон орқали ёки сигналлар воситасида келиб тушиши мумкин. Бу турдаги ахборот тизими қуйи бошқарув босқичига тўғри келади. Иш жойидан туриб устага берилган буйруқ бунга мисол бўла олади. Бундай ахборотга деярли ишлов берилмайди.

 Мураккаб тизим. Бу тизим ишлаб чиқариш ва бошқарув таркибининг мураккаблиги билан боғлиқ. Бу ерда дастлабки ахборот юзага келади.
Ахборотга ишлов беришда  ҳисоблаш техникасидан кенг фойдаланилади.

 Мураккаб ахборот тизимини ҳар хил даражада механизациялаш ва автоматлаштириш турлари қуйидагилардан иборат (7.6.3 - расм):

· Ахборотларни тўла ўзлаштириш даври.
Бунда ахборот оддий механизмлардан фойдаланилган ҳолда бутунлай қайта ишланади.

· Аралаш ахборот тизими.
Бунда ахборотни механизациялашган ва автоматлашган қурилмалари ёрдамида ўзгартиришга эришилади. Бу тизим автоматлашган назоратни таъминлайди, баъзида корхонанинг ишлаб чиқариш фаолияти устидан оддий бошқарув жараёнини амалга оширади.

7.6.3 – расм. Ахборотлар тизими
· Ахборот-маълумот тизими.

Бунда кўз билан бажариладиган назорат учун баъзи маълумотларни бериш билан чекланади.

·  Кузатув ахборот тизими.
Бу тизим автоматлашган назорат ва бошқарувни таъминлайди. Кейинги иккала тизим асосан технологик жараёнлар тўғрисидаги ахборотларни қайта ишлаш учун қўлланилади.

Ахборотлар тизими – бу мураккаб тизим бўлиб, ўз ичига турли хужжатларни, ахборот оқими, алоқа каналлари, техник воситалар ва автоматик бошқарув тизимларини олади. Бутун ахборотлар тизими аниқ ва доимий ишлаши лозим.

7.7. Менежер фаолиятини ташкил қилиш
Менежер меҳнати қўйилган мақсадга эришишдаги  жамоа аъзоларининг ҳаракатини мувафиқлаштиришга қаратилган. У корхона ривожида асосий ўрин тутади.

Янги тайинланган раҳбар зарар билан ишлаётган корхонани фойда келтирадиган корхонага айлантирганда бошқарув тизими хўжалик фаолиятига бевосита таъсир кўрсатиши далолатидир. 

Замонавий бошқарув ходимларининг характеристик хусусиятлари – юксак профессионализм ва ишбилармонлик хусусиятлари, бошқарув билими асослари ва иқтисодий фикр юритишдан хабари бўлиши керак. Менежернинг меҳнати, товар ишлаб чиқарувчилар меҳнати ажралмас қисми, менежментнинг функциялари оператив бажарилиши тўғри ташкил қилинишига боғлиқ бўлади ва ишлаб чиқариш натижасига таъсир кўрсатади. Менежернинг меҳнати ақлий, ижодий характерларини ўзида мужассам этади. Бошқарув меҳнати ишчиларга бевосита моддий таъсир кўрсатмайди, унинг аниқ ўлчовини белгилаш мумкин эмас. 

Бошқарувчилик меҳнатининг предмети ишлаб чиқаришнинг моддий элементи эмас, балки ахборот, хар хил хужжатлар, бошқарув ечимлари ҳисобланади. Менежер меҳнати ва техник бажарувчиларнинг улуши – бу меҳнат харажатларини камайтириш учун ахборотни қайта ишлаш, таъминлаш ва сақлаш асосий ўрнини эгаллайди. 

Бошқарув мақсадга йўналтирилган жараён, аввало инсонларни бошқаришдир. Инсон ижтимоий-иқтисодий жараёнларга асосий таъсир этувчи ва ҳар қандай жамиятда у  бир вақтнинг ўзида бошқарувнинг ҳам объекти, ҳам субъекти бўла олади. Ҳар қандай инсон у эгаллаган лавозимидан қатъи назар ваколатли органларда ўз аксини топган жамият томонидан бошқарилади. Ҳар қандай даражадаги раҳбар ўзининг хоҳиши бўйича бошқармайди. Тенг хуқуқли жамиятда жамият томонидан ҳеч ким эркин эмас ҳаттоки энг юқори даражали раҳбар ҳам. Президент ҳам жамиятнинг ҳар бир аъзоси томонидан бошқарилувчи ҳисобланади, чунки у маълум бир коллективга киради. Шу билан бирга жамиятнинг ҳар бир аъзоси бошқарувчи бўлиб ҳисобланади. У ишлаб чиқаришнинг ҳақиқий хўжайинига, яъни мулкдорига айланиши мумкин, шунинг учун у бутун иқтисодий, ижтимоий сиёсий ва маънавий хаёт билан бошқарувчи бўлиб хисобланади. У ёки бу даражада у коллективнинг ишлари билан бошқаришда қатнашади.

Жамиятнинг турли аъзоларининг иштироки бошқарувда бир хил холда бўлмайди, кўпчилик ишда пассив қатнашади, шу билан бирга турли жамоа-ташкилот ва комиссия аъзолари бўлиб ҳисобланади. Профессионал муҳандислар гуруҳи бошқарувда ўз ўринларига эга, улар махсус бошқарув меҳнати билан шуғулланиб, жамоа фойдали меҳнати турларига киради ва ишлаб чиқаришни ташкиллаштирувчи, давлат, хўжалик органлари раҳбарлари ҳисобланади. 

Менежер меҳнати ўзининг ҳаракатларида, операцияларда, яъни инсонларни бошқаришда ўз аксини топади. Жараён ёпиқ, циклик формага эгадир. Бошқарув жараёни қўйилган мақсаддан бошланади, вазифаларнинг ечилиши билан якунланиб, мақсадга эришиш билан тугайди. Амалиётда бошқарув кўпгина, бир-биридан фарқланадиган жараёнларда намоён бўлиши мумкин.

Корхонада менежер меҳнати кўпгина масалаларни ҳал қилишга қаратилган бўлади:

· техник, яъни ускуналардан фойдаланиш, ишлаб чиқариш майдонлари билан боғлиқ, ишлаб чиқаришни ташкил қилиш  ва ҳ.к:

· технологик, яъни лойиҳалаштириш ва технологик жараёнларни такомиллаштириш:

· иқтисодий, яъни корхона ички ва ташқи муҳитида иқтисодий муносабатларни такомиллаштириш;

· ташкилий, яъни ишлаб чиқариш ва меҳнатни ташкил қилишда бошқарув тизимини такомиллаштириш;

· ижтимоий, яъни иқтисодий муносабатларни такомиллаштириш билан боғлиқ ва ҳ.к.

Менежер юксак маърифатли, маданиятли, демократик, моҳир ва жамоага ҳисоб бера оладиган, унинг эҳтиёжини била оладиган инсон бўлиши керак. Бундан ташқари у мақсадни кўра олиши, ижтимоий муаммоларни еча олиши, коллективни ярата олиши ва унга йўналиш бериш хусусиятларига эга бўлиши керак.

Бозор иқтисодиётига ўтиш, ишлаб чиқаришнинг тузилмали силжиши, илмий техник ютуқларнинг амалда қўлланилиши, хўжаликнинг ижтимоий аҳамиятининг ўсиши, жамиятнинг демократлашуви, буларнинг ҳаммаси менежер ишларини қийинлаштиради ва бир қатор ислоҳотлар талаб қилади.

Хўжалик механизмининг ҳар қандай ислоҳоти онгимиздаги эскича фикрлашнинг инкор этилишидан бошланади, янги вазифаларнинг аниқ тушунилишини талаб қилади. Чунки мақсад ва вазифалар белгиланганидан сўнг, буларнинг амалиётда қўлланилиши кўп томондан бошқарув аппаратига боғлиқ.

Кадрларни танлаш мансабнинг талабларига жавоб берадиган кишиларни қидиришдир. Айни пайтда бу танлов орқали уларни рационал жойлаштириш муаммоси ҳам ҳал қилинади. Кадрлар танлови, бозор шароитида ишлай оладиган ва коллективни юзага келтириш билан боғлиқ кишилардир. 

Бозор иқтисодиёти муносабати менежерлардан, тадбиркорлик ва тез қарор қабул қилишни талаб қилади. Муҳими ислоҳот тамойилларини тушуниши, уларни ҳар кунги ҳаётида ишлата олиши, иш тарзини ва услубини ўзгартира олишини талаб қилади. Буларни инобатга олган ҳолда масъулиятли фаолият кўрсатиши, янги хуқуқлардан фойдаланиши ва сезиларли даражада интизомни мустахкамлаши керак.

Менежерлар яхши тактикгина бўлиб қолмай, стратег ҳам бўлишлари керак. Улар бозор эҳтиёжларини инобатга олишлари, бозорнинг шаклланиши таъсир этишлари, талабдаги ўзгаришга эгилувчан шаклда жавоб беришлари, мақсадни аниқ тасаввур қила олишлари, эртанги кун муаммоларини ечиш учун бугундан тараддуд кўра олишлари, техник ютуқ ва иқтисодий ижтимоий ривождан орқада қолмасликлари ва самарали хўжалик юритишлари керак. Бунга эришиш учун иқтидорли бошқарув аппаратини яратиш керак.

Бошқарув мансабига тавсия қилинаётган кишининг ишбилармонлик ва кишилик хусусиятларини баҳолаб,  шартнома тузилиши керак. Бугунги кунда кадрлар фаолиятини баҳолашда аттестация услуби кенг тарқалган. Ушбу аттестацияни ўтказиш учун раҳбар буйруғи билан раис, секретарь (котиб) ва бошқалардан таркиб топган аттестация комиссияси тузилади. Ушбу комиссия таркибини юқори малакали мутахассислардан, имтиҳон бўлаётганларнинг бевосита раҳбарларидан, юқори малакали ишчилардан ва жамоа ташкилотлари вакиллари ташкил этади. Аттестация ўтказилаётган ҳар бир кишига ўзининг раҳбари тавсифнома тузади, ижтимоий ва иш фаолиятини тарифлайди. Аттестациядан ўтказилаётган ишчи аввалдан (бир ҳафта олдиндан) тавсифнома билан тинишиши шарт. Комиссия ушбу материалларни кўриб чиқади, аттестация бўлаётган кишини тинглайди ва уч аснода ҳулоса беради:

а) ўзининг мансаби талабларига жавоб беради;

б) ўзининг мансаби талабларига жавоб беради, иш шароити яхшилаганида ва комиссиянинг тассияларини бажо келтирганида, 1 йилдан сўнг қайта аттестация қилинади;

в) ўз мансаби талабига жавоб бермайди. 

Комиссия баъзи ишчиларнинг мартабасини оширишга ва баъзи хизматлари учун тақдирлашга ва бошқа ишга ўтказишга тавсия қилиши мумкин. 

Менежернинг ишбилармонлик ва шаҳсий хусусиятларини яна ҳам объектив баҳолаш учун аттестациядан ташқари бошқарув амалиётида уч гуруҳга бўлинадиган турли усуллар қўлланилади:

1-гуруҳ. Ходимнинг ишбилармонлик ва шахсий хусусиятларини баҳолайдиган, субъектив характерга эга бўлган таъриф берувчи ёки сифат усулларини ўз ичига олади. Уларга “кадрлар ҳисоб варағи” ва “автобиографиядаги” бошқарувчи талабига даъвогарлик қилувчи номзоднинг биографик маълумотларини ўрганиш, раҳбарлардан ўша одам ҳақида маълумот йиғиш киради.

2-гуруҳ. Ходимнинг ишбилармонлик ва шаҳсий хусусиятларини етарли даражадаги объективликдан миқдорий баҳосини аниқлашни таъминлайди. Энг кўп тарқалгани балл бўйича баҳолаш усулидир. Бу усул бўйича ходимнинг ҳар бир бажарган вазифаси ва эришган ютуқларига қараб баллар қўйилиб борилади ва унинг ўртача бали чиқарилиб аниқланади.

3-гуруҳ. Юқоридаги 2 та гуруҳни, яъни таърифловчи ва миқдорий усулларни ўз ичига олади. Улардан энг кўп тарқалгани тест усули бўлиб, олдиндан тайёрлаб қўйилган масалалар натижаларига қараб баҳо берилади. Ишбилармонлик ўйинлари усули – қўйилган ишлаб чиқариш масаласи ёки низоли вазиятга берилган тўғри жавобга қараб баҳо қўйилади. Раҳбарлар ва мутахассисларнинг ишбилармонлик ва шахсий хусусиятларини балл бўйича баҳолаш учун ходим хусусиятларини балл бўйича баҳолаш ёки аттестация ўтказиш билан аниқлаш мумкин. Бунинг учун ходимнинг ишбилармонлик ва шахсий хусусиятларини баҳолаш учун энг камида 2 та қўл остидаги ишчиси, 2 та раҳбари ва 2 та хамкасбининг биҳолашлари ҳисобга олинади. Охирги натижавий баҳони комиссия беради. Кадрларни баҳолаш асосий кўрсатқичи у бажарган конкрет ишлардир.

Аттестация менежерларнинг ишбилармонлик ва шахсий хусусиятларини баҳолаш усули бўлиши билан бирга уларни қайта тайёрлаш билан чамбарчас боғлиқдир. Менежерни тайёрлаш ва қайта тайёрлаш – бу таълимнинг илмий асосланган тизими бўлиб, маълум соҳада фаолият кўрсатиш учун билим, тажриба ва йўл йўриқ ўргатади.

Менежерларни қайта тайёрлаш ва тайёрлашдан асосий мақсад уларнинг назарий билимларини ошириш, фан ва техника соҳасида эришилган ютуқларини тўла-тўкис қамраб олиш, бошқариш ва ишлаб чиқаришни ташкил этишдан иборат.

Бозор иқтисодиёти кадрлар тайёрлаш тизимига янги талаблар қўяди, бу тизимда университет ва институтлар алоҳида ўрин эгаллаши лозим, олий ва ўрта махсус ўқув юртларида янги типдаги, иқтисодиётни яхши билувчи, бошқарувнинг иқтисодий, ижтимоий-психологик услублари ва техника воситаларини қўллай олувчи менежерлар тайёрланиши лозим. 

Бошқарувни ислоҳ қилиш шароитида ўқув жараёни мазмуни ва уни ташкил этишга ишлаб чиқариш даражаси ўсиши ва хўжалик юритишнинг бозор механизмига ўтилишини ҳисобга олган ҳолда янгича ёндашув қўлланилади. “Корхоналар тўғрисида”ги қонунда таъкидлаб ўтилганидек: “Корхона кадрлар касбий маҳорати ва маданий даражаси узлуксиз ўсиб бориши ҳақида доимо ғамхўрлик қилади, ходимлар малакаси ва ишлаб чиқариш манфаатларини ҳисобга олган ҳолда улар лавозимини ўзгартириб боради. Бу мақсадда корхона кадрлар тайёрлашни амалга оширади ва бевосита ишлаб чиқаришда ўқув юртларида ходимлар малакасини оширишга имкон яратади, ўқув-услубий базани кенгайтиради, бизнес мактаблари, курслар, марказлар ташкил этади. Корхона ўқув жараёнини иш билан қўшиб олиб бориш учун зарур шароит яратади ва қонунда кўзда тутилган имтиёзлар беради. Ишчилар ўз хоҳишларига кўра ўрта махсус ва олий ўқув юртларига, шунингдек стипендия тўлаш шарти билан аспирантурага киришлари мумкин. Корхона ёшларни меҳнатга тайёрлаш, касбга қизиқишларини шакллантиришда ўқув юртларига ёрдам кўрсатади”.

Мутахассис эгаллаган билимлар тез эскиргани сабабли, уни доимо такомиллаштириб бориш лозим. Агар раҳбар ўз билимини такомиллаштириб бормаса, эски билимларига таяниб қолиши, ишлаб чиқариш бундан зарар кўриши мумкинлигини тажрибада кўриш мумкин. Олинган махсус билимга доимо тўлдириб борилиши лозим бўлган сифатида қараш керак. Бозор муносабатлари шароитида техник маълумотга эга бўлган ишлаб чиқариш раҳбарлари айниқса иқтисодиёт, маркетинг, ишлаб чиқаришни ташкил этиш ва бошқариш масаларини чуқур ўрганишлари керак.

Ўз дунёқарашини кенгайтириш бўйича мустақил ишлаш ҳам катта аҳамиятга эгадир.

Менежер меҳнатини ташкил этишда бошқарув аппаратидаги ҳар бир ижрочининг иши чекланган. 

Меҳнатни кооперациялаш бошқарув ташкилотлари билан бошқарув аппарати турли бўлинмалари ходимлари ўртасида алоқа ўрнатилишини кўзда тутади. Бошқарув жараёнида, ҳам шу корхонада, ҳам ундан ташқаридаги алоҳида ходимлар, хизмат ва бўлинмалар фаолияти бирлаштирилади.

Менежерлар меҳнати тақсимлаш ва кооперация қилиш йўллари таркибий бўлинмалар ҳақида қоидалар ва бошқарув аппарати ходимлари лавозим қўлланмаси томонидан белгиланган бўлади. “Корхоналар тўғрисида” қонун асосида корхона ва унинг бўлинмаларида ҳар бир раҳбар, мутахассис ва техникавий ижрочи учун лавозим қўлланмалари ишланади. Лавозим қўлланмалари, хуқуқ ва мажбуриятлари якка бошчилик тамойили асосида мансабдор шахсларнинг бўйсуниши, топширилган вазифа учун жавобгарлиги белгиланади.

Лавозим қўлланмалари ва қоидалари даврий равишда қайта қўрилиб, ишлаб чиқариш, меҳнат ва бошқарув жараёнлари такомиллашиб борганлигини хисобга олган ҳолда тузатилиб, тўлдирилиб берилиши керак.

Бошқарув аппарати меҳнатини мақбуллаштиришга ягона ёндашувни таъминлаш мақсадида таъриф-малака маълумотномаси ҳам қўлланилиб, уларда ходимлар бажариши лозим бўлган ишлар хажми мураккаблиги, раҳбарлик лавозими турли бошқарувчилик вазифаларини бажарувчилар учун талаб этиладиган даража ҳамда иш стажи кўрсатилади.

Бошқарув иши технологиясида иш вақтининг катта қисми (70%) хужжатлар билан ишлашга сарфланади. Шу сабабли ҳужжатлар алмашинувини доимо такомиллаштириб бориш лозим.

Менежер меҳнатига, шунингдек, корхона ва ташкилотда ахборот оқимлари йўналиши ва хужжатлар айланиш технологияси мақбуллиги ҳам катта таъсир кўрсатади. Бу ерда хужжатлар ўтадиган босқичлар сонини уларни бирлаштириш натижасида қисқартириш катта самара бериб, натижада асосланмаган мувофиқлаштирув бартараф этилади. Агар мувофиқлаштириш муҳим бўлса,хужжатлар ўтиш босқичлари ўрнини алмаштириш ҳам яхши натижа беради. Хужжат алмашинувига кетадиган вақтни қисқартириш мақсадида уларнинг ўтиши технологияси, ахборот узатилишининг мақбул йўллари белгиланади. Раҳбар фақат бошқаларга топшириш мумкин бўлмаган хужжатларга имзо чекади. Хатлар тайёрлаш билан боғлиқ иш вақтини тежашда махсус намунали матнлар стандарт бланклардан фойдаланиш катта ахамиятга эга. Корхона ва ташкилотлар ўртасида ёзишмалардан келган ҳужжатнинг жавоби билан қайтариш кенг қўлланилади.

Ҳужжатларни бир хиллаштириш ва стандартлаш-менежер меҳнатини ташкил этишнинг муҳим йўналишидир. Стандарт бланкларни қўллаш хатолар камайишига ва натижада бошқарув харажатларининг қисқаришига олиб келади.

Ахборот ҳажми мунтазам ортиб бораётган шароитда менежер меҳнатини механизациялаш ва автоматлаштириш айниқса муҳимдир. Мутахассислар фикрига кўра бошқарув аппаратида ташкилий ва ҳисоблаш машинаси, алоқа воситалари ёрдамида 70 % ишни механизациялаш мумкин экан. Менежер меҳнатини такомиллаштиришнинг муҳим йўналиши иш жойини мақбул ташкил этиш ва энг аввало, меҳнат хусусиятларини бўлинмалар ўзаро алоқасини ишлар муҳимлигини ҳисобга олган ҳолда жойлаштиришдир. Келажакда қилиниши лозим бўлган ишларни ҳал этиш учун вақт тополмай қоладилар.

Менежер фаолияти мақсадини белгилашда аввало ундан юқорироқ бошқарув тизими олдида турган вазифалардан келиб чиқиши лозим, чунки акс ҳолда бутун тизим фаолиятига тўғри келмайдиган (ёки қарама-қарши) иш кўриши мумкин.

Рахбар иши суръатининг тезлиги унинг меҳнат фаолияти тўлақонли дам олиши, шунингдек, иш куни давомида меҳнат турлари алмашинишини талаб этади, чунки фақат шундай қилинганда меҳнат юқори самарали бўлиши, иш қобилияти тўлиқ тикланиши мумкин.

Менежер меҳнатида мақбул иш суръатини ўрнатиш, у амалга оширувчи ҳаракатларнинг доимий тартибини ўрнатиш жуда мухимдир.

Менежер иш вақтининг катта қисми хужжатлар билан ишлашга сарфланади. Олинувчи ахборот (хат, фармойиш, хужжат ва х. к.лар) хажми жуда катта. Бундай ҳолда ахборотни “фильтрдан” ўтказиш жуда муҳимдир. Раҳбарга фақат у ҳал қилиниши мумкин бўлган ахборот берилиши лозим. Бу босқичда раҳбарга ахборотни ижрочилар ўртасида тақсимловчи котиб ёки ёрдамчи (референт) катта ёрдам кўрсатади. У малакали ходим бўлиши, бошқарувнинг барча бўлинмалари ва ташкилотлари фаолияти хусусиятини билиши лозим.

Раҳбар ва унга бўйсунувчи бошқарув аппарати ўртасида мажбуриятларни мақбул тақсимлаш раҳбар иш вақтини самарали сарфлашда имкон беради. Ижрочиларга мавжуд қонунчилик доирасида иложи борича кўпроқ хужжатга имзо чекиши учун имкон бериши керак. Бу раҳбар вақтини тежаш, ижрочилар ташаббускорлиги ва жавобгарлигини ошириш имконини беради.

Менежерлар фаолиятида турли-туман йиғилиш ва мажлислар муҳим ўрин эгаллаб, уларга иш вақтининг 70%и сарф бўлади. шу сабабли, мажлисларни тўғри ташкил этиш учун қуйидагиларга алоҳида эътибор бериш лозим. 

1. Мажлисда кўриладиган масала фақат жамоа томонидан ҳал этиладиган муаммодан иборат бўлиши керак. Бу муаммо битта мажлис давомида ҳал этилиши лозим.

2. Мажлис қатнашчилари мухокама этилаётган муаммо бўйича етарли тажриба ва билимга эга бўлишлари керак.

3. Мажлисда кўриладиган масалалар мавзуси қатнашчиларга улар тайёргарлик кўриш учун вақтга эга бўлишлари учун аввалдан эълон қилиниши лозим.

4. Йиғилиш ўтказиладиган сана, вақт ва жой аввалдан кўрсатилиши лозим, чунки унинг қатнашчилари ўз иш вақтларини режалаштиришлари керак.

5. Йиғилиш раҳбари аввалдан йиғилиш мақсади ва ўтказилиш шаклини белгилаш лозим.

Йиғилиш ўтказилиш тартиби эркин,ишчан муҳокама учун шароит яратиш ҳам муҳимдир.

Раҳбарнинг кўплаб мажбуриятлари ичида ташриф қилувчиларни қабул қилиш ва суҳбат ўтказишни алоҳида ажратиб кўрсатиш лозим. Қўл остида ишловчилар ташаббуси билан қабул қилиш учун алоҳида вақт ажратиш муҳимдир, чунки “очиқ эшиклар сиёсати” ташқаридан демократик хусусиятга эга бўлсада, иш вақтини нотўғри сарфлашга олиб келади. Суҳбат давомида раҳбар саволлар бериш йўли билан ходимлардан улар ниятини аниқ билиб олиши, ўз илтимос ёки таклифларини асослаб беришга интилиши керак. Агар суҳбат раҳбар ташаббуси билан амалга ошадиган бўлса, ходим суҳбат вақти ва мақсади хақида маълумотга эга бўлиши керак. Бу ходимга масала мазмуни бўйича тайёргарлик кўриш, психологик тангликка дуч келмаслик учун имкон яратади. Суҳбат давомида ўзаро ишонч муҳитини яратиш у муваффақиятли бўлишига имконият беради. Бунда раҳбар сухбат мақсади ва ходимнинг ўзига хос хусусиятларини ҳисобга олиши керак.  

7.8.  Ўзбекистонда тадбиркорлик ғоясининг танланишида стратегик менежментнинг ўрни ва аҳамияти

Бозор иқтисодиёти шароитида корхонани бошқариш ва ривожлантиришда стратегик менежментнинг роли ва аҳамияти жуда катта. 

Стратегик менежмент бошқарув тизими самарадорлигини аниқлаш: янги ишланмаларни бошқариш, рақобатбардошликни аниқлаш ва бозор коньюктурасини ўрганиш, янги бизнесни бошқариш, тадқиқ этиш, стратегик режалаштириш ва ижтимоий- иқтисодий тадқиқот ва прогнозлаштирни амалга оширади.

Стратегик менежментнинг устунлик томонларини қуйидагиларда кўриш мумкин:

· мустақил ва боғланмаганлик

· кенг дунёқараш, мавжуд муаммолар билан камроқ банд бўлган ҳолда кўп маълумотларга эга бўлиш:

· бошқа ташкилотлар тажрибасини ўрганиш ва қўллаш.

Тадбиркорлик ғояси – ҳар қандай бизнес ташаббусининг асосидир, инсонда у доимо шаклланиб бориши учун тадбиркорлик қобилияти, у ёки бу маҳсулотни ишлаб чиқариш ҳақида керакли билим, молия муҳитида воситачилик ва инновацион фаолият ҳақида тушунча бўлиши керак. 

Тадбиркорлик ғояси самарали бўлиши учун хўжалик фаолиятининг режасини амалга ошириш зарур бўлган муҳим манбаларнинг биринчи ўринда турувчи муаммоларини белгилаган асосий дастурни ишлаб чиқиш керак. Узоқ муддатга мўлжалланган режалаштиришга қўйиладиган муҳим талаб – бу тадбиркорлик ғояларининг яшовчанлигини таъминловчи режани ташкил этувчи элементларни кўриб чиқиш.

Уларга қуйидагилар киради:

1. Кичик бизнеснинг муҳим вазифаси ёки хўжаликдаги аҳамияти. Стратегиянинг ушбу элементи имкониятини таърифлашда, корхона ёки тадбиркор бозор эҳтиёжи, маҳсулот хусусияти ёки хизмат тури ва рақобатбардошлигининг мавжудлигини ҳисобга олган ҳолда ёндашади.

2. Рақобатбардошлик, яъни хўжалик фаолиятининг ушбу тармоғида бошқа тадбиркорлик тизимларидан эҳтиёж талабини қондиришда қўли баланд келиш.

3. Маълум шароитда ғояларни амалга ошириш, бундай ишни амалга оширишда чиқарилаётган маҳсулот турига мувофиқ айрим бажарилаётган операцияларни ва бажарилаётган ишларни дифференциация қилишга йўналтириши мумкин. Кичик бизнес корхоналари бўлимларининг ишлаш тизимини ташкил этиш муҳим аҳамиятга эга. 

Шунинг учун ҳар бир тадбиркорлик тизими стратегияси маълум миқдорда бизнесни ташкил қилишда аввалом бор дифференциацияга, сўнг интеграцияга асосланиши лозим.

4. Маҳсулот. Ушбу элементни ишлаб чиқариш жараёнида корхона тадбиркорлари ва менежерларининг саъй ҳаракатлари буюртмачини танлашга қаратилиши керак.

5. Бозорлар. Ушбу стратегия сотувга тайёрланган товарлар ёки харидор эҳтиёжларидан келиб чиқадиган  хизматлар таҳлилини талаб қилади. Маҳсулотни қаерда, қандай қилиб, кимга ва қандай нархда сотишни белгилаб олиш ва шу билан бирга харидорнинг мақсади қандай эканлигини аниқлаб олиш лозим.

6. Манбалар. Бу тушунчага жорий ҳаражат ва инвестиция киради. Охиргисидан кўпинча стратегияни молиявий қўллаб-қувватлашда фойдаланилади. Шунинг учун инвестиция йўналишларини танлашга ҳар қандай тадбиркорлик тизимининг фаолияти устуворлиги боғлиқ бўлади.

7. Тизимий ўзгаришлар. Филиаллар ва тармоқланган корхоналарни ташкил этиш, сотиб олиш ва сотиш компания бошқарув стратегиясининг муҳим элементидир.

8. Ривожланиш дастури. Дастур тадбиркорликни ривожлантиришда стратегия индикатори бўлиб хизмат қилади, хўжалик фаолияти ва моллар сотиладиган бозор йўналишларини таърифлайди, ишбилармон фаоллигини оширади, корхонанинг ташқи бозор муҳитига мослашувига асосланиб, хўжалик фаолиятини такомиллаштиради. Бир зумлик мослашув, яъни бир неча ой давомида шароитнинг ўзгаришига мослашув муҳим аҳамиятга эга бўлади.

Стратегия янги товарлар ишлаб чиқаришда муҳим ривожланиш омили.

Фирманинг самарали товар сиёсатини олиб бориши икки йирик муаммо билан боғлиқдир. Биринчидан, фирма мавжуд товар номенклатураси чегарасида яшаш даври босқичларини ҳисобга олган ҳолда ишни оқилона ташкил этиши лозим, иккинчидан, янги товар ишлаб чиқаришни ўз вақтида амалга ошириш керак. 

Фирма доимо товар стратегиясини такомиллаштириб бориши зарур. Бу барқарор ассортимент тузилишига, доимий сотувга ва фойдага эришишга имкон беради.

Товар стратегияси истиқбол учун ишлаб чиқарилади ва фирмада мавжуд товар жалб этувчанлигини яхшилаш бўйича 3 та стратегик йўналишни ўз ичига олади:

· товар инновацияси:

· товар вариацияси:
· товар элиминацияси.
Товар инновация стратегияси янги товарни ишлаб чиқиш ва татбиқ этиш дастурини аниқлайди. Бироқ “Янги товар” тушунчаси талқинга эга ва такомиллаштиришни асослаш сифатига, мавжуд товарни янгилаш учун ишлатилади. 

Мавжуд назария ва амалиётда инновация “янгилик киритиш” ва “янгилик” тушунчалари билан синоним ҳисобланади. Товар инновацияси янги товарни ишлаб чиқариш ва қўллашни кўзда тутади ва амалга ошириш шакли бўйича товар дифференциацияси ва товар диверсификациясига бўлинади.

Товар диверсификацияси ўзида рақобатчи товарлардан ажралиб турувчи бир қатор асосланган товар модификациясини ишлаб чиқариш жараёнини ўзига мужассамлаштиради.

Товарни модификациялашда товар сифатини ошириш, товар хоссасини яхшилаш, товарни безаш ва ташқи дизайнини яхшилаш кўзда тутилади.

Фирманинг афзаллигининг ўсиш манбаларини ўзлаштиришни 4 та асосий стратегияси бўлиши мумкин:

· бозорга чуқурроқ кириб бориш стратегияси:

· товарни такомиллаштириш стратегияси:
· бозорни ривожлантириш стратегияси:
· диверсификация.
7.9. Менежментда бошқарув услублари
Аввало, бир корхона, фирма, ташкилотда ўзига хос бошқарув усулига эгадир. Ҳар бир нарсанинг иккита томони бор. Шунга, бошқарув усулларининг ҳам ўзига яраша ижобий ва салбий хусусиятлари мавжуддир. Булар тўғрисида тушунча беришдан аввал биз менежер ўзи қандай бажаради, у вазифаларни қандай тоифаларга ва турларга бўлинади, замонавий менежернинг қай сифатларда майдонга чиқишини айтиб ўтишимиз лозим. Шунингдек, услуб, бошқарув услуби, унсур ва методлар тўғрисида тушунчаларни изоҳлаб ўтишимиз даркор. Шу билан бирга раҳбарлик услуби, белгиси ва бўйсунувчиларга нисбатан муносабатига қараб, барча раҳбарларни қандай турларга ажралиши билан танишиб чиқайлик.

Компания, фирма, корхона, банк, молия муассасаларининг ижроия ҳокимиятга эга бўлган бошқарувчи директор, раҳбар, мудир, маъмурий бошқарувчилари менежерлар деб юритилади.

Менежер – махсус тайёргарлик кўрган, бошқаришнинг сир-асрорлари, қонун-қоидаларини пухта эгаллаган малакали мутахассисдир. Менежер бу ёлланма бошқарувчи бўлиб, алохида ижтимоий қатламга мансуб бўлади.

Менежерлар бошқарув поғонасига биноан 3 тоифага бўлинади:

· юқори поғона менежерлари:

· ўрта поғона менежерлари:
· қуйи поғона менежерлари.

Юқори поғона менежерлари фирма истиқболини белгилаш, унинг келажаги учун аҳамиятли чора-тадбирларни ишлаб чиқиш билан шуғулланади.

Ўрта поғона менежерлари фирма фаолиятининг айрим томонларини, чунончи, ишлаб чиқариш, товарларни сотиш, нарх белгилаш, молия фаолияти, янги товарларни ўзлаштириш, технологияни қўллаш, меҳнатни ташкил этиш кабиларни бошқариш билан шуғулланади.

Қуйи поғона менежерлари қуйи бўғинда, масалан, цех, бўлим, бригада доирасида ишни ташкил этиш, кунлик, ҳафталик, ойлик иш топшириқларининг бажарилишини бошқариб боради.

Бошқарув функцияларини бажаришда ва жамоат ишлаб чиқаришда замонавий менежер:

· раҳбар – бошқарувчи;
· раҳбар – дипломат;
· раҳбар – мураббий, тарбиячи;
· раҳбар – инсон;
· раҳбар – тадбиркор;
· раҳбар – инноватор сифатида майдонга чиқади.

Ҳар бир менежер ўзига хос бошқарув услубига эга. Услуб – ишлаш, бошқаришдаги ўзига хос йўл, усул маъносини англатади. Шу нуқтаи назардан қуйидаги тушунчаларни ажрата билиш лозим:

· бошқарув услуби:

· иш услуби:
· раҳбарнинг иш услуби.
Бошқарув услуби – бу бошқарув жараёнида юзага чиқадиган муаммоларни ҳал қилиш усуллари, йўллари мавжуддир.

Иш услуби – бу бошқарув функцияларини самарали бажариш мақсадида бирор-бир органнинг ёки раҳбарнинг бўйсунувчиларга аниқ ва нисбатан барқарор таъсир кўрсатиш усули ва йўллари мажмуидир.

Раҳбарнинг иш услуби – бошқарув жараёнида у ёки бу масалани ҳал қилишда унинг ўзига хос ёндашишидир.

Метод – бу тамомила объектив, раҳбарга боғлиқ бўлмаган ва мустақил тушунчадир.

Барча раҳбарлар ходимларни рағбатлантириш мақсадида бошқаришнинг иқтисодий методидан фойдаланишлари керак. Лекин баъзи раҳбарлар индивидуал рағбатлантиришга кўпроқ маблағ ажратишга ҳаракат қилади.

Буйруқ ва фармойишлар чиқариш каби бошқаришнинг ташкилий – маъмурий методларидан ҳам раҳбарлар турлича фойдаланади. Булар бўлмаса ҳам буйруқ чиқариш ва аксинча, бошқариш функцияларини буйруқсиз ҳам муваффақиятли бажариш мумкин. Буйруқ чиқариб, уни назоратсиз қолдириш ҳам, унинг бажарилиши устидан аниқ ва амалий назорат ўрнатиш ҳам мумкин.

Муайян усулларни амалга оширишга ҳар хил раҳбарлар ўз индивидуал услуби билан ёндашади.

Шу билан бирга, раҳбарлик услуби бутунлай индивидуал асосга эга, деб қараш нотўғри бўлар эди. Раҳбарлик услубига бошқариш қонунлари ва тамойиллари, раҳбарларга бўлган ягона талаблар, жамоадаги социал-руҳий муҳим, юқори раҳбарнинг бошқаришда қўлланиладиган усуллари каби кўпгина объектив омиллар таъсир кўрсатади, ҳар бир раҳбарнинг фаолиятида раҳбарлик услубининг субъектив ва объектив унсурлари аралашиб кетади. Субъектив унсурлар раҳбарнинг:

- ишчанлик ва шахсий сифатлари:

- мижози, қобилияти ва қизиқиши:

- билими, кўникмаси ва маҳорати:

- тадбиркорлиги ва ташаббускорлиги каби фазилатларида намоён бўлади.

Раҳбарнинг ишчанлик ва маънавий-маданий хислатларини баҳолаш амалиёти шуни кўрсатадики, бунда биринчи ўринда эътиқодлилик, топширилган иш учун шахсан жавобгарликни ҳис қилиш, ҳалоллик, виждонлилик, кишиларга нисбатан меҳрибонлик ва эътибор билан муносабатда бўлиши туради. Асосланган қарорларни мустақил ва тез қабул қилиш қобилияти бўлиши, меҳнатсеварлик, ташкилотчилик, жамоада интижомни йўлга қўйиш ва сақлай билиш қобилияти жуда юксак баҳоланади.

Раҳбарлик услуби, белгиси ва бўйсунувчиларига нисбатан муносабатига қараб барча раҳбарларни қуйидаги уч турга ажратиш мумкин:

1. Автократ раҳбарлар. Автократ раҳбар ўзига бино қўйган, димоғдор, ўз қобилияти ва имкониятларига ортиқча ишонадиган, ҳукмини ўтказишга интиладиган кишилардан етишиб чиқади.

Бундай раҳбар назоратдан четда қолса, ўша ерда дағаллик, такаббурлик, тазйиқ ўтказиш, мажбур қилиш каби ўта салбий ҳаракатлар авж уради.

Бироқ автократик бошқарув усулини ҳар жиҳитдан ёмон деб бўлмайди. Баъзи бир ҳолларда бўйсунувчиларнинг маданий даражаси, ахлоқи пастлиги сабабли автократик услубни танлаб олиш ҳам иш бериб қолиши мумкин. 

2. Либерал раҳбар-иродасиз, ташаббуссиз бўлади, ўз зиммасига масъулият олишни ёқтирмайди; ишни ўз ҳолига ташлаб қўяди; идорага нисбатан қатъий бўлишдан ҳайиқади; ўзини ҳаддан ташқари эҳтиёт қилади; бирон ходим билан ҳам алоқани бузишни истамайди; талабчан эмас, суст назорат қилади; суистеъмолларга бевосита йўл қўймаса ҳам ўзини билмасликка солади; ташқаридан таъсирга мойиллиги билан кўзга ташланиб туради.

3. Демократик раҳбар-бошқариш функцияларини жамоа фикри билан ҳисоблашиб амалга оширади; ишлаб чиқаришни бошқаришга ходимларни жалб қилади; уларнинг билдирган фикрига қулоқ солади, улар билан маслаҳатлашади, ижобий томонларини инобатга олади; барча билан баравар ва амимий муносабатда бўлади; устунлигини билдирмайди; буйруқ бериш йўли билан эмас, балки ишонтириш услубида иш тутади; бўйсунувчиларнинг шахсий ташаббусини, ижодий фаолиятини ривожлантиради ва жамоада ўртоқлик ва ишчан муҳитни яратади.

8 - боб. БИЗНЕСНИ ТАШКИЛ қилиш АСОСЛАРИ 

8.1. Ўзбекистонда кичик ва ўрта бизнесни ривожлантириш босқичи ва хусусиятлари
Мулкчиликнинг ҳар қандай шаклларига мансуб кичик корхоналар вужудга келтирилиши, фаолият кўрсатиши, қайта ташкил этилиши ва тугатилишининг умумий ҳуқуқий, иқтисодий ва ижтимоий асослари “Ўзбекистон Республикасида тадбиркорлик тўғрисида”ги, “Ижара тўғрисида”ги, шунингдек республиканинг бошқа қонунларида ва меъёрий ҳужжатларида белгилаб қўйилган.

Ўзбекистон Республикасида иқтисодиётнинг барқарор ўсиши таъминланди, макроиқтисодий ва молиявий барқарорлик мустаҳкамланди, иқтисодиёт ва унинг айрим соҳаларидаги мутаносиблик кучайди.

Бугунги кунда мамлакатимиз иқтисодиёти жамиятни демократлаштириш, иқтисодиёт салоҳиятларини мустаҳкамлаш ва мамлакатни ривожланган давлатлар қаторига киритишга йўналтирилган, бозор муносабатларига ўтишнинг мамлакатимиз учун махсус ишлаб чиқилган андозаси (модели) асосида ривожланиб бормоқда. Бу андоза Ўзбекистон Республикаси Президенти томонидан илгари сурилган иқтисодиётни ислоҳ қилишнинг бешта муҳим тамойилларига асосланган ҳамда хўжалик фаолиёти юритувчи субъектларнинг эркинлиги, хусусий мулкчилик ва тадбиркорликни ҳимоя қилувчи зарур қонун хужжатлари билан белгилаб берилган.

2008 йил 1 январ ҳолатига кўра, Ўзбекистон иқтисодиётининг турли тармоқ ва соҳаларида турли хил мулкчилик шаклига эга бўлган 360,4 мингта хўжалик фаолияти юритувчи субъект мавжуд бўлиб, улардан 325,5 мингдан ортиғини кичик ва ўрта корхоналар ҳамда микрофирмалар ташкил этади. Корхоналарнинг энг катта қисми қишлоқ хўжалиги (53,5 фоиз), савдо ва умумий овқатланиш (17,5 фоиз), саноат (8,1 фоиз) ва қурилиш (4,9 фоиз) соҳаларида рўйхатга олинган. Жами корхоналар миқдорида нодавлат шуъбасининг салмоғи катта бўлиб, 93 фоизни ташкил қилади.

Ҳар бир мамлакатнинг саноат қуввати ҳамда фан-техника тараққиёти ва иқтисодиётни модернизациялаш кўрсаткичларини биринчи ўринда йирик корхоналар белгилаб беради. Шу сабабли “кичик” иқтисодиётни ривожлантириш, яъни кичик ва ўрта корхона ҳамда микрофирмаларга кенг йўл очиб беришда йирик корхоналарнинг ўрни ва ролини унутмаслик даркор. Чунки бу корхоналарда ишловчи ходимлар кўп сонили бўлишидан ташқари, фан-техника ютуқларини ҳаётга татбиқ этиш, юқори сифатли маҳсулот ишлаб чиқариш, меҳнатни рағбатлантириш ҳамда дўстона, шерикчилик алоқаларини (жумладан, хорижий корхона ва фирмалар билан) ривожлантиришга кенг имкониятлар мавжуд. Шу сабабли йирик, ўрта ва кичик корхоналарнинг мақбуллиги жамоатчилик ишлаб чиқариш талаблари ва миллий иқтисодиётнинг ривожланиш истиқболларидан келиб чиққан ҳолда фан ва хўжалик амалиётининг энг муҳим вазифаси ҳисобланади. Бу вазифани иқтисодиётнинг ҳар бир тармоғи ва соҳасида ҳал қилишнинг йўллари ўхшаш бўлмаслиги ёки бир хил тавсифга эга бўлмаслиги мумкин. Ҳар бир алоҳида юзага келган иқтисодий ҳолатда мавжуд шароитлар ва ривожланиш афзалликларига хос ҳолда ҳаракат қилиш зарур.

Кичик ва хусусий тадбиркорлик замонавий ижтимоий ишлаб чиқариш ташкилий тузилмасининг муҳим таркибий қисми ҳисобланади. Биринчидан, ушбу шуъба бозор шароитида зарур тезкорликни таъминлайди, ишлаб чиқаришдаги чуқур ихтисослашув ва тармоқлашган кооперацияни яратади, буларсиз юксак самарадорликни тасаввур қилиб бўлмайди. 

Иккинчидан, у истеъмолчилик соҳасида вужудга келадиган “бўшлиқ”ни дарҳол тўлдиришга қодир бўлибгина қолмай, энг замонавий машина-ускуналар ва технологиялардан фойдаланиб, сарфланган сармоянинг ўрнини жуда тез қоплай олади.

Учинчидан, майда бизнес бозор учун зарур бўлган рақобатчилик муҳитини, тез пайдо бўлиб, йўқолиб кетадиган турли хил шаклларини яратиб беради, у бир зумда ўзгариб турадиган бозор талабига жавоб беришга тайёр бўлиш қоблиятига эга.

Тўртинчидан, у шундай тадбиркорлик муҳити ва руҳини яратадики, энг аввало, ишлаб чиқарувчиларнинг шахсий манфаатдорлиги ва ташаббуси асосига қурилган бирорта ҳам бозор иқтисодиёти буларсиз амал қила олмайди. Шу туфайли, иқтисодиётда кичик бизнесга муҳим ўрин ажратилиб, давлат томонидан жиддий ёрдам кўрсатилмоқда.

2004 йил феврал ойида қабул қилинган “Хусусий корхоналар тўғрисида”га қонун тадбиркорлик ҳуқуқий асосларининг янада такомиллаштирилишининг изчил давоми бўлди.

Ўзбекистонда амалга оширилаётган ислоҳотларнинг асл мақсади иқтисодиётнинг барча тармоқларида ишлаб чиқариш самарадорлигини ошириш орқали барқарор иқтисодий ўсишни таъминлаш ва шу асосда аҳоли турмуш даражасини муттасил яхшилаб боришга эришишдан иборат. Ушбу мақсадга эришишда кичик бизнес ва хусусий тадбиркорликни ривожлантириш, уларнинг фаолияти учун қулай шарт-шароитлар яратиш муҳим аҳамият касб этиши қуйидаги омиллар билан боғлиқ:

· илгари яширин ва ярим яширин ҳолатда иш юритган корхоналарнинг очиқчасига фаолият кўрсата бошлаши;

· кичик хусусийлаштириш дастурининг амалга оширилиши ва унинг натижасида корхона активларининг хорижий ва кичик инвесторларга сотилиши;

· эркин иқтисодий муҳитнинг қарор топиши;

· тадбиркорликни рағбатлантирувчи кўп асрлик анъаналаримизнинг саралаб олиниши;

· кичик бизнес ва хусусий тадбиркорликни ривожлантиришнинг давлат томонидан қўллаб-қувватланишидир.

Юқоридагиларни ҳисобга олган ҳолда, кичик ва хусусий тадбиркорликни ривожлантириш бўйича ҳуқуқий мезонларни таъмин этиш мақсадида қуйидагиларга амал қилинса, мақсадга мувофиқ бўлар эди:

- кичик бизнес ва тадбиркорлик фаолиятини тартибга солувчи меъёрий ҳужжатларнинг қонун талабларига жавоб бериши;

- ҳуқуқий ҳужжатларни ўзаро мувофиқлаштириш ва уларнинг бир-бирига зид келишига йўл қўймаслик;

- қабул қилинган қонуний ва меъёрий ҳужжатларнинг бажарилишига эришиш мақсадида тадбиркорларда ҳуқуқий маданиятни шакллантириш ва ривожлантириш ҳамда жамиятнинг барча аъзоларини қонунга риоя қилишини таъминлаш механизмини ишлаб чиқиш;

- тадбиркор манфаатлари ва ҳуқуқларини ҳимоя қилиш, уларнинг фаолият эркинликларини амалда кенгайтириш учун суд идоралари ва уюшмалар, иттифоқлар каби жамоат ташкилотларининг мавқеини ошириш;

- кичик ва тадбиркорлик субъектлари фаолиятига ўринсиз аралашишлар ва текширишлар сонини кескин камайтириш мақсадида уларни ҳуқуқий жиҳатдан ҳимоялаш тизимини ишлаб чиқиш;

- кичик ва йирик корхоналар ўртасида ҳам ишлаб чиқаришда, ҳам янги техника ва технологияларни барпо қилишда ҳамкорликни, интеграция жараёнини ривожлантириш ва бошқалардан иборат.

Иқтисодиётда кичик бизнес корхоналари салмоғини ошириш мақсадида уларнинг сонини кўпайтиришга ҳаракат қилинар экан, иқтисодиётнинг самарали амал қилиши учун зарур бўлган кичик бизнес корхоналарининг сонини аниқлаш, улар томонидан бажарувчи иқтисодий вазифалар асосида амалга оширилиши лозим.

8.2. Кичик ва ўрта корхонани бошқариш ва унинг хўжалик фаолияти


Мулкчилик шаклига, жумладан аралаш мулкчилик шаклига мансублигидан қатъи назар, ҳуқуқий шахс ҳуқуқига эга бўлган, чекланган миқдордаги ишловчилар билан ва ўзи ҳуқуқий жиҳатдан эгалик қиладиган мулк, тўла хўжалик юритиш ёки оператив бошқарув асосида маҳсулот ишлаб чиқарадиган, ишлар бажарадиган, хизматлар кўрсатадиган, мустақил хўжалик юритувчи субъект кичик корхона ҳисобланади.

Қонунчилик доирасида кичик  ва микрофирмаларда ишлаётган ишчилар сони қуйидагича: 
	Соҳа
	Корхонанинг катталиги бўйича 
(масалан, ишловчилар сони бўйича, киши)

	
	Кичик
	Микрофирма

	Қурилиш
ҚКҲ

Фан

Ишлаб чиқариш

Таълим
	21 - 50
11 - 25

11 – 25

11 – 25

11 - 25
	1 - 20
1 - 10

1 - 10

1 -10

1 - 10


Кичик ва ўрта корхоналар республика қонун ҳужжатларида тақиқланмаган ва уларнинг низомларида кўзда тутилган мақсадларга жавоб берадиган ҳар қандай хўжалик фаолияти билан, шу жумладан ташқи иқтисодий фаолият билан шуғулланишлари мумкин.

Кичик корхоналар ўз номларидан шартномалар, битимлар, керакли баённомаларни тузишлари, мулкий ва шахсий, номулкий ҳуқуқларга эга бўлишлари, мажбуриятлар олишлари, судда, арбитраж ва учлик судида даъвогар ва жавобгар бўлишлари мумкин.

Тижорат ташкилоти ҳисобланадиган кичик ва ўрта корхоналар ўз мустақил балансига эга бўлади ҳамда ўзининг молиявий ва валюта харажатларини ўзи тўла қоплаш асосида ишлайди.

Кичик ва ўрта корхоналар республика ҳудудида ва ундан ташқарида уставда кўрсатилган ўз шуъба (қўшимча) корхоналарини, филиалларини, ваколатхоналарини ва бошқа ажратилган бўлинмаларини ташкил қилишга, ихтиёрий тарзда хўжалик ассоциация (уюшмалари), концернлари, консорциумлари ва бошқа хўжалик бирлашмалари сифатида бирлашишга ҳақли

Кичик ва ўрта корхоналар “Ўзбекистон Республикасида мулкчилик тўғрисида”ги Ўзбекистон Республикаси Қонунида кўзда тутилган мулкчиликнинг ҳар қандай шакли,жумладан аралаш шаклдаги мулкчилик асосида, оилавий корхона, тўла ширкат, чекланган ёки қўшимча масъулиятли жамият, акциядорлик жамияти, ижарадаги корхона, жамоа корхонаси, давлатга қарашли ва бошқа турдаги корхона тарзида ташкил қилиниши мумкин. Улар тўла хўжалик юритиш ҳуқуқий асосида ишлайди.

Кичик ва ўрта корхоналар мустақил асосда ҳам, давлатга қарашли, ширкат, жамоат ва бошқа ташкилотлар, корхоналар, муассасалар ҳузурида ҳам ташкил этилиши ва ишлаши мумкин.

Кичик ва ўрта корхоналар муассис (муассислар)нинг, мулк эгаси (эгалари)нинг ёки у (улар) берган идора, корхона, ташкилотнинг қарорига кўра ташкил этилади. Кичик ва ўрта корхона таъсис этилаётганда муассислар унга мулк ҳамда шу мулкка эгалик қилиш ҳуқуқлари ва вазифаларини топширадилар ёхуд тўла хўжалик юритиш, оператив бошқарув ҳуқуқларини берадилар.

Кичик ва ўрта корхона низом асосида ташкил этилади ва ишлайди, чекланган ва қўшимча масъулиятли жамият шаклидаги кичик корхона эса таъсис хужжатлари ҳисобланувчи шартнома ва низом асосида ташкил қилиниб, иш олиб боради.

Кичик ва ўрта корхона муассиси (муассислари) билан таъсис шартномаси тузилади, низомни эса у тасдиқлайди.

Таъсис шартномасида қуйидагилар баён этилади:

- корхонанинг номи ва тури;

- унинг йўналиши ва мақсадлари;

- бошқарув ва назорат идоралари;

- уларнинг ваколатлари;

- мулкнинг ташкил топиши ҳамда даромад (фойда) ва заррани тақсимлаш тартиби;

- корхонани қайта ташкил қилиш ва тугатиши шартлари;

- тегишли турдаги ҳуқуқий шахслар хусусида қонунларда кўзда тутилган бошқа маълумотлар.

Кичик корхона республиканинг ваколатли идораларида давлат рўйхатидан ўтказилган кундан бошлаб ташкил этилган ҳисобланади ва ҳуқуқий шахс ҳуқуқига эга бўлади.

Давлат рўйхатидан ўтиш учун рўйхатга олувчи тегишли идорага қуйидаги хужжатлар топширилади:

- муассис (муассислар)нинг рўйхатдан ўтиш тўғрисидаги аризаси;

- таъсис хужжатлари (корхона низоми, тегишли турдаги корхоналар учун эса таъсис шартномаси ҳам);

- корхона ташкил этиш тўғрисидаги қарор (мулк эгасининг қарори, йиғилиш баённомаси);

- давлатга бож тўлангани тўғрисида далолатнома.

Кичик корхона рўйхатдан ўтказиш тўғрисидаги ариза ва зарур хужжатларини топширган пайтдан бошлаб кўпи билан 10 иш куни мобайнида рўйхатга олинади.

Рўйхатдан ўтказувчи идора кичик корхона рўйхатга олинганлигини ўн кун ичида Ўзбекистон Республикаси Молия вазирлигига маълум қилади. 
Кичик ва ўрта корхона мулкини ташкил этувчи манбалар қуйидагилардан иборат:

- муассисларнинг пул ва моддий бадаллари;

- маҳсулот сотиш, ишлар бажариш, хизматлар кўрсатишдан, шунингдек хўжалик фаолиятининг бошқа турларидан олинган даромад;

- қимматбаҳо қоғозлардан олинган даромад;

- банклар ва бошқа сармоядорлар ва фуқароларнинг қайтариб берилмайдиган ва хайрия бадаллари, шунингдек мерос сифатида, айирбошлаш ва туҳфа йўли билан олинадиган мулк;
- Ўзбекистон Республикаси қонун ҳужжатларида ман этилмаган бошқа манбалар.

Кичик корхона ўз хўжалик фаолиятини тўла хўжалик ҳисоби қоидалари асосида мустақил равишда амалга оширади, ўз хўжалик фаолияти натижалари учун, зиммасига олган вазифалари бажарилиши учун меҳнат жамоаси шартномасидаги шериклар, давлат бюджети ва банклар олдида амалдаги қонунларга мувофиқ жавоб беради.

Корхонанинг ҳуқуқий шахслар ва фуқаролар билан хўжалик фаолиятининг барча соҳаларидаги муносабатлари шартнома асосида қурилади.

Кичик корхона ўз маҳсулотлари (ишлар, хизматлар)ни ишлаб чиқариш чиқиндиларини мустақил равишда ёки шартнома асосида белгиланадиган, амалдаги қонунларда кўзда тутилган ҳолларда эса бошқариладиган нархлар ва тарифларда сотади.

Кичик корхонада қоладиган соф фойдани унинг ўзи тўла тасарруф этади. Корхона соф фойдадан қандай фойдаланишни мустақил ҳал қилади, эҳтиёт жамғармаси ва ўз фаолияти ҳамда жамоанинг ижтимоий эҳтиёжлари учун зарур бўладиган бошқа жамғармалар ташкил этади.

Кичик корхона меҳнат жамоасининг ўзини-ўзи бошқариш қоидалари мулкдорнинг ўз мулкидан хўжалик юритишда фойдаланиш ҳуқуқи асосида корхона низомига мувофиқ равишда бошқарилади. Корхона бошқарув тузилиши, шакллари ва усулларини мустақил равишда белгилайди, штатлар тайинлайди.

Меҳнат жамоаси ваколатларини амалга оширишнинг асосий шакли умумий йиғилишдир.

Корхона раҳбари, фаолиятини назорат қилиш учун йиғилишда тафтиш хайъатига аъзо бўла олмайди.

8.3. Бизнесни ўрганиш асослари

Ўзбекистон мустақилликка эришганидан кейин ўз иқтисодиётини ривожлантириш йўлини танлаб олди. Давлат иқтисодиётнинг асосий ислоҳотчиси сифатида хусусий шуъбани ва хусусий мулкчиликни мустаҳкамлаш учун, тадбиркорлик билан бизнесни ривожлантириш учун жуда кўп ишларни қилди. Бироқ, иқтисодий ислоҳотлар давомида бажарилиши керак бўлган вазифалар ҳам анчагина. Бизнесга ўрганиш ва шу билан бир вақтда бизнесдан ўрганиш зарур шарт бўлиб қолди. Мулк ўзининг ҳақиқий эгасини топиши, ташаббускорлик ва тадбиркорлик эса одамларнинг юриш-туришида одат бўлиб қолиши керак.

Ҳақиқий бизнеснинг асоси тадбиркорлик фаолиятидир. Тадбиркор бўлиш, бажариш, уддалаш, яъни аниқ-тайин иш билан шуғулланиш деган маъно ётади. Ишни кичкинадан бошлаб, кейинчалик йирик бизнес соҳасига кириш, йирик тадбиркор бўлиб олиш мумкин.

Бизнесга киришиб, иш бошлайдиган кишига қуйидаги еттита асосий насиҳат-амрни эсда тутиш фойдадан ҳоли бўлмайди.

Биринчи – қонунларга бўйсуниш ва ҳокимиятни мўътабар билиб, унга итоат этиш.

Иккинчиси – ҳалоллик, ростгўйлик, айтилган сўзнинг уддасидан чиқиш;

Учинчиси – хушмуомала, одобли бўлиш ва одамлар билан сўзлаша билиш;

Тўртинчиси – ҳамма икир-чикирларга аралашавермаслик керак (бизнесда яхши жамоа, ишончли ёрдамчилар бўлиши керак);

Бешинчиси – мақсадга интилувчанлик ва ўз ишингни реклама  қила билиш;

Олтинчиси – бизнесни фақат ҳалол шериклар билан олиб бориш керак;

Еттинчиси – ҳаддан ошмаслик ва турмушда маромни билиш зарур.

Бизнеснинг мақсади одатда, фойдани ошира бориш ёки барқарор ҳолга келтиришдир. Тадбиркорнинг ҳамма ўй-фикри, ҳаракатлари ва сарф-ҳаражатлари айнан фойда олишга қаратилган бўлади. Бизнесда муваффақият ўз-ўзидан келавермайди. Бизнесда муваффақиятга эришиш учун ғояси, мақсади ва вазифаларига, ресурс (инвестиция)лар билан нечоғлиқ таъминланганлиги шунингдек бошланган иш натижаларини рўёбга чиқариш усулларига кўп жиҳатдан боғлиқ.

Бизнес соҳаси икки киши, икки фирма ёки компания ўртасида олиб бориладиган ҳар қандай хўжалик иши, олди-берди муомалалари, яъни операцияларидир. Икки ёки ундан ортиқ мамлакат ўртасида бўладиган ана шундай операцилар ҳалқаро бизнес соҳаси бўлиб ҳисобланади.

Бизнеснинг соҳаси ва чегаралари тинмай кенгайиб борадиган бўлса, унинг аҳволи яхшиланиб бораверади. Талайгина хорижий фирмалар ўзларининг имкониятлари ва ишни тўғри йўлга қўя билганлари учунгина эмас, балки бизнес соҳасини кенгайтириб борганлари учун ҳам дунёда машҳур бўлиб кетганлар.

Бизнес турлари, айниқса ижтимоий-иқтисодий аҳволи турлича бўлган мамлакатларда, анча хилма-хил. Ҳалқаро бизнес билан биргаликда катта, ўрта, кичик бизнес бизнеснинг энг кўп русум бўлган турларидир. Булар ташкилий жиҳатдан, одатда, тегишлича катта, ўрта ва кичик корхоналарда ўз ифодасини топади. Ўзбекистонда бундай корхоналарнинг фаолияти ҳам республиканинг “Ўзбекистон Республикаси корхоналари тўғрисида қонун” билан тартибга солиб борилади.

Ҳозир республикамизда 32 мингдан ортиқ кичик корхоналар бўлиб, булар ишлаб чиқаришнинг 22 соҳасида фаолият кўрсатиб кемоқда. Саноат маҳсулотининг 44 фоизини ва қишлоқ хўжалиги маҳсулотининг 97 фоизини хусусий шуъба етказиб бермоқда. Барча капитал маблағларнинг 44 фоизидан кўпроғи ва халқ хўжалигида ишлаб турган одамларнинг 64 фоизга яқини  хусусий шуъбага тўғри келади.

Бозор товар (мол)лар бевосита муомалада бўладиган, пуллар товарларга ва товарлар пулларга алмаштириладиган жойдир.

Тадбиркорлик билан бизнеснинг ҳаёт учун муҳимлигини таъкидлаш керак.

Сўз тадбиркорлик билан бизнесни иқтисодиётнинг асоси деб биладиган кишилар устида бормоқда.

Ишбилармонлик – бу дадил, муҳим ва оғир мақсадларни рўёбга чиқара билиш. 

Ишбилармонлик – бу янги ғояларни амалга ошириш билан боғлиқ бутун масъулиятни ўзига олиб, таваккал иш тутиш.

Ишбилармонлик – бу доимо янги нарсани ўйлаб топиш ва бунёд қилишга, борини янада яхшилашга интилиш, уриниш.

Ишбилармонликни кўпинча “бизнес” тушунчаси билан боғлашади. Ваҳоланки, уларнинг мазмуни ҳар хил. “ Бизнес”нинг синонимлари – тижорат, корчалонлик, савдо, тармоқ, фирма, фаоллик.

Ишбилармонлик фаолияти эса – бу энг аввало, қўлидаги озми-кўпми бойлигидан бизнес билан шуғулланиш учун фойдаланадиган фаол ва ташаббускор кишининг интелектуал фаолияти.

Ҳаммадан аввал нима қилиш кераклиги, қандай бизнес билан шуғулланиш зарурлиги тўғрисида ўйлаб олиш, яъни тадбиркорлик ғоясини ишлаб чиқиш лозим. Лекин энг яхши ғоя ҳам, ҳақиқий бизнес эмас. Ғояни юзага чиқариш, амалга ошириш учун пул, дастлабки сармоя ва тегишли шароитлар бўлиши керак. тадбиркорлик ғоясининг кучи унинг мағзидир, яъни сенга қарашли фирманинг маҳсулоти, хизматлари ва иши бошқа фирманинг маҳсулоти, хизматлари ҳамда ишидан нима билан фарқ қиладиган бўлишида.

Афсуски, тадбиркорликка доир янги ғоялар амалда тез-тез пайдо бўлавермайди. Лекин бу нарса ғоянинг аҳамиятини иккинчи ўринга суриб қўйиш ёки ғоясиз ҳам бизнес бўлаверади, деб ҳисоблаш учун асос бермайди. Бизнес билан шуғулланадиган ва муваффақиятга эришаман, деб мулжаллайдиган одам тадбиркорлик ғоялари билан банд бўлиши керак.

Тадбиркорлик ғояси, айниқса маълум сарф-ҳаражатларни талаб қилган аниқ бир ишда ўз ифодасини ғоя, ҳамиша деярли таваккал қилишини тақозо этади, гоҳида маълум хавф-хатар билан боғлиқ бўлади.

Агар тадбиркорлик ғояси обдон ўйлаб, пухта режа тузиб олинмаган бўлса, бизнес касодга учрайди, қилинган ҳаражатлар зарарга айланади. Шунинг учун тадбиркорлик ғоясини ишлаб чиқилар экан “етти ўлчаб бир кес” деган мақолга амал қилиш керак. тадбиркорлик ғояси бизнес – режани ишлаб чиқиш масаласида катта ўрин тутади.

8.4. Брокерлик ва биржа асослари

Биржа сўзи лотинча Виrsa ва немисча Во’rse дан келиб чиқиб, ҳамён (кошеллёк)ни билдиради. Биржанинг пайдо бўлишини Нидерландиядаги Брюгге шаҳри билан боғлашади. ХV аср савдогари ван дер Бурсе уйи олдида,дунёни турли жойидан савдо ахборотини алмаштириш чет эл вакилларини ва савдо-сотиқнинг аниқ молини кўрсатмаган ҳолда савдо операциясини бажариш мақсадида, савдогарлар йиғилишиб турган.

Брюггенинг оилавий гербида учта Во’rsen ҳамёни тасвирланган. Бу ҳамёнлар биржа номини бердилар.

Ҳозирги биржанинг ўтмишдоши бўлиб бозорлар ва ярмаркалар ҳисобланган.

Бозорда савдо доимий равишда олиб бориларди, аммо биржадан фарқи нақд мол сотиларди, харидорлар эса молнинг истеъмолчилари бўлиб чиқишарди. Ярмаркаларда нақд мол иштирок этмасдан савдо намуналар бўйича амалга ошириларди. Ярмаркалар фақат бир йилда бир неча маротаба ўтказиларди.

Биржа – қимматбаҳо қоғозлар (фондли) стандарт ва намуналар бўйича улгуржи савдо (товарли) ёки талаб ва таклиф асосида белгиланган нархлар бўйича валюта (валютали) савдолари амалга ошириладиган доимий равишда амалда бўлган, уюшган бозордир.

Биринчи биржалар 1531 йилларда Италияда Антверпен биржаси, пайдо бўлган.

АҚШда 13 та фъючерс биржалари мавжуд. Дунёда энг йириги 2 та Чикагода “Чикаго Борд оф Трейд” ва “Чикаго Мэркетайл Эксгейндж” жойлашган. 

Йирик халқаро биржа савдолари маркази Буюк Британиядадир. Лондонда 6 та фъючерс биржалари мавжуд.

Биржаларда ижро муддати қолдирилган (кечиктирилган) ҳолда кўп миллионли битимлар тузилади. Шунинг учун унинг иштирокчилари қарз қийматига ва бенуқсон обрўга эга бўлишлари керак. 

Биржа маҳсулотнинг улгуржи савдосини уюштириш орқали фойда олувчи коммерция ташкилоти бўлиб ҳисобланади. 

Биржа ва брокер идоралари одатда фаолиятнинг кенг турларини амалга оширадилар. Аввало улар савдо битимини тузиш, улгуржи савдони ташкил қилиш ва ўтказиш бўйича ҳар хил даллоллик хизматларини кўрсатишади. 

Биржа бюллетенлар, маълумотномалар, меъёрий ҳужжатлар ва шунга ўхшашларни босиб чиқаради. Шу билан бир қаторда молга бўлган талаб ва таклифларнинг кейинроқ ўзгариши, турли молларнинг бозордаги аҳволи, нархи ҳақида маълумотлар йиғади ва ўрганади.

Биржа кенг ҳуқуққа эгадир. У қонун чегарасида биржадаги фаолиятнинг тартиб ва қоидаларини аниқлаши мумкин. Бундан ташқари биржалар, унда сотиладиган моллар номини аниқлаши, шахсий стандарт, бир хил биржа контрактларини ишлаб чиқиши, биржа бахслари бўйича қарор чиқариши, савдони маълум бир вақтгача тўхтатиб туриши, ўз хизмати учун нарх ўрнатиши, савдо қоидаси ва Низомни бузгани учун жарима солиши ва ҳ.к. мумкин.

Биржа ва амалдаги брокер идоралари мустақил ҳуқуқий шахс бўлиб ҳисобланади.

Биржа аъзолари бўлиб Ўзбекистон Республикаси ва хорижий  мамлакатларни учта асосий шартларга риоя қилувчи ҳуқуқий ва жисмоний шахслари кириши мумкин:
1. Қонун томонидан ишбилармонлик билан шуғулланишини тақиқланмаса.

2. Биржа Кенгаши ва Низоми томонидан аъзога қўйилган талабларга жавоб берса.

3. Биржага кирувчи аъзолар зарур бўлган хиссасини ёки брокерлик жойини тўлаб туриш қобилиятига эга бўлишса.

Биржа аъзолари кенг ҳуқуққа эга. Улар биржа аъзолари йиғинларида иштирок этадилар ва таллуқли масалалар бўйича овоз берадилар. Бундан ташқари биржа аъзолари уни хизматидан фойдаланадилар, зарур бўлган маслаҳат ва ахборотни оладилар.

Албатта биржа аъзоларида вазифалар ҳам бор. Улар биржада амалга оширилаётган қоида, Биржа Кенгаши ва бошқарувнинг бошқа органлари ва Биржа Кенгаши қарорларига, Низом талабига риоя қилишлари керак.

Мободо юқорида кўрсатилган тартиб ёки қоидалар бузилса, у биржа аъзолигидан чиқарилади. Бу Биржа Кенгашининг таклифи бўйича хиссадорлар мажлиси томонидан амалга оширилади. Агар биржа аъзолигидан чиқса, бўшаб қолган “жой” асосан Биржа Кенгашига сотилади.

Биржа биз билгандек жуда ҳам ташкиллашган бозордир. Бу ташкилотнинг хусусияти ва ташкилий таркибини кўриб чиқамиз (8.4.1 - расм).

8.4.1 - расм. Биржа таркиби

Биринчидан ҳамма биржада биржа йиғинлари вақти аниқ белгиланган, иккинчидан бўлинган шуъбаларда, операция залида ўтказилувчи савдолар жойи ҳам қатъий равишда белгиланади. Ҳар шуъба молнинг бир турини, маклер ёрдамида сотишга ихтисослашган.

Учинчидан, шуъбалар бўйича савдони ташкил қилишдан ташқари брокернинг нормал ишини махсус бўлинмалар таъминлайди.

Одат бўйича брокерлар биржанинг савдо залида савдо бошланишидан 30 дақиқа аввал йиғилишади. Уларнинг ҳаммаси молнинг нархи кўрсатилган рўйхат, таклифлар сони, брокер идорасининг рақами, унинг жойлашиши, ҳисоб-китоб ва молни келтириш муддати кўрсатилган ахборотли вараққа эгадирлар. Уч маротабали бонг уриш ҳар бир мол шўъбасида савдонинг бошланганлиги ҳақида хабар беради.

Шуъбада савдони маклер олиб боради. Ҳар бир шуъбада савдо қуйидагича тартибда олиб борилади.
1. Шу биржали кунда қўйилган моллар рўйхатини маклер ўқиб чиқади. Маклер томонидан мол эълон қилинган пайтда брокерлар ўз рухсатномаларини кўтаришади. Агар, молга эътибор берилса маклер шу молни ўртага қўйган брокер рақамини эълон қилади. Мободо молни қўйган брокер бунга таъсир кўрсатмаса (бу вақтда йўқ бўлса, “ухлаб қолса”) мол савдодан олинади, брокер эса бу учун жарима тўлаши керак. шунинг учун брокер аниқ, йиғилган ва сўзини устидан чиқадиган бўлиши керак.
2. Кейин маклер навбатдаги молни эълон қилади. Рўйхат ўқилганидан сўнг кичик танаффус қилинади (ўн дақиқача). Шундан сўнг бир бонг урилганидан сўнг, брокер таклифини ҳал қилиш вақтида, ишнинг иккинчи қисми бошланади. Брокернинг ҳар бир таклифи 2 қисмдан ташкил топади.

Биринчи қисмида ахборот варағида таклиф қандай кўрсатилган бўлса шундай кўриб чиқилади. Агар муҳокама натижасида молнинг ҳаммаси учун харидор топилмаса, шу пункт бўйича маклер савдони иккинчи қисмини ўтказади.

Иккинчи қисмида брокер-харидорлар шуъбасида йиғилганлардан чиққан қарши таклифлар муҳокама қилинади. Бу вазиятда маклер йиғилганларга форварли битим тузишга таклифни ва шу молни таклиф қилган брокер идорасининг рақамини эълон қилади. кейин сотувчи-брокернинг ўзи шўъба ўртасига чиқиб бир неча дақиқа мобайнида йиғилганлар билан уларнинг қарши таклифларини муҳокама қилади. Агар сотувчи ва харидор бир-бирини  топган бўлса, яъни битим томонлари аниқланса, маклер оғзаки келишувни белгилаб қўяди, битим иштирокчилари эса таъминлаш шартномасини расмийлаштирадилар ва биржани рўйхатга олиш бўлимида рўйхатга олдиради. Мободо қарши таклифлар брокерга маъқул келмаса, бу ҳақда маклерга хабар беради ва маклер ўз навбатида бу таклифнинг муҳокамасини тугатади.

8.5. Маркетинг тушунчаси ва унинг моҳияти

Маркетинг (ингл. “market” – бозор, “ing” қўшимчаси – ҳаракат, фаолият маъносини англатади), яъни “marketing” - бозор билан боғлиқ фаолият маъносида таржима қилинади. 
Лекин бу тушунчанинг маъноси жуда кенгдир. 
Маркетинг – айирбошлаш йўли билан эҳтиёж ва талабларни қондиришга йўналтирилган инсон фаолиятининг тури, бозордаги барча қатнашчиларнинг ўзаро манфаатларига асосланган ҳаракатларини, талабни шакллантириш ва қондириш учун бирлаштиришдир. Маркетинг – бу товар ҳаракатининг барча босқичларини ўз ичига олувчи, талаб ва таклифни ўрганиш, маҳсулот ишлаб чиқариш дастурини яратиш, сотиш ва истеъмол қилиш билан боғлиқ бўлган турли хилдаги хизматлар кўрсатиш ва истеъмолдан чиққандан кейин утилизациялашни ташкил қилиш каби бозор муаммоларини ечишда яхлит-тизимли ёндашишдир.

Маркетинг XIX асрнинг охири ва XX аср бошларида харидор талабини қондиришга мўлжалланган, корхоналарнинг ишлаб чиқариш-сотиш, савдо фаолиятларини ташкил қилиш ва бошқариш тизими сифатида пайдо бўлган. Бироқ, собиқ социалистик, молиявий-хўжалик фаолиятини режа асосида, маъмурий бошқариш асос бўлган жамиятда, маркетинг энг дастлабки ташкил бўлиш зарурати, негизи ҳам ўз-ўзидан яроқсиз, кераксиз ҳолга келди. Айниқса 50-80 йиллардаги хўжалик юритишда баҳолашдаги ялпи миқдорий кўрсаткичларнинг устунлиги, йирик хўжалик ва вазирликларнинг яккаҳокимлик ношуд, кун сайин емирилиб бораётган, “касалланган” хўжалик механизмининг яратилишига олиб келди. Харажатларнинг ўсиб боришига асосланган иқтисодиёт – асосий мақсад сифатли товар ишлаб чиқариш, пировард мўлжал, харидорлар талабини қондириш ва фан-техника ютуқларини ишлаб чиқаришга жорий қилишни тезлаштирувчи ўзгарувчанлик, мослашувчанлик каби ишлаб чиқаришни рағбатлантирувчи ҳаракатлардан маҳрумдир.

Ишлаб чиқариш ва умуман хўжалик юритишга маркетинг нуқтаи назаридан ёндашиш харидорга таъсир қилишнинг кенг жабҳаларини ўз ичига олади. Бу бозор учун бўлган рақобат курашининг ўзига хос хусусиятларини аниқлашга олиб келади. Бозор доирасида сабаб-натижа алоқаларини таҳлил қилишнинг махсус усулларини қўллаб, харидорлар талаби, эҳтиёжи, диди ва таъби тўғрисида ахборотлар топиб, корхона ва ташкилотлар, маркетинг концепцияси у ёки бу товарни ва хизматга харид қизиқиши шакллантириш учун иқтисодий, ташкилий, техник ва ижтимоий (социал) йўналишларни ташкил қилади. Улар талабнинг мумкин бўлган ривожланиш истиқболини аниқлайди, унинг мақсадли йўналишини шакллантириш учун қарорлар қабул қиладилар ва кўрилган тадбирлар самарадорлигини албатта назорат қилади. Харид масалага маркетингли ёндашишдаги ҳар томонлама таҳлилнинг ўзига хослиги, бозордаги юз берадиган жараёнларни ҳисобга олишгина эмас, балки ишлаб чиқариш корхоналари, товарларни етказиб берувчи воситачилар, улгуржи ва чакана савдо корхоналари ва улар билан боғлиқ бошқа барча ташкилотларнинг бозор бўғинлари тизимидаги оператив ва узоқ вақтга мўлжалланган аниқ мақсадларининг ўзгаришини таҳлил қилишдир. Маркетинг хўжаликнинг маълум бир тармоғига, масалан ишлаб чиқаришга ёки савдога тааллуқли деб ўйлаш нотўғри бўлур эди. У бозорга хизмат кўрсатувчи барча хўжалик субъектларини ўз ичига олади ва улар билан биргаликда ва яхлит (комплекс) фойдаланилганда, биргаликдаги фаолиятнинг сўнгги натижаси учун умумий стратегик йўналиш мавжуд бўлган ҳолдагина унинг восита ва усуллари самарали натижа беради.

Бизнинг иқтисодиётимиз шароитларидан келиб чиққан ҳолда, бундай натижалар қуйидагилар бўлиши мумкин: бозор ва миллий иқтисодиёт манфаатларидан келиб чиққан ҳолда истеъмол товарлари ишлаб чиқариш ва хизматларни ташкил қилиш товар айланиши миқдори ва таркибини шакллантириш, бозор талаблари нуқтаи назаридан миллий иқтисодиётнинг истиқболини аниқлаш ва ҳоказо. Маркетингли ёндашиш, марказдан туриб бошқариш ва режалаштиришдан нима билан фарқ қилади? Бунда корхона ва ташкилотларнинг иш амалиётида бозор талаби умуман ҳисобга олинмас эди. Маркетинг эса сотиш учун таклиф қилинаётган товарнинг ҳам, унга алмашинадиган ва аҳолининг турлича бўлган табақаларининг даромадларига асосланган пул оқимининг ҳам манзилли бўлишини талаб қилади.

Марказлаштирилган режалаштиришдаги ялпи-қийматли ёндашув пул ва айниқса товар масаласини ҳеч қандай бошқармайди, аксинча уни маъносиз ўртача харидор деб аталувчи харидорга йўналтиради. Ҳаттоки, етарли имкониятлар мавжуд бўлган ҳолда ҳам, талаб ва таклиф орасида мувозанат бўлмайди, чунки корхоналар шундай шароитда фаолият кўрсатадики, улар учун бозор талабларига мослашишнинг кераги йўқ бўлиб қолади. Фақат ишлаб чиқариш режасини бажариш ва ошириб бажариш керак бўлади. Кейин бозорнинг ўзи унга келиб тушган товарни ютиб кетади. Бизнинг иқтисодиётимизда мавжуд бўлган доимий тақчиллик қонуни шундан иборат эди. Борди-ю ишлаб чиқарилган товарнинг бирон-бир қисмини бозорда ўзга харидор топа олмаса, корхона ҳеч қандай зарар кўрмас ва у ҳеч қанча моддий жавобгарликка тортилмас эди. Бунақа “иш”дан келиб тушадиган зарар жамият “елкасига” оғир юк бўлиб тушар эди, холос.

Маркетингли қарорлар қабул қилиш корхоналардан бозорга мумкин қадар мослашишни ва давлат иқтисодий сиёсатига тўлиқ жавоб бериш билан бирга, ишлаб чиқаришнинг самарадорлиги ва фойдалилигини ошириш, меҳнат натижаларидан моддий манфаатдорликни оширишга асосланган, ўзининг ривожланиш стратегиясини ишлаб чиқиш ва амалиётга жорий қилишни ҳар вақт талаб қилади. Нима учун бундай ҳол содир бўлади? Гап шундаки, маркетингли ёндашувда қиймат қонуни ва товар ишлаб чиқаришнинг бошқа иқтисодий қонунлари қатъий амал қилади. Ана шу асосда фақат бозоргина товар-пул алмашинувини таъминлайди. Ишлаб чиқилган моддий бойликлар пул эксвивалентига алмаштирилмас экан, ижтимоий такрор ишлаб чиқариш тугалланган ва тўлиқ бўлмайди ва янги ишлаб чиқариш даври цикли бошланиши ўз-ўзидан мумкин эмас. Энг кам хом-ашё, материаллар, меҳнат ва молия ресурслари сарфи билан талабни кўпроқ, тўлароқ қондиришга имкон берадиган маркетинг стратегиясининг маъноси ҳам ана шунда.

Шундай қилиб, маркетинг усулларидан фойдаланиш корхона манфаатлари ва мақсадларини, жамият мақсадлари ва манфаатлари билан бирлаштирилади, иқтисодиёт тараққиётига микро ва макроиқтисодий ёндашув бирлигини таъминлайди.

Республикамиз ўзининг ижтимоий мақсадлари ва иқтисодий дастурларини фақат бозор механизми орқалигина амалга ошириши мумкин. Бунга бизни кейинги вақтдаги товар-пул муносабатлари ва бозор иқтисодиётининг ривожи ҳам ишонтирмоқда.

Бозор – товар хўжалигининг иқтисодий категорияси бўлиб, товар ишлаб чиқариш ва муомаласи қонунлари асосида  ташкил этилган айирбошлашдир. Бошқача қилиб айтганда, бозор сотувчи (ишлаб чиқарувчи) ва харидор (истеъмолчи)лар ўртасида содир бўладиган барча иқтисодий муносабатлар йиғиндисини ўз ичига олади. Бозор алоқалари ва муносабатлари олди-сотди акти сифатида оддий товар айирбошлашдан тубдан фарқ қилади. Бу аввало товар-пул муносабатларини такрор ишлаб чиқаришнинг мумкинлиги ва зарурлиги ҳамда товар хўжалигини юритишнинг шароитларида кўринади. Бозор механизми харидор талабини қондиришга, ишлаб чиқариш харажатларини қоплай олишга, барқарор ишлаётган ҳар бир корхонанинг фойдалилигини таъминлашга, ишлаб чиқариш самарадорлигини ошришга манфаатдорлигини пайдо қилишга ва маҳсулот сифатини оширишга қодир хўжалик юритиш қуролидир. 

Бошқарувнинг иқтисодий усуллари амал қилган шароитда миллий иқтисодиётнинг асосий бўғини бўлмиш корхона ва бирлашмаларнинг ҳуқуқ ва масъулиятлари кенгаяди, уларнинг товар ишлаб чиқарувчилар сифатидаги роли ошади. Товар-пул муносабатларининг бундан кейинги ривожи иқтисодиётнинг нодавлат сектори (кооперативлар, ҳиссадорлик жамиятлари, ижарачилик, хусусий ишбилармонлик) нинг кенгайиши билан боғлиқдир. Республикамиз корхоналарининг чет эл фирмалари билан ҳамкорлиги, ишлаб чиқариш воситалари билан эркин улгуржи савдога ўтиш ҳам товар-пул муносабатларининг мустаҳкамланишига ва республикамизда бозор муносабатларининг тараққиётига хизмат қилади.

Маркетинг талабни қондиришга қаратилган фаолият бўлибгина қолмай, балки талабга таъсир ҳам қилишдир. Хўш, бу таъсир қандай бўлиши керак, бошқа маҳсулотлар ишлаб чиқаришга ўтиш ва янги талабни вужудга келтириш керакми? Маркетинг фаолиятининг бу аниқ мақсадларини – бозорда мавжуд бўлган вазиятни ҳисобга олиш билан, харидорлар қизиқиш даражаси билан, корхонанинг ўз иқтисодий ва социал вазифалари билан, у ёки бу бозорга кириш билан аниқланади. Шундай қилиб, талаб маркетинг мақсадини , шу билан бирга керакли маркетинг стратегиясини танлашга имкон беради. Бир неча талаб даражасини ва унга мос келувчи бир қанча стратегиясини алоҳида ажратиб кўрсатиш мумкин. Қуйида талаб даражаси ва унга мос келувчи маркетинг стратегиясини кўриб чиқамиз.

1. Салбий талаб. Агар харидорларнинг кўпчилик қисми товарни қабул қилмаса ва ундан қочса, бозор салбий талаб вазиятида бўлади. Маркетинг хизматининг вазифаси – нима учун бозор товарни қабул қилмаяпти, маркетинг дастури товарларни мукаммаллаштириш орқали, баҳоларни пасайтириш орқали товарга бўлган қарашларни ўзгартириш мумкинлигини таҳлил қилиш ва талабни янади фаол қўллаб-қувватлашдир.

2. Мавжуд бўлмаган талаб. Истеъмолчилар товар билан қизиқмасликлари ва эътибор бермасликлари мумкин. Бу ҳолда маркетингнинг вазифаси – харидорларда ушбу товарга нисбатан қизиқиш уйғотишдир.

3. Яширин талаб. Кўпгина истеъмолчилар бозорда мавжуд бўлган товарлар ва хизматлар билан қондирилиши мумкин бўлмаган талабга эга бўладилар. Бу ҳолда маркетингнинг вазифаси – потенциал бозор ҳажмини аниқлаш ва талабни қондиришга қодир бўлган самарали товарлар яратишдан иборат.

4. Пасаяётган талаб. Эртами-кечми, ҳар қандай корхона бир ёки бир неча товарига бўлган талабнинг пасайишига дуч келади. Бу шароитда конъюктуранинг пасайиш сабабларини таҳлил қилиш лозим ва янги мақсадли бозорлар топиш йўли билан, товар хусусиятларини ўзгартириш ёки янада самарали алоқалар (коммуникация) ўрнатиш билан товар етказиб беришни рағбатлантириш мумкинлиги аниқланади. Бу ерда маркетингнинг вазифаси – пасайиб бораётган талабнинг олдини олиш учун товарни таклиф қилишга ижодий ёндашиш лозимлигини унутмасликдир.

5. Доимий бўлмаган талаб. Кўпчилик корхоналарда товар етказиб бериш мавсумий, кундалик ва ҳаттоки соатбай тебранишга эга. Бу корхоналарнинг асосий фондларини кам ёки кўп юклаш муаммосини туғдиради. Масалан, жамоат транспортининг асосий қисмида “тиғиз вақтда” йўловчилар ҳаддан зиёд кўп бўлади. Бу вазиятда маркетингнинг вазифаси – ўзгарувчан (эгилувчан) баҳолар ёрдамида, рағбатлантириш ва бошқа таъсир қилиш усуллари орқали талабнинг вақт бўйича тебранишини текислаш йўлларини излаши лозим.

6. Тўлақонли талаб. Бу талаб тўғрисида тадбиркорлар ўз савдо тушумларидан, фойдаларидан тўлиқ қониқиш олган ҳолдагина гапирадилар. Маркетингнинг вазифаси – истеъмолчиларни товарни афзал кўришлари ўзгаришига ва рақобатнинг кучайишига қармасдан талабнинг мавжуд даражасини ушлаб қолишга ҳаракат қилиш лозим. Бу шароитда товар сифатини янада ошириш, унга хизмат кўрсатишни яхшилаш, товарнинг истеъмолни қондириш даражасини доимий назорат қилиш биринчи ўринга чиқади. 

7. Ҳаддан ташқари юқори бўлган талаб. Бозордаги талабни қондириш мумкин бўлган даражадан талаб даражаси юқори бўлади. Бу ҳолда маркетингнинг  вазифаси – талабни вақтинчалик ёки доимий пасайтириш йўлини излаб топишдир. Бу вазиятда баҳоларни кўтариш орқали, талабни қисқартиришга қаратилган рағбатлантиришлар, сервисни пасайтириш ва бошқа чоралар ёрдамида ҳаддан ташқари юқори бўлган талабни камайтиришга ҳаракат қилинади. Бу вазиятда маркетингнинг мақсади – талабни бутунлай йўқ қилиш эмас, балки фақатгина унинг даражасини пасайтиришдан иборат.

8. Норационал талаб. Товарга бўлган талабга қарши ҳаракат қилиш. Соғлиққа зарарли товарларга талабни камайтириш аниқ мақсадли ҳаракатларни талаб қилади, сигаретлар, спиртли ичимликларнинг тарқалишига қарши турли тадбирлар ўтказилади. Маркетингнинг вазифаси – маҳсулот зарари тўғрисида маълумотлар тарқатиш, баҳоларни кўтариш ва товарларга эгалик қилишни чеклашлар орқали, истеъмолчиларни ўз одатларидан воз кечишга ишонтириш.

Шундай қилиб, талабнинг 8 ҳолатига тўхталиб ўтдик. Мана шу ҳолатларнинг ҳар бирига тўғри келадиган маркетинг тури мавжуддир.

1. Конверсион маркетинг – салбий талабни босиб ўтишга ёрдам беради, яъни йўқ жойда талабни вужудга келтиради, бунга ишонтириш ва товар тўғрисидаги ёлғон маълумотларни инкор этиш орқали эришилади. Масалан, урушдан кейинги йилларда сотувда, саноатда ишлаб чиқарилган майонез пайдо бўлди. Харидорлар буни тезда қабул қилмадилар. Фақатгина реклама воситаси билангина бу маҳсулотга талаб вужудга келтирилди ва таклиф мувозанатлаштирилди.

2. Рағбатлантирувчи маркетинг – талабни уйғонтиради. Товарлар харидорни қизиқтирмаса ва бугунги кунда ўз қийматини йўқотган бўлса (масалан, грампластинкаларнинг бир қанча турлари), товарлар нотўғри жойлаштирилган бўлса (масалан, жун этиклар, яъни валенкалар жанубда кийишга мос бўлмаса) ва бошқа бир қанча ҳолларда талаб мавжуд бўлмаслиги мумкин.

3. Ривожланувчи маркетинг – яширин талабни қамраб олувчи ва уни реал талабга айлантирувчи (масалан, бугунги кундаги видео техника, шахсий компьютерларга бўлган талаб).

4. Ремаркетинг – тушиб бораётган талабни жонлантириш. Масалан оқ-қора  тасвирдаги телевизорлар билан бирга рангли теливизорларнинг пайдо бўлиши натижасида, оқ-қора тасвирдаги телевизорлар ошхонада, дала-ҳовлида ишлатишга қулай эканлигига харидорларни ишонтиришга тўғри келди.

5. Синхромаркетинг – тебраниб турувчи талабни нисбатан барқарорлаштиришга ва уни тартибга солишга ёрдам беради. Бундай талаб мавсумий ва бошқа тебранишлар билан характерланади (масалан, моданинг, харидорлар дидининг ўзгариши). Бунинг натижасида товар таклифи талабга тўғри келмайди. Шунинг  учун синхромаркетингнинг старатегияси, талаб ва таклиф маркетингининг старатегияси талаб ва таклиф маркетингининг стратегияси, талаб ва таклиф меъёрини текислашдан иборат.

6. Қўллаб-қувватловчи маркетинг – товарлар ва хизматлар ассортиментини тўлдириш, янгилаш ва баҳоларни пасайтириш орқали мавжуд бўлган талаб ва эҳтиёж даражасини сақлаб қолишга имкон беради. Масалан, бизда бир вақтлар гиламлар ва биллур буюмларнинг нархлари мавжуд талабни қўллаб-қувватлаш учун пасайтирилган эди. 

7. Демаркетинг – ҳаддан ташқари юқори бўлган талабни пасайтиришга хизмат қилади (масалан, қимматбаҳо буюмларга нархни ошириш, тижорат ва ким ошди савдоси талабни пасайтиради).

8. Қарама-қарши ҳаракат қилувчи маркетинг – норационал эҳтиёжларни қондирувчи талаб ва хизматларга бўлган талабни камайтириш ёки бутунлай йўқ қилишга хизмат қилади. Бунга антиреклама воситасида эришилади. 

Маркетингнинг мақсади корхонанинг узоқ муддатли (келажакдаги) ва қисқа муддатли (йиллик) дастури бўлишидадир. Корхонада маркетинг фаолияти дастурини тузишнинг энг муҳим қоидаси ишлаб чиқарилган ва бозорга сотишга чиқилган ва бозорга сотишга чиқарилган маҳсулотнинг сифат ва миқдор кўрсаткичларининг узвий боғлиқлигидир. Маркетинг мақсадли кўрсатмаларининг сифат белгилари: товарли таклифнинг ҳаракатчан таклифни, мавжуд баҳолар ва молиявий сиёсатини, тик (вертикал) алоқалар аниқлаб беради ва ҳозирги кунда ҳам ўз кучини йўқотгани йўқ. Корхона учун маркетингли ёндашиш шароитида энг муҳими нима?

Корхонанинг бозорга чиқиши қуйидагиларни талаб қилади:

· бозордаги вазиятни чуқур таҳлил қилиш ва уни ривожланиш истиқболини аниқлаш;

· кўндаланг (горизонтал) алоқалар ўрнатиш эркинлиги даражасини аниқлаш;

· рақобат билан боғлиқ бўлган тижорат таваккалини ҳисобга олган ҳолда бозордаги ўз ўрнини аниқлаш;

· бозор муносабатларини ташкил қилувчи рабтачилар тўғрисидаги маълумотларни йиғиш, қайта ишлаш ва таҳлил қилиш;

· ҳар қандай шароитда ҳамкорлари билан тил топиша оладиган ва маркетинг ечимларини амалиётга татбиқ қила оладиган юқори даражадаги малака ва билимларга эга, билармон ва тадбиркор мутахассислар ва раҳбарнинг мавжудлиги.

Режалаштириш ҳукмрон бўлган шароитда, ишлаб чиқариш жараёнида моддий техника таъминоти ва маҳкамачилик назоратининг турли шакллари ҳал қилувчи кучга эга эди. Бозор шароитида эса корхонанинг стратегияси ва тактикаси ўзгаради. Мавжуд талабга жавоб бериш учун ишлаб чиқарилаётган маҳсулот ассортиментини яхшилашга, таклиф қилинаётган товар таклифининг таркибини такомиллаштиришга ҳаракат қилинади.

Корхоналар ташкилий тузилишида тижорат ютуғини ва илғор техника сиёсатини таъминловчи хизмат (бўлимлар) биринчи ўринга чиқади. Маркетингли фаолиятда энг аввало, корхона ичидаги бўғинлар ва шу билан бирга кўндаланг (горизонтал) ва тик (вертикал) алоқаларнинг ишлашини таъминлаш лозим. Бу шароитда корхона учун энг қийин масала, тик (вертикал) интеграция шаклларини ўзгартиришдир. Чунки бу масала корхонанинг ўзига боғлиқ эмас. Бу масалани ижобий ҳал қилишда махсус маркетинг дастурини яратиш имкон беради. Рақамлар ва далиллар ёрдамида юқори бошқарув органларини корхона учун бу дастурни бажариш мақсадга мувофиқлигини исботлашга имкон беради. Бундан ташқари дастурни амалга оширишдан тушган фойдадан талаб, бошқарув органларининг маркетингли ечимларини амалга оширишга жалб қилиш имкони туғилади. Кўпчилик корхоналар учун ахборот тўплаш, уни машинада қайта ишлаш ва таҳлил қилиш бир мунча қийинчиликлар туғдиради. Бунинг натижасида четдан ишончли ижрочилар жалб қилиш керакми, деган муаммо пайдо бўлади. Бу масаланинг  келажакда ҳал қилиниши лозим бўлган дастурларга кетадиган харажатларни ҳисобга олишга боғлиқдир.

Яна бир муҳим масала – маркетинг дастурининг қийматини ҳисоблаб чиқишдир. Бизга маълумки, ривожланган мамлакатларда товарлар, хизматлар чакана нархининг ярмидан ошиғини маркетинг харажатлари ташкил қилади. бунга бутун маркетинг фаолиятининг харажатлари, транспорт, маҳсулотларни омборларда сақлаш, ассортимент сиёсатини ишлаб чиқиш, маркетингли тадқиқот ва бошқа харажатлар киради.

Бозорнинг барча тармоқлари фаолиятини ҳисобга олган ҳолда корхона учун баҳо ва молия сиёсати маркетинг стратегиясининг энг муҳим унсуридир. Бундай ёндашиш товар ва хизматларни яратиш ва бозорга киритишнинг барча даврларида моддий, молиявий ва меҳнат ресурсларининг интеграциялашуви натижасида маркетинг харажатларини камайтиришга имкон беради. 

Корхоналарнинг мустақиллик ва ҳуқуқларининг кенгайиши, улар жавобгарлигининг ошишига олиб келади. Мана шунинг учун ҳозирги кунда айрим корхоналар жавобгарликдан қўрқиб, хўжалик эркинлигини ҳоҳламаяптилар. Бу ўз навбатида улар молиявий аҳволининг ёмонлашувига ва бозордаги ўз ўринларини ўзгартиришларига мажбур қилмоқда. Маркетингли фикрлаш мустақиллик олдидаги ҳар қандай қўрқувни енгиб ўтишга ёрдам беради, чунки маркетингли дастур тижорат таваккалчилигини бозорнинг барча қатнашчилари ўртасида тенг тақсимлайди. Корхонанинг умумий стратегик мақсади аниқланган пайтда, масалан, янги товарга талаб вужудга келтирилган бўлса, уни амалга ошириш учун амалий чораларнинг бутун бир занжирини ишлаб чиқиш лозим. 

Шундай қилиб, корхонанинг маркетинг стратегияси қуйидагиларни ўз ичига олади:

· бозорга қандай товар, қандай ассортиментда ва баҳода чиқарилмоқда;

· у қандай истеъмолчига мўлжалланган ва кейинчалик қандай истеъмолчиларни жалб қилиши мумкин;

· режалаштирилган даражада товарни сотиш учун қандай шароитлар зарур;

· товарни етказиб бериш қандай каналлар орқали ва қандай ташкил қилинган бўлиши лозим;

· талаб ва сотишни рағбатлантиришга қандай воситалар билан таъсир қилиш маъқул;

· савдодан кейинги хизмат кўрсатиш қандай бўлиши лозим ва ким томондан амалга оширилиши керак;

· бозор қатнашчилари қандай иқтисодий натижаларни кутмоқда ва унга қанча харажат талаб қилинади. Улар аниқ ва ўтказиш вақти бўйича қатнашчиларнинг барчаси ўзаро келишишини тақозо қилади.

Бирор бир бўғиндаги камчилик ва хато бутун ўйланган операцияни йўққа чиқариши мумкин. Маркетинг фаолиятида ҳар бир корхона учун тайёр рецептлар мавжуд эмас. Бозорга янги чиқарилаётган ҳар бир товар учун талабга таъсир этиш усули янгидан ишлаб чиқилади. Хорижда бунинг учун махсус фирма ва институтлар ташкил қилинган. Бирор бир корхона йўқки, у ўз маъмурий бошқарув аппаратида маркетинг бўлимига эга бўлмаса. Улар маркетинг муаммоларини ҳал қилиш учун албатта махсус маркетинг бўлими ёки гуруҳи ташкил этадилар.

Хўш, маркетинг мақсади қандай ва у қандай вазифаларни ҳал қилади? бу масалалар қуйида махсус кўриб чиқилади.

8.6. Қурилишда бизнес-режа

8.6.1. Бозор иқтисодиёти шароитида бизнес - режа тузиш
ва уни амалга ошириш
Республикамизнинг ривожланиш  стратегияси, ислоҳотларни чуқурлаштириш ва жамиятни янгилаш борасидаги фаолиятда, дастлабки йўналиш қилиб мамлакатимизнинг сиёсий ҳамда иқтисодий ҳаётида, давлат ҳамда жамият қурилишида, ҳусусан, фуқаролик жамиятини шакллантириш жараёнларида, эркинлаштириш жараёнини амалга ошириш йўллари, мақсади ва вазифалари Президент томонидан аниқ кўрсатиб берилган. Жумладан, иқтисодиётни эркинлаштиришнинг асосий мақсади юртбошимизнинг таъкидлашича, биринчи навбатда, иқтисодиёт устидан давлатнинг бошқарув ролини чегаралаш, хўжалик юритувчи субъектларнинг иқтисодий эркинликларини ҳамда иқтисодиётнинг барча соҳаларида хусусий мулк миқёсларини кенгайтириш, мулкдорларнинг мавқеи ва ҳуқуқларини мустаҳкамлаш билан бир қаторда марказий режалаштиришдан воз кечишдан иборат.  Бу иборада “марказий” сўзига урғу бериш керак. 

Бизнеснинг дастлабки вужудга келиш шароитида уни бир қатор қўллашда ёки жабҳаларда талқин этиш, уни системали тарзда ўрганиш, изланиш объекти ҳамда амалий фаолият йўналиши сифатида тартибга солиш зарур бўлади. Кўпгина олимлар “бизнес” – ингилизча “business” – яъни “иш” маъносини билдиради деб таъкидлайдилар. Бошқача ёндашишга кўра “бизнес” тушунчасини айрим олимлар туб маъно жиҳатдан ингилизча “busy” – яъни “бенд” деган сўздан келиб чиққан деб асослайдилар.

Ўзгача нуқтаи назардан, бизнес инсон имкониятларини амалда синаш майдони, рақобат қилиш соҳаси, иқтисодий эркинлик белгиси, ривожланиш услуби сифатида ҳам кенг талқин этилади. Шу сабабдан бизнесни амалга ошириш билан боғлиқ бўлган фанлар ва соҳалар кўлами тобора кенгайиб бормоқда. Булардан барчасининг марказий масаласи бизнес – режа. Яъни ишни (фаолиятни) режалаштириш.

Замонавий тадбиркорликни бизнес режасиз тасаввур этиб бўлмайди. Чет эл тадбиркорлари бизнес - режасиз бирор бир тадбирни тўла ва аниқ амалга ошириб бўлмаслигини аллақачон англаб етганлар. Агар кимки бизнес-режасиз иш бошласа, унинг тез кунлар ичида инқирозга учраши муқаррар. Жаҳон тажрибаси шуни кўрсатадики, бизнес – режа ҳамма учун зарур. Банкирлар, инвесторлар, ҳамкорлар ва асосийси – корхона, тадбиркорнинг ўзи.

Бизнес-режа тузишда раҳбарнинг қатнашиши жуда катта аҳамиятга эга, чунки кўпгина чет эл банкирлари ва инвесторлари бизнес-режа бошдан охиригача маслаҳатчилар томонидан тузилганлигини билиб қолсалар маблағ ажратишдан воз кечадилар. Бу бизнес-режа тузишда маслаҳатчилар хизматидан фойдаланиш мумкин эмас деганини англатмайди, балки бизнес - режа тузишда фирма раҳбари ёки ўз ишини бошлаётган тадбиркорнинг шахсан қатнашишини тақозо этади. Бу ишга раҳбарнинг шахсан киришиши у келажакда ўз фаолиятини, кучи етишини текшириш демакдир.

Асосий вазифа – қурилишда мулкдорлар сифатини шакллантириш ва қурилиш маҳсулотига эгалик туйғусини тарбиялаш эканлиги аниқ. Бунинг учун қурилишда эркин тадбиркорлик учун иқтисодий ва ҳуқуқий шарт - шароитлар яратилмоқда. Қурилишда кичик ва ўрта бизнесни кенг ривожлантириш учун барча йўллар очиб берилган.

Қурилиш материаллари саноатда иқтисодий ислоҳотларни янада чуқурлаштириш ва бу тармоқни жадал ривожлантириш, энг замонавий қурилиш материаллари, конструкциялари ва буюмлари ишлаб чиқаришни кўпайтириш ҳамда унинг турларини кенгайтириш, кадрлар тайёрлаш ва уй - жой қурилишини ривожлантириш умуммиллий дастурларни амалга оширишни ҳисобга олган ҳолда ички бозорнинг қурилиш материалларига бўлган талаб - эҳтиёжи қондирилишини таъминлаш, шунингдек, экспорт салоҳиятини ошириш мақсадида “Қурилиш материаллари саноатда иқтисодий ислоҳотларни чуқурлаштириш ва тармоқни жадал ривожлантириши тўғрисида” Ўзбекистон Республикаси Президенти Ислом Каримовнинг 24 март 2005 йилдаги ПФ - 3586 сонли фармони бунга яққол мисолдир.

“Капитал қурилишда иқтисодий ислоҳотларни янада чуқурлаштиришнинг асосий йўналишлари тўғрисида” Ўзбекистон Республикаси Президентининг фармони 6 март 2003 йилдаги ПФ - 3240; “Қурилиш соҳасидаги фаолиятини лицензиялаш тўғрисидаги низомларни тасдиқлаш ҳақида” Ўзбекистон Республикаси Вазирлар Маҳкамасининг 24 сентябрь 2003 йил № 410- сонли қарори қабул қилинди.

Бизнес-режа – бу шундай ҳужжатки, фирманинг ўз ишини қандай бошлаши, қандай ишлаб чиқаришни самарали юргизиш ва товарни бозорга олиб чиқиши, қандай технологияни қўллаши, қачон дастлабки даромад олиши, таваккалчилик (риск)ни камайтириши, сарф – харажат даражаси ва фойда олиши, рақобат курашида ютиб чиқиш каби кўрсаткичларнинг лойиҳаси ўз аксини топади.

Бизнес–режа фирманинг ривожланиш стратегиясини белгилаб берадиган асосий ҳужжатлардан биридир. Шу билан бирга бизнес-режа фирма тараққиётининг умумий концепциясига асосланади, стратегиянинг иқтисодий ва молиявий жиҳатларини бир мунча батафсил баён этади, аниқ – тайин чора – тадбирларни техник иқтисодий жиҳатдан асослаб беради.

Бошқача қилиб айтганда, бизнес – режа тадбиркор учун гўё бир иш қуролидир, аниқроғи, компосдир. У фирманинг иш жараёнини тасвирлаб, фирма раҳбарларининг ўз мақсадларига қай тариқа эришишларини, биринчи галда ишнинг даромаддорлигини қандай йўл билан ошириш мумкинлигини кўрсатиб беради. Яхши ишлаб чиқилган бизнес – режа фирмага:

· ўсиб боришга;

· бозорда янги мавқеларни қўлга киритишга;

· ўз тараққиётининг истиқболларини белгилаб олишга;

· янги товарлар ишлаб чиқариш ва янги хизмат турларини яратишга;

· янги мўлжалларни амалга оширишнинг мақсадга мувофиқ усулларини танлаб олишга ёрдам беради.

Бозор муносабатлари ривожланган сари режанинг аҳамияти тобора ошиб боради. 
Бизнес-режа корхонанинг ички ҳужжати бўлибгина қолмай, балки ундан инвесторлар ва кредиторларни таклиф қилишда ҳам фойдаланиш мумкин. Инвесторлар таваккал қилиб сармоя беришдан аввал лойиҳанинг синчиклаб ишлаб чиқилганлигига ишонч ҳосил қилишлари ва унинг самарали эканлигидан хабардор бўлишлари керак. Улар сармоя бериш имкониятларини кўриб чиқишдан олдин бизнес режани синчиклаб ўрганиб чиқишади. Шундан сўнг улар лойиҳани ишлаб чиққанлар билан учрашадилар.

Муваффақиятли тузилган бизнес-режа корхонанинг ҳолатини чуқур таҳлил қилади ҳамда унинг истиқболдаги ривожланишига холисона ва объектив баҳо беради. У муҳим ҳужжат бўлганлиги сабабли уни бегона одамларга, шунингдек корхона бошқарувига алоқадор бўлмаган шахсларга бериш тақиқланади. 

Бизнес-режа бозор эҳтиёжини инобатга олган ҳолда фирманинг фаолиятини қисқа ва узоқ муддатга мўлжаллаш, шунингдек зарурий ресурсларни олиш мақсадида тузилади. У тадбиркорга қуйидаги вазифаларни бажаришга, яъни: 

· фирма фаолиятидаги аниқ йўналишни, мақсадли бозорлар ва у бозорларда фирманинг ўрнини аниқлашга; 

· фирманинг қисқа ва узоқ муддатли мақсадини белгилаш ва уларни амалга ошириш тактикаси ҳамда стратегиясини ишлаб чиқишга, ҳар бир стратегия ижросини таъминловчи масъул, жавобгар шахсларни белгилашга;

· товар ва хизмат турларини танлаш ва истеъмолчиларга қилинадиган таклиф таркибини белгилашга, уларни ишлаб чиқариш ва сотишга сарфланадиган харажатларни баҳолашга;

· фирма мақсадини амалга ошириш учун мавжуд кадрлар салоҳиятининг ҳамда меҳнат мотивациясининг талаб даражада эканлигини баҳолашга;

· бозорни ўрганиш, реклама, сотишни рағбатлантириш, нарх-наво, сотиш шохобчалари ва ҳоказолар бўйича фирма маркетинги фаолияти таркибини аниқлашга;

· фирма мақсадини амалга оширишда мавжуд молиявий ва моддий ресурсларнинг мувофиқлигини баҳолашга;

· бизнес-режани бажаришга халақит берувчи, кўзда тутилмаган қийинчиликлар, тўғаноқларни олдиндан кўра билишга ёрдам беради. 

Бизнес-режани назарга илмаган тадбиркор кутилмаган нохушликларга дуч келиши табиий. Бу нохушликлар нафақат тадбиркорнинг ўзига, шу билан бирга унинг бошланган ёки юргизаётган фаолиятига қаттиқ зарба бериши мумкин. Шу сабабли вақтни аямасдан бизнес-режани тузишга (уни тузишга 200 одам – соатгача талаб қилинади), сўнгра фаолиятни бошлашга жазм этмоқ зарур. Ҳаттоки бозорда ўзгарувчанлик интенсив бўлган холларда ҳам уни тузишдан воз кечмаслик даркор. 

Фирма фаолиятини бизнес-режа воситасида режалаштириш қуйидаги афзалликларга эга: 

- фирма раҳбарларини фирма истиқболи билан шуғулланишга мажбур қилади;

- фирма мақсадини амалга ошириш учун зарур бўлган ресурсларни аниқ мувофиқлаштиришга имкон беради;

- фирма фаолиятини назорат қилиш кўрсаткичларини ўрнатишга ёрдам беради;

- фирма раҳбари ва масъул ходимлар мажбуриятларини янада аниқроқ ўрнатишга, уларнинг жавобгарлигини оширишга мажбур қилади;

- фирмани бозор вазиятига ҳар доим тайёрлаб боради. 

Қисқаси, бизнес-режа тадбиркорга мазкур фаолият учун пул сарфлаш кераклиги, бу сарф даромад олиб келадими, олинган даромад сарфланган харажатни қоплаб фирма рентабеллигини таъминлай оладими, деган саволларга жавоб беради.

Бизнес-режа қуйидаги ўта долзарб вазифаларни ечиш учун ҳам зарурдир:

· мавжуд ва янгидан ташкил топадиган хусусий ва акциядор фирмаларга кредит олиш;

· давлат корхоналарини хусусийлаштириш бўйича таклифларни асослаш;
· янги фаолиятни бошлаш ва фирманинг бўлғуси йўналишини аниқлаш;

· четдан инвесторларни жалб қилиш;
· қўшма корхоналарни ташкил қилиш;

· буюртмачи ёки харидор билан йирик шартномалар тузиш;
· янги малакали ходимларни жалб қилиш;

· товарни ёки хизмат турларини четга чиқаришни асослаш ва ҳоказо.

Бу масалаларни ечишда бизнес-режа техник иқтисодий асослаш ўрнини босади. 

Бизнес-режани менежер, тадбиркор, фирма, фирмалар гуруҳи, консалтинг ташкилоти тайёрлаши мумкин. Бизнес-режани тузиш жараёни тадбиркорлик ғоясидан бошланиб, олинган фойдани унинг иштирокчиларига тақсимлаш билан якунланади (8.1  - расм). 

Фирма янги ўзлаштирилган маҳсулотларни ишлаб чиқаришни мўлжаллаган бўлса, лекин буларни ишлаб чиқариш учун етарли қувватларга эга бўлмаса, у ё янги қувватларни юзага келтириш учун сармояларни жалб қилиш йўлидан бориши ёки ишнинг бир қисмини бажариб берадиган шерикларни қидириб топиш йўлига кириши мумкин. Бундай ҳолда бизнес-режа шериклар капиталини инобатга олган ҳолда тузилади.

8.1 - расм. Шерикчилик шароитида бизнес-режани тузиш жараёни


Бизнес-режадан янги ҳиссадорлар, кредиторлар, бизнес соҳасидаги шериклар, маблағ берувчи ҳомийлар ва чет эл инвесторларини қидириб топишда ҳаммадан кўп фойдаланилади. Бундай шароитда бизнес-режа қачон, ким ва нима учун деган саволларга жавоб олиш учун тузилади. 


Тузилган бизнес-режа қуйидаги талабларга жавоб бериши, керак:

· аниқ ва равон;

· кисқа ва лўнда;
· мантиқан кучли асосланган;
· тўғри ва ишончли;
· рақам ва фактлари билан ўз тасдиғини топган бўлиши шарт.

Аниқ ва равонлик даражаси қуйидагиларга боғлиқ:

· хужжат тузилган тил содда ва равон бўлиши;

· жумлалар қисқа тузилиши ва кўп муаммоларни қамрамаслиги;

· жумлани шундай тузиш керакки унда олдинги таклифлардан кейинги таклифлар мантиқан келиб чиқиши керак ва улар ўртасида узвий боғланиш бўлиши лозим;

· қўшиб айтиладиган сўзларни кўп ишлатмаслик; 

· жадвал келтирмаслик. Бизнес-режа ҳар хил тоифадаги одамларга, ҳатто маҳсулот (хизмат) ва бозор тўғрисидаги билимлари чекланган кишиларга ҳам тушунарли бўлмоғи лозим.

Қисқалик ва лўндалик кўпгина инвесторлар мазмуни бир ёки икки бетда баён этилган лойиҳанинг муҳим хусусиятларини ва афзалликларини билиб олишга имкон берадиган бизнес-режани ўқиб чиқишни ёқтиришидан келиб чиқади. Қисқа ва лўндалик – бу истеъдод нишонаси эканлигини унутмаслик керак.

Бу ишни режалаштириш бошидаёқ ишлаб чиқиб, алоҳида бериладиган ва қисқача мазмун баёнига киритиладиган асосий тадбирлар (битта ёки иккита таклиф) равшан бўлиб қолган маҳалдагина моҳирона уддалаш мумкин. Қисқача баён этилган мазмунда дастлабки ашё бўлиб, бўлғуси инвесторнинг шунга қараб фикр юритишини назарда тутиш керак.

Қисқа ва лўндалик даражаси бизнес-режа ҳажмини белгилаб беради. Одатда, унинг ҳажми 40 бетдан ошмайди. Юқори даражадаги рақобатли соҳаларда кўзда тутилмаган ҳолатлар бўлиши мумкин бўлганда тўлиқ режанинг муқобили сифатида қисқа варианти қабул қилинади (4-10 бет). Айрим ҳолларда бизнес-режа ўзлари фойдаланиши учун кичикроқ ва каттароқ ҳажмда “ташқи” варианти (банк, сармоялар, таъминловчи ва истеъмолчилар учун) тузилади. 

Умуман, бизнес-режанинг кимга мўлжалланганлиги ва уни кимлар ўқиши мумкинлигига қараб унда қуйидаги устувор томонларни белгилаш мумкин (жадвал).
Бизнес режанинг турли устувор томонлари

	Ўқувчилар гуруҳи
	Урғу бериш керак
	Урғу бермаслик керак
	Ҳажми (бет)

	Банкирлар 
	Молия оқими, активлар, барқарор ўсиш
	Шиддатли ўсиш тўйинган бозор
	10-20

	Инвесторлар 
	Шиддатли ўсиш, потенциал, йирик бозор, бошқарувчилар командаси
	Активлар 
	20-40

	Стратегик шерик 
	Ҳамкорликдаги потециал, ҳамкорликда ишлаб чиқариладиган товар ва хизматлар
	Савдо ходимлари, активлар
	20-40

	Йирик мижоз 
	Барқарорлик, хизматлар 
	Шиддатли ўсиш тўйинган бозор
	20-40

	Янги ходимлар 
	Барқарорлик, профессионал ўсиш учун юксак имкониятлар
	Техник жиҳатлар
	20-40

	Компаниянинг бирлашиши учун мутахассислар
	Ютуқлар 
	Тараққиёт истиқболлари
	20-40



Тадбиркорлик томонидан биринчи йилда олинадиган самара ойлар сайин батафсил, кейинги йили –чораклар бўйича, кейинчалик йил бўйича ҳисобланади.


Мантиқан кучли асосланганлик даражаси. 


Бизнес-режа фирманинг бозордаги муайян фаолиятининг аниқ йўналишини ўрганиш мақсадида ўтказиладиган тадқиқотлар ва ташкилий ишнинг натижаси бўлганлиги сабабли мантиқан қуйидагиларга асосланади:

· муайян товарни ишлаб чиқариш (хизматлар кўрсатиш)нинг аниқ лойиҳасига;

· янги турдаги буюмлар яратиш ёки янги хил хизматлар кўрсатишга;

· фирманинг заиф ва кучли томонларини аниқлаб, ўзига хос хусусиятларини ва ўзига ўхшаш бошқа фирмалардан фарқларини аниқлаб олиш мақсадида ҳар томонлама ўтказиладиган ишлаб чиқариш, хўжалик ва тижорат таҳлилига;

· аниқ вазифаларни амалга ошириш учун қўлланиладиган молиявий, техник-иқтисодий ва ташкилий механизмларга;

· бизнес-режа фирманинг ривожланиш стратегиясини белгилаб берувчи асосий ҳужжатлардан бири бўлганлиги сабабли у фирма тараққиётининг умумий концепциясига асосланади;

· стратегиянинг иқтисодий ва молиявий жиҳатларини бир мунча батафсил баён этади;

· аниқ, тайин чора-тадбирларни техник-иқтисодий жиҳатдан асослаб беради;

· Стратегияни амалга ошириш техник, ташкилий ва иқтисодий ўзгаришларни маълум вақтгача мантиқан ўзаро маҳкам боғланган бутун бир тизим сифатида тузилган кенг инвестиция дастурларига асосланади.

Шундай қилиб, мантиқан кучли, асосли бизнес-режани тузиш қуйидаги босқичларни ўз ичига олади:

1-босқич. Ривожланиш концепциясини ишлаб чиқиш. 

2-босқоч. Ривожланишнинг  инвестицион дастури. 
3-босқич. Ўртача муддатли даврга бизнес-режа тузиш. 
4-босқич. Бизнес-режани амалга оширишга доир чора-тадбирлар.

Бизнес-режа фирманинг ички ҳужжати бўлибгина қолмай, балки ундан инвесторлар ва кредиторларни таклиф қилишда ҳам, бошқарув асбоби ва керакли капитал ҳамда молия билан таъминлашни жалб қилиш усули бўлиб ҳам, банкирлардан молиявий манбалар олиш қуроли бўлиб ҳам ҳисобланади. Шунинг учун ҳам у тўғри ва ишончли бўлиши шарт.

Компанияни бошқариш жараёнида бизнес-режа бизнес мақсадини аниқлашда ва шу йўналишдаги унинг ривожланишини ушлаб туришга ёрдам беради. У ташкилий ишлаб чиқишда ва ишбилармонлик фаоллигини амалга ошришда раҳбарлик фаолиятини аниқлайди.

Бизнес-режа тузиш – бу компания ўзини баҳолаши жараёнидир.

Ўзини баҳолашда қуйидаги саволларга жавоб бериш керак:

· компания қандай бизнес билан шуғулланиши керак;

· компания тармоқда қандай ўрин эгаллайди;

· компания ишлайдиган бозорнинг тавсифи қандай;

· харидорлар компанияни қандай баҳолашади;

· зарур бўлганда, компаниянинг маҳсулотини яхшилаши учун қандай режалари мавжуд;

· компаниянинг қандай кучли томонлар бор;

· компаниянинг қандай нозик жойлари бор;

· компания ўз маҳсулотини такомиллаштиришда қандай мақсадлари бор;

· 3-5 йилдан сўнг компания қандай бизнес билан шуғулланади;

· компания ўз мақсадига эришиши учун капитал жамғармага талаби борми;

· компания ўзини ўстириши учун моҳиятни қандай таъминлайди;

· ўз мақсадига эришиши учун компанияга қандай аниқ тадбирлар зарур.

Бизнес-режанинг тузилиши ва ўзини баҳолаши жараёни компанияга стратегия ва тактикани амалга оширишга имкон беради. Булар белгиланган мақсадга эришиш учун катта ёрдам беради.

Лойиҳа учун бизнес-режа тузишдан аввал хомаки техник-иқтисодий асослашни тайёрлаш тавсия этилади. Бундай лойиҳа мақсадга мувофиқми? Агар “ҳа” бўлса маълум қўшимча тадқиқотлар қилиниши зарур ва лойиҳани аниқ техник-иқтисодий асоси тайёрланади. Агар лойиҳа компаниянинг мақсадига тўла жавоб бера олса, кейинги қадам қўйилган мақсадларга эришиш учун йўналган стратегик режа тузилади.

Компанияни янги мақсадга эришиш бўйича операцияли (ишлаб чиқарувчили) стратегиясини аниқлаши учун қуйидаги саволларга жавоб бериш керак:

· Кейинги ташкилий таркибга қандай таъсир кўрсатилади? 

· Янги бизнес компанияга тўғри келадими?
· Компания ўзига янги лойиҳани олишга тайёрми?

· Компанияда лавозимли раҳбарлар борми ёки янгиларини топиш керакми?

· Компания, молиявий нуқтаи назардан, бундай ўзгаришлар қилишга қодирми?

· Компания бу лойиҳасига вақт ва маблағ топа оладими?
· Лойиҳани амалга ошириш учун қанча маблағ керак? Қачон?

· Компания стратегияси билан унинг ходимлари ва хиссадорлари қандай танишади? 

· Директорлар кенгаши лойиҳа ечимларини қабул қиладими?

· Лойиҳага банкирлар, хиссадорлар, харидорлар ва жамоа қандай қарайди?

· Қандай таваккаллик мавжуд?

· Ишлаб чиқариш стратегиясини амалга ошириш учун қанча вақт керак ва бу нима беради?

· Таваккалчилик даражаси қандай камайтирилади?

· Иш ўйлаганча бўлмаса нима бўлади?

· Харидор томонидан таклифларнинг ўзгариши, иқтисодиётнинг ривожланиши секинлашса, давлат томонидан йўлга солиш кучайса, ишчилар норози бўлса, рақобат ўзгарса қандай бўлади?

· Лойиҳани мақбул ҳолга келтириш мақсадида режани баҳолаш қачон ўтказилиши керак?

Бозор иқтисодиёти шароитида маълумотлар манбалари муҳим ўрин тутади. Бу маълумотлар қуйидаги манбалардан келишилган ҳолда олинади:

1. Кичик бизнес бўйича маъмурият.

2. Савдо Департаменти.

3. Республика ахборот марказлари.
4. Аҳолини рўйхатга олиш бюроси.
5. Вилоят, шаҳар, туман ҳокимликлари.
6. Банклар.
7. Савдо палатаси.
8. Соҳа ассоциациялари. 

9. Касаба жамғармалари.

10.  Кутубхоналар.

11.  Университетлар.

12.  Интернет.

8.6.2. Бизнес-режа таркиби, бозорни ўрганиш ва таҳлил қилиш


Ҳар бир компания ўзига бизнес-режа тузади ва унинг таркиби бизнес тавсифига, режа мақсадига қараб ўзгариб туради.


Режа қисқа бўлиб бизнес тўғрисида керакли муҳим маълумотни ўз ичига олиши керак. Бизнес-режа тузиш кўп вақт талаб қилади ва у тўлиқ бўлиши керак.


Бизнес-режа таркиби 8.6.2 - расмда кўрсатилган.


Бозорни ўрганиш ва таҳлил қилиш қуйидаги оддий саволларга жавоб излашдан белгиланади: сизнинг маҳсулотларингиз (ҳизматларингиз)ни ким сотиб олади? Сизнинг бозорда тутган ўрнингиз қанақа?


Бозор тадқиқоти асосан қуйидаги 4 босқичда амалга оширилади:

· керакли бўлган маълумотлар турини аниқлаш;

· бу маълумотларни излаш;
· бу маълумотларни таҳлил қилиш;
· корхона фойдаси учун бу маҳсулотлардан фойдаланиш имконини яратувчи тадбирларни амалга ошириш.

Бозорни тадқиқ этиш учун маълумотлар йиғишда савдо палаталари, тармоқ ва савдо ассоциациялари ёрдамидан фойдаланиш лозим.

Энг муҳим масала – тадбиркорнинг бозордаги шахсий ҳиссаси динамик ўсишини исботлаш. Бунинг учун ишбилармон қуйидагиларни билиши керак:

· ким унинг маҳсулотининг харидори бўлади;

· у қанча товар сотиши мумкин;
· у қандай қилиб ўз товарини ўтказади.
Асосий муаммо шундан иборатки, ишбилармон ўз маҳсулотини товар бозорида сотиш учун қуйидагиларни кўра олиши керак:

· маҳсулотнинг келгусидаги, яъни 35 йилдаги бозор имконияти;

· рақобатчиларнинг мавжудлиги ва имкониятлари;
· рақобатчи товарлар билан “курашиш” усуллари.

Товарни ким сотиб олади, деган саволга жавоб бериш учун, ишбилармон қуйидаги бир неча бозор омилларини текширади:шундай товар қаерда ва қанча сотилмоқда, минтақада қанча шундай товар бор, уни транспорт воситасида ташиш ва сотиш имкониятлари қандай?

Алоҳида, асосий эътибор рақобатчиларга қаратилиши керак. Ишбилармон ўз рақобатчиларини қанчалик тез енгишни ўрганиб чиқса, шунча кам хатоларга йўл қўяди. У ким шунақа маҳсулотни ишлаб чиқармоқда ва қанча ҳажмда сотмоқда, нархи қандай ва сифати қандай, харидорларнинг рақобатчилардан товар олишнинг ўзига хос томонлари ҳақида ахборотга эга бўлиши керак.

Рақобатчиларда иш қандай бораётганини билиш керак, иқтисодий аҳвол яхшими, кўтарилиш борми ёки аксинча зарар кўраяптими? Қандай омиллар ҳисобига уларнинг омади кулиб боқмоқда? Рақобатчилар ҳақида тўлиқ аҳборот фирма олдидаги масалалрни муваффақиятли ечишда ёрдам беради.

Бозорга ўз маҳсулотини чиқариш фойдалими? Агар “ҳа” бўлса, унда қайси сегментга, яъни қайси сотиб олувчига ишониш керак? 

Бозорнинг ижтимоий, миллий, маданий, иқлимий, демографик ва иқтисодий омиллари ишбилармон учун қайси харидорлар учун маҳсулотини олиш мумкинлигини ажратиб беради. Бўлимнинг охирги аслида ишбилармон истиқболдаги 35 йилга қисқача башорат бериш керак. Унинг фикри бўйича қанча маҳсулот сотиш мумкин? Келажакда маҳсулот ишлаб чиқаришнинг қайси стратегиясини танлайди? Бозорда рақобатчилар билан қандай усуллар ёрдамида курашиш мумкин?

Агар ишбилармон ўз товарини сотиш учун, алоҳида харидорларни, яъни бозорнинг алоҳида сегментини танласа, у ҳолда, у асосан, харидорга мўлжал олади ва бошқа омилларни вақтинча ҳисобга олмайди. Бунда, харидорнинг хоҳиши деярли бир хил деб қабул қилинади.

Бозорни сегментлаш кичик фирмалар учун ҳам мақсадга мувофиқдир. У домий ва потенциал харидорни аниқлагач, қандай ҳажмда маҳсулот ишлаб чиқариши кераклиги ҳақида савол бўйича маълумотлар таҳлили асосида ҳал қилинади.

Маркетингни режалаштириш ҳар йили ўтказилиши керак. имкониятли бозорлар ҳажми, уларнинг ўзгариши анъаналари, бундан ташқари бозорнинг айрим сегментлари ҳақидаги маълумотларни шу бўлим материаллардан билишингиз мумкин. Шу билан бир қаторда ҳақиқий сотиш ҳажми, бозор ҳолати ҳақидаги маълумотларни, у маҳсулотнинг бозордаги ҳиссасини, сотиб олиш қобилияти таҳлилини, баҳо сиёсатини танлаш ва зарурий сервис даражасини баҳолашда фойдаланилади. Бозор имкониятларини ўрганиш жараёни ва олдинги маълумотлар корхона бизнес режасида маркетинг қарорларини қабул қилишда фойдаланилади. Бизнес режа ишлаб чиқаришда, экспертлар хулосаларидан ҳам фойдаланиш мумкин. Бўйсунувчи экспертлар орқали ҳар хил бозорлар имкониятларини таҳлил этишимиз мумкин. Бу текширишлар катта ишончли бўлиб, корхона учун жуда фойдалидир. Шу жумладан, потенциал инвесторларга очилаётган янги имкониятларни баҳолаш мақсадида яна бир керакли томони бу бўлимда келтирилган маълумотларни олдинги бўлимдаги маълумотларга тўла мос келишидир. Маркетинг стратегиясини танлашда тармоқдаги мавжуд ҳолатга эътибор беришимиз керак.

8.6.2 - расм. Бизнес режа таркиби.

8.6.3. Ишлаб чиқариш операциялари

Ишлаб чиқариш режаси сотув ҳажмини маркетингли маълумотига ва ишлаб чиқарилган маҳсулот номларига асосланади. Ишлаб чиқариш режасидан ишлаб чиқарув жадваллари, ишчи кучидан фойдаланиш режаси ва харажатлар ҳисобномасини мукаммал тузишда фойдаланилади.


Бу режа қуйидагиларни ўз ичига олиши керак.

· Ишлаб чиқариш ва харажатларни оқимли (кундалик) ва режалаштирув даражаси.

· Ишлаб чиқариш жараёни ва маҳсулот сифатини назорат қилиш тартиби;

· заҳирага талаблар ва сотиб олиш сиёсати.

· Хом ашёга бўлган талаб ва бунча боғлиқ бўлган харажатлар.

· Турли ашёлар асосий таъминловчилари:номи, манзилгоҳи, маҳсулоти, таъминлаш шароити, фойдаси, камчилиги, кутиладиган ўзгаришлар.

· Хоналар. Хоналарга бўлган талаб тўла қондирилиши зарур. Бу ҳолда албатта, хусусийми ёки ижаралими, белгилаш керак.
· Ишлаб чиқариш қуввати-манзилгоҳи, фойдаланиши, молия билан таъминланиши, жойланиши, майдони, фойдалилиги, камчилиги, назарда тутилган ўзгарувчилар.

· Ускуналар – ускуна рўйхати, ускуна учун керак бўладиган харажатлар.

· Ҳодимлар – ходимлар сони, ҳар бирининг ихтисоси, иш ҳақи даражаси, режаланган талаблар, ходимлар оқими, ишчи кучи бозори, касаба уюшмасининг таъсири ва ҳ.к.

· Чакана савдо ёки хизмат кўрсатиш корхонаси: мол кимдан сотиб олинади, омбор хоналарига бўлган талаб қандай, улар қандай таъминланади.

Албатта бу вақтда ҳар бир модда алоҳида-алоҳида кўриб чиқилади ва тегишли ўзгартиришлар киритилади.

Корхона ишлаб чиқариш режаси бўлими бизнес режанинг ядровий бўлимларидан бири ҳисобланади. Ишлаб чиқариш фаолиятининг техник иқтисодий жиҳатдан асослари бизнес характеридан келиб чиқиб  белгиланади. Бу ерда режада ишлаб чиқарилиши керак бўлган маҳсулот бўйича мавжуд кўзда тутилган жараёнлар ва активлар тасвирлаб берилади. Агар корхона қайта тингловчи ёки саноат маҳсулотлари ишлаб чиқарадиган бўлса, ишлаб чиқариш режаси зарур. Бу бўлимда ишлаб чиқариш ва технологик жараён тўла тасвирланган бўлиши керак. Режадаги тадбирлар босқичлар бўйича жуда аниқ шаклга эга бўлиши лозим. Масалан, янги турдаги маҳсулотни ишлаб чиқиш, тайёрлаш муддати, истеъмол бозорини ташкил этиш, бозорга маҳсулотни олиб чиқиш даври ва ҳоказо. Бундан ташқари бу бўлимда ишлаб чиқариш қуввати, ходимлар сони, хом ашё материаллар манбаи ва сотишдан кейинги хизматлар стратегиси кўрсатилган бўлиши керак. Агар ишлаб чиқариш жараёнининг маълум бир қисми, бирор бир ташкилот ёки корхонага топшириладиган бўлса, уларни ҳам ҳисобга олиш лозим. Бунда уларнинг жойлашган ўрни, фикри, тузилган шартномалар, ишлаб чиқариш учун зарур бўлган машина ва қурилмаларнинг жойланиши, хом ашё етказиб берувчилар, хом ашё таркиби ҳақидаги маълумотлар, уларнинг манзилгоҳлари, етказиб бериш йўллари, ишлаб чиқариш харажатлари ва ишлаб чиқариш қурилмаларига қўшимча эҳтиёж кўрсаттилиши зарур.

Корхона ишлаб чиқариш режаси бўлимини ишлаб чиқишда қуйидаги саволларга тўла жавоб бермоғимиз керак:

· ишлаб чиқариш харажати ҳажми ва режадаги миқдори;

· ишлаб чиқариш жараёнини назорат қилиш тартиби ва ишлаб чиқарилаётган маҳсулотлар сифати;

· хом ашёларни сотиб олиш билан боғлиқ бўлган харажатлар;
· хом ашё ва материалларни асосий етказиб берувчилари: номи, жойлашган ўрни, маҳсулот етказиб бериш шарти, афзалликлари ва камчиликлари. Кутилаётган ўзгаришлар;

· жой мавжудлиги, жойга бўлган тўла эҳтиёж, уни таъминлаш йўллари (шахсий ёки ижара);

· корхонада мавжуд ишлаб чиқариш қувватлари, шуларнинг қайси қисми корхонага қарашлилиги, афзаллиги, камчилиги, таклиф этилаётган ўзгаришлар;

· ишлаб чиқариш учун зарур бўлган қурилмалар рўйхати, келгусида қурилмалар сотиб олиш учун ажратиётган капитал маблағлар;

· мавжуд ходимлар ва уларнинг малака даражаси, иш ҳақи, кадрлар келгусида таёрланадими, мавжуд ходимлар ҳолати, меҳнат ресурсларига бўлган режадаги эҳтиёж, кадрлар қўнимсизлиги, меҳнат бозори таҳлили, ўрнини қоплаш, ўрганилаётган дастурга эҳтиёж.

Ташқи инвесторлар ҳақиқий ва режадаги ишлаб чиқариш қувватларидан фойдаланиш даражаси, инфра тузилма  ҳолати, тармоқнинг меҳнат муносабатлари, стратегик иттифоқчилари, технологик имкониятлари ва захиралари билан ишлаб чиқариш режасининг стратегик элементларига қизиқадилар. Инвестор учун энг зарури янги капиталнинг миқдоридир. Уни келгуси ишлаб чиқаришнинг ривожланишини таъминлашга, янги бозорни ташкил этишга ишонч ҳосил қилдириши ва мавжуд бозорларни сақлаб қолишдан фойда кўришнинг кафолати бўлиб хизмат қилади. Корхона учун эса ишлаб чиқариш режаси катта аҳамиятга эга. Ишлаб чиқариш молиявий манбаларни бошқаришни осонлаштиради. Айниқса, ишлаб чиқариш қувватини ишчи кучи, молия ва материал манбаларига бўлган эҳтиёжни аниқлайди. Ишлаб чиқариш режаси маҳсулот номенклатураси, сотиш ҳажми ва маркетинг башоратига асосланиши керак. Бу бўлимда ҳар бир маҳсулот тури бўйича меҳнат ва материалларнинг нисбий меъёри аниқланиши керак.

Меҳнат ресурси ва қурилмаларга бўлган эҳтиёж ишлаб чиқариш ҳажмига асосланган ҳолда аниқланди. Улардан харажат сметаси, ишчи кучидан фойдаланиш режаси, ишлаб чиқариш графигини тузишдан фойдаланилади.

Катта фирманинг бизнес-режасида ишлаб чиқариш режасига алоҳида бўлим ажратилган экан, унда агар гап кичик ёки яқинда тузилган корхона ҳақида борса, унда у савол алоҳида ишлаб чиқарилиши шарт эмас, бизнес-режада ишнинг асосий натижалари акс эттирилади. Яъни, ишлаб чиқаришни тайёрлашдан тортиб, то техник хавфсизликни таъминлаш ва ишлаб чиқариш маданиятигача берилади. Ишбилармон маҳсулот ишлаб чиқариш учун қайси материаллар керак бўлиши, қандай машинада маҳсулот ишлаб чиқаришни олдиндан режалаштиради. Ишлаб чиқариш қуввати ҳақида тавсиф берилади, ишга тушиш муддати кўрсатилади. Моддий техника таъминоти масаласи алоҳида кўриб чиқилади, яъни қаердан, кимдан, қандай материаллар сотиб олинади? Қандай ташиб келтирилади? Ва бошқалар. Етказиб берувчиларнинг маҳсулот сифатини ва етказиб бериш кафолатлари баён қилинади. Таҳлил 2-3 йилга ёки камроқ муддатга, 4-5 йилга берилади.

Бу бўлимнинг жуда муҳим қисми ишлаб чиқариш харажатларни ҳисоблашдир. Бу ерда сўз техника ва ёнғин хавфсизлигини мақсадга мувофиқ ташкил қилиш учун кетадиган қўшимча харажатлар ҳақида ҳам боради. Кўпинча фирмалар раҳбарлари бизнес-режада атроф-муҳитни муҳофаза қилишга етарлича эътибор бермайдилар.

Бу эса анчагина маблағ талаб қилади. Натижада, фирма бизнес-режага кўра ишни ташкил қилганидан сўнг, “тасодифий” харажатлар қилишга мажбур бўлади. Бу эса бизнеснинг ривожланишига тўсқинлик қилади. Шунинг учун режада бундай харажатларни ҳисобга олиш зарур.

Бу бўлимда қуйидаги саволлар кўриб чиқилади:

· Товарлар қаерда ишлаб чиқилади? Янгидан барпо этилган корхоналардами ёки олдиндан ишлаётган корхоналардами ёки олдиндан ишлаётган корхоналарданми?

· Бунинг учун қандай ишлаб чиқариш қувватлари талаб қиланади ва улар йилдан-йилга қандай ўсади?

· Қаерда ва кимдан, қандай шартлар билан хом ашё, материаллар ва комплектлар сотиб олинади?

Бу бўлим ишлаб чиқариш дастури билан тўла боғланган бўлиб, уни қуйидаги шаклда берамиз:

· ишлаб чиқариш технологияси, яъни ишлар бажарилиши кўрсатилади;

· ишлаб чиқариш режаси натурал ва пул кўринишида ҳисобланади.
8.6.4. Бизнес-режани тузиш ва уни таваккалчилигини баҳолаш


Бошқарув соҳасидаги режа корхонанинг бошқарув тузилмалари таҳлили, яъни ишлаб чиқаришни бошқариш технологиясининг тузилишини режалаштириш демакдир. Аслида у катта ҳажмда бўлмайди, лекин бу бўлим асосий бўлимлардан ҳисобланади, чунки бизнесдаги, айниқса кичик бизнесдаги омадсизликлар биринчи галда бошқарувнинг тўғри режалаштирилмаганлиги оқибатидир. 


Бўлимнинг бошида ишбилармонликнинг ташкилий-ҳуқуқий шакли берилади. Бошқарувчи органнинг таркиби кўриб чиқилади., корхонадаги ёрдамчи бўлимлар ва хизматлар, ҳамда улар вазифаларининг тақсимланиши кўрсатилади. Энг асосий масала корхона бошқариш тузилмасининг самарадорлиги ҳисобланади. Шунинг учун ишбилармон ўз корхонаси бошқарув аппаратидаги ишчилар, айниқса, бош мутахассислар ҳақида объектив тавсиф беради. Бундай тавсифномалардан ишловчининг маълумоти, лавозими, ёши ҳақидаги маълумотлар берилади. Бу таҳлил ишбилармонга бошқаришдаги қийинчиликларни ҳал этишга ва бошқарувни такомиллаштиришга ёрдам беради. Ташкилий тузилма тавсифида ишлаб чиқариш қуввати, ишлаб чиқариш цехларининг турлари кўрсатилади, шунингдек, хизмат турлари, ишлаб чиқариш қуввати харажатлар ва капитал қурилиш режаси ва бошқалар берилиши керак. Бўлимнинг охирги қисмида корхонанинг тезкор режаси ёки иш графигини қисқача шаклда бериш мақсадга мувофиқдир.


Бизнес-режанинг бу бўлимида қуйидаги саволлар кўриб чиқилади:

- Сиз ўз ишингизни ким билан ташкил этишни мўлжаллаяпсиз ва уларнинг иш режасини қандай амалга оширмоқчисиз?

Бу бўлимда энг асосий масалалардан бири кадрлар малакаси талаби, яъни сиз бу ерда шуни кўрсатишингиз лозимки, шахсан қанақа мутахассислар (қандай йўналишда, қандай маълумотли, тажрибалик даражаси) билан иш олиб бормоқчимиз? Қандай иш ҳақи билан уларни ишга олмоқчисиз? Бу ишчиларни доимий ёки вақтинчалик ишга қабул қиласизми? Қандайдир бошқа корхоналар мутахасисларини ёллаб ишга олишга имкониятларингиз борми ёки йўқми? Агар сиз ўз хадимларингизнинг бир қисмини ёллаган бўлсангиз, улар ҳақида қисқача биографик маълумот беришингиз шарт.

Ташкил этиш режаси бўлимида сиз корхонангизнинг ташкил этиш схемасини келтиришингиз шартдир: ким ва у нима билан машғул бўлади? хизматлар бир-бири билан қандай боғланган, уларнинг фаолияти қандай назорат қилинади ва мувофиқлаштирилади? Ушбу бўлимда раҳбар ходимларнинг иш ҳақи ва уларни рағбатлантириш масалалари кўриб чиқилади.

Корхона ҳар хил бозордаги турли хил маҳсулотлар мавжудлигини билиши ва бошқарув қарорлари қабул қилишда тўла ҳисобга олиши керак. Асосий эътибор бу бўлимда ташкилий тузилиш ва бизнес вазифасига қаратилиши керак.

Бизнес режанинг ушбу бўлимида корхонанинг ташкилий бошқарув тузилиши ва унинг раҳбарларига тавсифнома берилади. Бизнес режада бошқарув тизимини расм кўринишда тасвирлаш мақсадга мувофиқдир. Бу ерда ҳар бир раҳбарнинг ҳуқуқи, бурчи ва ижавобгарлиги кўрсатилиши керак. Бу бўлимда қуйидаги тартибда саволларга жавоб берилиши мақсадга мувофиқдир.

· Ҳозирги ташкилий тизим ва кутилаётган ўзгаришлар;

· Корхонанинг ташкилий ҳуқуқий даражаси ва мулк шакли;

· Агар у ўртоқлик уюшмаси бўлса, шериклар ва уларнинг асосий шартлари;

· Агар у ҳиссадорлик жамияти бўлса, ким асосий ҳиссадор, унинг акциядаги ҳиссаси;

· Асосий раҳбарлар ва мулк эгалари: маълумоти, мутахассислиги, тажрибаси, бурчи ва жавобгарлиги, тақдирлаш;

· Директорлар кенгаши аъзолари; номлари, манзилгоҳи, меҳнат фаолияти;
· Тўлов хужжатларини назорат қилишга ким ҳақли эканлиги;

· Менежерлар жамоаси ҳақидаги асосий биографик маълумотлар;

· Ҳар бир менежернинг роли ва ҳуқуқ доираси;

· Ҳар бир менежернинг ойлик иш ҳақи,  мукофотлар ва бошқа турдаги тақдирланишлар.

Кўп ҳолларда қарз айрим шахсларга берилган, яъни жамиятда алоҳида ўрин тутган, маълум бир обрўга эга бўлган, хўжаликни муваффақиятли бошқара оладиган ва ҳоказо. Имкониятли инвесторлар корхона бошқарув жамоасини ўрганади. Жамоа бошқарув соҳасида маълум бир тажриба ва билимларга эга бўлиши керак, шу жумладан илмий изланишлар олиб бориш маркетинг, молия ва ишлаб чиқариш соҳаларида. Шунинг учун бизнес режанинг ушбу бўлимида бошқариш жамоаси ҳақида тўла маълумот берилиши фойдадан ҳоли бўлмайди.

Ҳар бир ишбилармон таваккалчилик оқибатида юз бериши мумкин бўладиган хавф-хатарни ҳисобга олиши керак. Кичик ёки яқинда тузилган корхонанинг бизнес режасида бу савол бошқариш тузилмалари, маркетинг тадқиқотлари, маҳсулот ва технология бўлимларига киритилиши мумкин. Ишбилармон, камдан-кам юз берсада, турли хавф-хатар турларини кўриб чиқиши шарт. Бундай хавф-хатарларга, табиий офатлар, зилзила, ёнғин, сув тошқини, бўронлар, мамлакатдаги сиёсий, ижтимоий ўзгаришлар, ҳарбий қарама-қаршиликлар, урушлар ва молиявий сиёсат, валюта курслари, солиқ турлари ва сиёсатнинг ўзгариши ва бошқалар киради. Хавфни камайтириш учун қуйидаги тадбирларини амалга ошириш учун қуйидаги тадбирларни амалга ошириш зарур:

1. Хавфнинг олдини олиш;

2. Агар бирор фавқулотда воқеа содир бўлса, тез тадбирлар қабул қилиш;
3. Суғурталаш. Бу тадбир ҳақиқий қийматга эга бўлади.

Агар, ишбилармон иқтисодий ҳолатни аниқ ҳисоблай олмай хавф-хатар юз берса, уни қоплаш учун қанча пул кетишини билиш керак. Унинг олдини олиш тадбирларни ўтказиш, суғурта қилиш ёки хавфни бартараф қилиш йўлларини режалаштириш керак.

Агар бирон-бир фавқулотда воқеа содир бўлса, унда ишбилармон зарарларни қоплаш учун махсус фонд тузади. Аммо ишбилармон катта таваккалликка ҳаракат қилаётган бўлса, унда у суғурта компанияси билан шартнома тузади. Бу суғурта мол-мулкнинг тўғри суғуртасидан фарқ қилади ва одатда тадбиркор тўғри суғуртадан ташқари, бошқа суғурта шартномасини тузади. Бу ҳолда кўпинча кредит суғурталанади.

Бу кўрилган тадбирлар инвесторларни корхона амалга ошираётган ишлардан мамнун бўлишига ва уларга нисбатан ишонч ҳосил қилишга олиб келади.

Кўпчилик тадбиркорлар учун таваккал тушунчаси, уни баҳолаш, башорат қилиш ва бошқариш яхши таниш эмас. Албатта, бу ерда ҳар хил даражадаги таҳлиллар бўлиши мумкин. Йирик лойиҳалар учун эҳтимоллар назариясининг махсус математик аломатларини қўллаш орқали таваккални аниқ ҳисоб-китоб қилиш зарур. Унча катта бўлмаган лойиҳалар учун эса эксперт усуллари орқали таҳлил қилиш етарлидир.

8.6.5.  Логистика ҳақида тушунча

“Логистика” атамаси грек сўзи “logistike” дан келиб чиққан бўлиб, “фикр юритиш, ҳисоб-китоб, мақсадга мувофиқ” мазмунни англатади. 

Византияда логистикани ҳарбий таъминотни ташкил этиш ва армияни бошқариш воситаси деб ҳисоблашган. Тарихан логистика амалий фаолият сифатида ҳарбий иш туфайли ривожланди. Эрамизнинг биринчи минг йиллигида қатор мамлакатларнинг ҳарбий луғатида ташишни бошқариш бўйича фаолиятни, армияни қуроллантириш, армияни моддий ресурслар (МР) билан режалаштириш ва таъминлаш, захираларни сақлаш ва ҳ.к.лар билан боғлаганлар. ХХ асрнинг бошида логистика худди ҳарбий фандек қабул қилинди. Логистика тамойиллари ва андозалари Биринчи ва Иккинчи жаҳон урушларида кенг фойдаланилган. Биринчи жаҳон урушида Россия, ҳарбий тотувлар, уларнинг таъминоти ва таъмин қилиниши нақлиёт логистикаси назариётида Петербург олимлари томонидан ишлаб чиқилган андозадан фойдаланган. Иккинчи жаҳон урушида логистика АҚШ армиясини моддий-техник таъминотида кенг қўлланилган. Бу вақтда ҳарбий саноатни, фронт орти, фронт таъминоти базалари ва нақлиётларини таъминлашга имкон берди.

Иқтисодий фаолиятда логистика тушунчасининг ўнлаб таърифи бор. Умуман олганда логистика деб иқтисодий тизимда бўлган оқимларни (моддий, ишчилар, энергетик, молиявий ва ҳ.к.) ҳамма турларини бошқариш тушунилади.

Қарор қабул қилиш учун маълум билимлар зарур, қабул қилинган қарорларни амалга ошириш учун эса аниқ ҳаракатлар зарур. Шунинг учун логистикани бир томондан худди фан деб, иккинчи томондан эса худди хўжалик фаолияти деб қараймиз.

Фан сифатидаги логистика жараёнда рўёбга чиқадиган моддий ва номоддий операцияларни, ташиш ва тархлашни режалаш, назорат қилиш ва бошқаришга имкон берувчи илмий тамойиллар, усуллар ва риёзиётли андозалар ишлаб чиқади, яъни:

· ишлаб чиқариш корхонасига хомашё ва ашёларни етказиш;

· завод ичра хомашё, ашё ва яримтайёр маҳсулотларни қайта ишлаш;

· талабга мувофиқ тайёр маҳсулотни (ТМ) истеъмол қилувчига етказиш;

· тегишли ахборотни узатиш, сақлаш ва қайта ишлаш.

Хўжалик фаолияти сифатидаги логистика – бу хўжалик айланмасида бўлган хомашёнинг биринчи манбасидан ТМ ни охирги истеъмол қилувчигача бўлган хомашё, ашё, ярим тайёр маҳсулотлар ва тайёр маҳсулотларнинг ҳаракатини бошқариш жараёнидир.

Логистика илмий асосда жуда кўп, турли хил, турли мураккабликда ва миқёсдаги ечимларни ҳал қилади, яъни:

· талабни башорат (прогноз) қилиш ва унинг асосида зарур бўлган захирани аниқлаш, захираларни бошқариш (ЗБ) тизимини ишлаб чиқиш;

· нақлиёт ва ишлаб чиқарувнинг зарурий қувватини аниқлаш;

· ТМнинг тақсимланишини ташкил этиш;

· ишлаб чиқарув пунктларида ва истеъмолчиларда қайта юклаш жараёни ва нақлиёт-омбор операцияларини бошқариш;

· логистик тизим (ЛТ)нинг ишлашини андозалаш;

· ЛТни лойиҳалаш;

· таъминот, ишлаб чиқариш, тархлаш, сотиш, нақлиётда ташишни режалаштириш ва амалга ошириш;

· алоҳида корхоналар фаолиятини, таъминот занжирида, мақсадларини мувофиқлаштириш.

Логистиканинг бошқарув объекти бўлиб (хўжалик фаолиятидек), тўппа-тўғри ашёлар оқими (АО) ҳисобланади, яъни, логистик занжир (ЛЗ) бўйича ўтувчи, хомашёнинг биринчи манбасидан тортиб, то охирги истеъмолчига етиб келгунга қадар. Логистик занжирдаги ашёлар оқимининг ўзгариши тамойили чизмаси эса 8.6.3 - расмда кўрсатилган. 

Логистик занжир, агар қурилиш майдонига моддий-техник ресурслар тўғридан-тўғри таъминловчилар томонидан келиб тушса, у бир звеноли бўлиб ҳисобланади (8.6.4 - расм), яъни ишларни ташкил этиш – “тўғридан-тўғри машинадан монтаж йўли билан амалга оширилади. Бу ҳолат қурилиш ашёларининг ишлаб чиқарув технологиясини, уларнинг ташилишида ва қурилиш-монтаж ишларини тўла бир-бирига кириб улашда мақсадга мувофиқ бўлади”.

Бизнесни ривожлантиришга доир қуйидаги қонунлар ишлаб чиқилди:
- Ўзбекистон Республикасининг “Мулкчилик тўғрисида”ги қонун;

- Ўзбекистон Республикаси “Корхоналар тўғрисида”ги қонуни;

- Ўзбекистон Республикаси “Давлат тасарруфидан чиқариш ва хусусийлаштириш тўғрисида”ги қонуни;

- Ўзбекистон Республикаси “Ўзбекистон Республикасида тадбиркорлик тўғрисида”ги қонуни;

- Ўзбекистон Республикаси “Хорижий инвестициялар тўғрисида”ги қонуни;
- Ўзбекистон Республикаси “Кичик ва хусусий тадбиркорликни ривожлантиришни рағбатлантириш тўғрисида”ги қонун.

8.6.3 – расм. Қурилишдаги сотиб олиш логистикасининг логистик занжири қоидаси бўйича кўп звенолик
 бўлиб ҳисобланиши 

[image: image15.png]TapMuHIOBIHTD

KOMMepIHSATH 1a10:1ap e

VmaG wHKApYS TCXHOMOTHK OyTiam [«

Maprasmit amésaii oMGop

KyPHTHII Y9aCTRACHHH AIIEBHi OMGOPH

KypH1HII 053eKTIapH





8.6.4 - расм. Қурилишдаги сотиб олиш логистикасининг логистик занжирининг асосий (модели) андозаси

- Ўзбекистон Республикаси “Корхоналар, бирлашмалар ва ташкилотлардан олинадиган солиқлар тўғрисида”ги қонуни;
- Ўзбекистон Республикаси Вазирлар Махкамасининг “Кичик бизнес ва хусусий тадбиркорликни ривожлантиришни қўллаб-қувватлаш давлат дастури тўғрисида”ги қарори.

- Ўзбекистон Республикаси “Ижара тўғрисида”ги қонуни.

- Ўзбекистон Республикаси Вазирлар Маҳкамасининг “Кичик ва ўрта тадиркорликни ривожлантиришни рағбатлантириш бўйича тадбирлар ҳақида”ги фармойиши.
Бу қонунлар, фармонлар асосан ишлаб чиқариш, фан-техника соҳасидаги мавжуд имкониятларни кенгайтиришга қаратилган.

9 – боб. Тендер ҳақида маълумотлар
Ҳалқаро коммерция амалиётида “тендер” атамаси кўп маънода ишлатилади ва уни тўғри тахлил қилиш ёзма ёки оғзаки мулоқат мазмунидан келиб чиқади. Шунинг учун мазкур атамани ишлатиш ҳушёрликни талаб этади. “Тендер” сўзи қуйидаги маъноларда ишлатилади:

1. Танлов ҳақида билдириш.
2. Танловга таклиф.

3. Қонунчилик талабларига жавоб берадиган тендер хужжатлари.

4. Танловда қатнашиш учун талабгор - қатнашчи томонидан тендернинг умумий ва маҳсус талаблари билан танишиш ва уларни қабул қилаётганлиги хақидаги имзоланадиган хужжат – проформа.

5. Талабгор – қатнашчи (оферент) томонидан тайёрланган таклиф (оферта)лар.

6. Танлов жараёни.

7. Бош пудратчини танлаш конфиденциал (талабгорларни таклиф қилмасдан) ўтадиган ёпиқ жараён.

9.1. Тендер ҳужжатларини ишлаб чиқиш

Тендер ҳужжати – бу объекти ва тендер предмети, ҳамда савдонинг шарт-шароити ва олиб борилишидаги техник, тижорат, ташкилий ва бошқа тавсифлари ҳақидаги ахборот манбасини ўз ичига олувчи хужжатлар мажмуасидир. Тендер хужжатини аниқ (конкрет) таркиби тўғридан-тўғри савдо предмети билан боғлиқ бўлиб, буюртмачи томонидан аниқланади ва уни тендер хайъати тасдиқлайди.

Тендер хужжатини ишлаб чиқишда мухандис – маслаҳатчи (консалтинг) ёки лойиҳа ташкилоти жалб этилиши мумкин.

Тендер хужжатини ишлаб чиқиш бошида буюртмачи зарур бўлган инвестициявий ресурсларига ёки тааллуқли тасдиқланган молиявий  хужжатларни,  зарур бўлган вақт  даврида   уларни идора қилиш  хуқуқига эга бўлди.  Танлов савдолари  буюртмаларни  қуйидагича жойлаштиришни  амалга оширилиши  мумкин (9.1 - расм).

9.1 - расм. Буюртмаларни жойлаштирган ҳолда танлов савдоларининг ўтказилиши

9.1 - расмда берилган рўйхатлар  тўла-тўкис  бўлиб  хисобланмайди  ва  иқтисодий асосла  билан  тўлдирилиши мумкин.

Тендер хужжатларининг  ишлаб чиқилишининг  расмийлаштирилиши қуйидагича:

    1. Ўзбекистон Республикаси  худудида  капитал қурилишда танлов савдоларини ташкил этиш ва ўтказиш  қоидаларига зид бўлмаган холда савдо  ўтказиш учун тендер  хужжатларини тайёрлашда алохида қоидалар ва талабларни  тушириб қолдириш мумкин. 
   2. Буюртмачи ёки унинг топшириғи билан  ташкилотчи тендер хужжатининг  тарқалишини  уюштиради , у бўйича зарурий  тушунтиришлар олиб боради,  бу хужжатнинг  ўзгаришлари ва кўриб чиқилиши таркиби  ҳақидаги масалаларини ечади. 

   3. Тендер хужжатларининг  шундай турларини  бу вақтда хамма иштирокчилар у ҳамма  ичидаги ахборотни бир хил тушунишлари керак.

  4.  Тендер ҳужжатига  киритиладиган талаблар  хамма учун бир хил бўлиши керак.

  5. Тендер хужжати буюртмачи  ва тендер хайъати томонидан тасдиқланади. 

  6. Тендер хужжати ишлаб чиқилиши буюртмачи (инвестор) томонидан тўланади.

  7. Тендер хужжатлари давогарларга , қоида бўйича, пулга ва жихозланган холда уларни  талаблари билан берилади. 

 Тендер хужжатининг тартиби 9.2 - расмда кўрсатилган.

9.2 - расм. Тендер ҳужжати таркиби
9.2. Тендер ҳужжатини техник қисми
Тендер ҳужжатининг таҳлил қисми  ва савдо предмети бошланғич  (ҳисобли)  нархининг таркиби, ишлаб чиқиш тартиби, мувофиқлаштирилиши ва тасдиқланиши 305 - сонли  5 – август 2000 йилдаги Вазирлар Махкамасининг “Капитал қурилишда иқтисодий ислоҳотларни чуқурлаштириш бўйича қўшимча тадбирлар ”  ҳақидаги 305-сон қарорига мос келган исмдош номли қоида билан аниқланадаи.

Ҳукумат  кафолатидаги давлат бюджети ва кредитларидаги маблағлар хисобига  амалга ошириладиган  капитал қурилиши билан боғлиқ бўлган хамма ишлар ва хизматлар  мажмуасини бажарилишидаги танлов савдоларини тайёрлаш, ташкил этиш ва ўтказилишида бу қоида мажбурийдир.
Тендер ҳужжатининг техник қисми Ўзбекистон Республикаси архитектура ва қурилиш бўйича Давлат Қўмитасининг давлат идорасидан ташқари экспертизаларини бош бошқармаси томонидан экспертизадан ўтган ишчи лойиҳа асосида тайёрланади.
Тендер ҳужжатининг техник қисми инвестициявий лойиҳани техник иқтисодий асослаш (ТИА) ёки техник иқтисодий ҳисоб (ТИҲ)ига асосан тайёрланиши мумкин. Бу лойиҳаларни тасдиқлаш тартиби Вазирлар Михкамасини 5 август 2000 йилдаги 305 сонли “Капитал қурилишда иқтисодий ислоҳотларни чуқурлаштириш бўйича қўшимча табдирлар” ҳақидаги қарорига тасдиқланган 3  илова “Инвестициявий лойиҳаларнинг хужжатларини мувофиқлаштириш ва тасдиқлаш тартиби ҳақидаги Қоида” сининг 7 банди билан белгиланган.

Марказлаштирилган Капитал жамғарма ҳисобига амалга ошириладиган инвестициявий лойиҳаларнинг амалга оширилишида шу кундаги шартномали нархлари 261 сонли 11.06.2003 йилдаги «Марказлашган капитал жамғармалар ҳисобига амалга ошириладиган инвестициявий лойиҳаларни амалга оширилишида ҳозирга кунда шартномали нархларга ўтиш ҳақида”ги қарорига асосан амалга оширилади.
Тендер ҳужжатининг техник қисми, қоида бўйича, қуйидагилардан ташкил топган:
· рухсат этувчи хужжат;

· тушунтириш хати;
· ишлар, харажатлар ва ашёларни жисмоний хажмини қайдномаси;
· жадвал қисми;
· ускуна ва асосий моддий – техник ресурслар, конструкциялар ва буюмлар учун буюртма спецификацияси.
9.3. Тендер ҳужжатининг коммерция қисми

Тендер хужжатларининг бу қисмида ташкилотчи талабгор (оферент)лар тақдим этадиган таклифлар таркиби, мазмуни ва шаклига  қўйиладиган талабларни баён қилади. Бундан ташқари ташкилотчи талабгорга қўядиган талаблари, хусусан:
· танловда қатнашиш учун ариза;

· талабгор (оферент) хақида малумотлар;

· таклифлар мазмунига қўйиладиган талаблар;

· таклифларни шакллантириш ва тақдим этиш қоидалари;

· лойиҳани бошқариш ва ишларни ташкил қилиш бўйича талаблар;

· коммерсия қисми. 
Талабгор тендерда келтирилган талаблар билан розилиги ёки муқобил таклифларни изҳор этади. Ташкилотнинг тўлиқ номи, юридик адреси ва банк реквизитларини билдириб шартномани тузиш ҳуқуқига эга шахс томонидан имзоланади ва муҳрланади.

Талабгор хақидаги маълумотлар мазмуни:

· талабгорнинг номи, юридик адреси, реквизитлари, телефон, факс ва ш.ў. умумий маълумотлар;

· ишлаб чиқариш ва офис хоналари;

· фаолиятининг асосий йўналиши;

· лицензия, устав, рўйхатга олинганлик хақида хужжатлардан тасдиқланган нусхалар;

· ташкилий тузилмаси, филиаллари;

· жалб қилиниш эҳтимоли бор субпудратчилар рўйҳати;

· охирги уч йилда бажарилган ишлар ҳақида маълумот;

· ишчи, техник ходимлар, муҳандислар таркиби ва уларнинг малакаси;

· бошқарув ходимлар рўйхати ва раҳбарларга маълумотнома;

· тендер ишларида ишлатиладиган машина ва ускуналар сони ва тавсифи;

·  нақлиёт воситалари, сони, марка, сони ва юк кўтариш қобилияти;

· охирги уч йил бўйича  дебиторлик ва кредиторлик қарздорликлари билан баланс ҳисоботи;
· тендерда кўзда тутилган объектларни қуриш бўйича тажриба исботи билан (фото, проспект, тақриз, тавсиянома ва ҳ.к.).
Офертага қўйиладиган талаблар:

· тендерда эълон қилинган ишларнинг нархи, уларни қайта кўриш шартлари ва муддатлари;

· офертанинг тан олиниш муддати ва уни чўзиш йўллари;

· оферентга таклифлар киритиш имкониятини берадиган шароитлар;
· тендерни тўхтатиш ва таклифларни рад этиш шартлари.

Оферталарни шакллантириш ва тақдим этиш қоидалари қуйидагича:

· оферталар сони;

· тендердаги ноаниқликлар тўғрисида маълумот олиш учун ташкилотчининг вакили ва унинг адреси;

· тузатишларни виза (имзо билан тасдиқлаш) тартиби;

· баъзи нархларнинг ўзгармаслигини таъкидловчи кўрсатмалар;
· таклифларда учрайдиган нархлар бўйича тендер комиссиясининг хатоликларга бўлган муносабати, хисобда қўлланиладиган валюта;

· таклифларни имзо чекиб тасдиқловчиларга қўйиладиган талаблар;

· оферталарни тақдим этиш тартиби (ўзи, буюртма почта орқали ва ҳ.к.;

· таклифларни ўрашга бўлган талаблар;
· таклифларни очиш муддати ва тартиби,ғолибни аниқлашга ажратилган вақт;

· ғолибга ахборот бериш усули;

· тушунтириш хатининг таркиби ва топшириш қоидалари;

· офертани қайтариш шартлари;  

· оферталарни тақдим этиш усули тўғрисида кўрсатма (

шахсан, тилхат билан, буютма почта билан ва ҳ.к)

 Ишларни ташкил қилиш ва қурилишни бошқаришга қўйиладиган талаблар:
· ишларни бажаришга оид график ва чизмалар;

· қурилиш техникаси ва технологик қурилмаларни қурилиш майдонига олиб келиш графиги;

· ишларни бажаришнинг тақвимий графиклари;

· жалб этилаётган моддий ва меҳнат ресурслари таркиби;

· жалб қилинаётган субпудрат ташкилотлари;

·  иш куни, кадрларни тайёрлаш ва ишловчиларни турар жой ва ижтимоий инфра тузилмаси билан таъминлаш;
· ташқи муҳитни сақлаш ва меҳнат ҳавфизлиги чоралари.

Коммерция қисмига талабгорлар томонидан ишларни бажаришга ва нархларни аниқлашга имкон берувчи маълумотларга қуйидагилар киради;

· солиқ, тариф, акциз, жарима, божхона тўловлари, транспорнинг техник назорати ва суғурталаш, маблағларни етказиш шартлари ва бошқа тижорат маълумотлари;

· қонунчилик, ижроия, ер ва кўчмас мулк эгалари киритган чегараланишлар бўйича маълумотлар.
  9.4. Савдо предметининг бошланғич (ҳисобли) нарҳини аниқлаш
Савдо предметининг нархи 11.06.2003 йилдаги 261 сонли “Марказлашган капитал жамғармалар ҳисобига амалга ошириладиган инвестициявий лойиҳаларни амалга оширилишида шу кундаги келишилган нархларга ўтиш ҳақида”ги қарорга ва уни “объект қурилиши нархини шу кундаги келишилган нархда аниқлаш тартиби ҳақида”ги 1- илова ва 2 сонли, шу кундаги шартномали нархларда объект қурилишини шартномали нархини аниқлаш тартиби ҳақидаги вақтинча қоида»ларга асосан аниқланади.
Буюртмачи томонидан бошланғич нархни аниқлашда асос бўлиб қуйидагилар ҳисобланади:

· чизмалар;

· спецификациялар;

· ишларнинг табиий ҳажми қайдномаси;

· тендер хужжати техник қисмининг бошқа элементлари.
Тендер хужжатини ТНА ва ТИҲ бўйича техник қисмини тайёрлашда:

· ўхшаш (типли) лойиҳалар;

· ўхшашлари;

· таянч (базавий) лойиҳалар;

· қайта қўлланиладиган лойиҳалар.

Тендер хужжатининг техник қисмига асос бўлган лойиҳаларни тайёрлашда ишлатиладиган :

* Давлат архитектура – қурилиш томонидан ишлаб чиқилган ва 10.04.96 йилдаги 28 сонли қарор билан тасдиқланган лойиҳа – қидирув ишлари, экспертизда ва муаллифли назорат учун шартномали нархни аниқлаш бўйича услубий кўрсатма”
Савдо предметининг бошланғич нархи танлов савдоларини ўтказиш учун мўлжал бўлади ва пудрат шартномасини тузиш учун асос бўла олмайди.
Буюртмачи ва даъвогар томонидан аниқланган бошланғич нарх сир бўлиб, ҳеч кимга айтилмайди ва савдони 2- тури учун махфий ахборот бўлиб ҳисобланади.

9.5. Тендерни ўтказиш ва якунлаш тартиби
Тендерни ўтказиш тартиби Ўзбекистон Республикаси ВМнинг 03.07.2003 й. 302-сонли “Ўзбекистон Республикаси худудида капитал қурилишда  танлов савдолари ҳақида”ги қарори билан ўрнатилган. Шуни айтиш жоизки, объектларни марказлашмаган молиялаштириш турларига мазкур қарор тавсия сифатида қўлланилади. 

Тендер қатнашчилари: инвестор; буюртмачи; танлов савдоси ташкилотчиси; конкурс комиссия ва талабгор ташкилотлар (оферентлар).  

Тендерни ўтказиш ва якунлаш жараёнида тўртта асосий босқични белгилаш мумкин:

· тендер ўтказилиши ҳақида эълон;
· тендер қатнашчи (оферент)лари томонидан таклиф (оферта)ларни тақдим этиш;

· ғолиб (бош пудратчи ташкилот)ни икки босқичли жараёнда аниқлаш;

· шартнома (контракт)ни имзолаш.
Тендерга эълон билан таклиф қилишдан аввал тендернинг техник ва коммерция талаблари ишлаб чиқилади.

Эълон билан талабгор – оферентларни тендер хужжатларини сотиб олиш ва танишишга таклиф қилинадилар. Баъзан таклиф эълон берилгунча қилиниши мумкин, айниқса ёпиқ тендер танловларида.

Талабгор ўз нархини бериши мумкин. Бунда буюртмачи ва талабгор қўллаган услублар хар хил бўлиши мумкин.
Одатда талабгордан таклифларининг реаллигини исботловчи банк ёки суғурта ташкилотининг кафолати  сўралади.Кафолатдан мақсад:
1) талабгорнинг ниятлари тўғрилигини кўрсатиш;

2) нопок оферентларни қабул қилинган масъулиятдан тонишидан буюртмачини сақлаш.

Кафолат берувчи талабгорнинг айланма маблағи борлиги ва ҳисоб маблағдан талабгорнинг қурилиш нархи бўйича берган таклифларининг 20% ни харакатсизлантириб қўйганини таъкидлайди.

Кафолат кейинги бериладиган таклифларни инобатга олмайди. Офертани қўшимча ва ўзгартиришлар киритиш учун қайтариб олиш мумкин, фақат таклифларни қабул қилиш муддатигача.

Таклифларнинг кўриб чиқиш тартибини ташкилотчи аниқлайди. Очиқ тендерларга оферент таклифларини ўрнатилган мазмунда, имзоланган ва муҳрланган шаклда, одатда, иккита конвертга солиб беради.
Таклифни берилиши талабгор барча тендер шартлари бўйича масъулиятни олган деб, ҳисобланади.

Ғолибни аниқлаш танлов савдоларини ўтказишнинг учинчи босқичидир. Ташкилотчи (тендерга таклиф эълонида) белгилаган жой, кун, соатда талабгорлар иштирокида конвертларни очади.
Унда очиқ тарзда талабгорлар тақдим этган таклифларнинг тендер  талабларига, масалан, қурилиш муддати, кадр, техника ва ш.ў.ларга жавоб бериши, коммерсия кўрсатқичлари (нархи) бўйича баҳоланади. Баъзан тендер шартларида нархни камайтириш (бу холларда буюртмачи аниқлаган қурилиш нархи тендер эълонида) қайд этилади,  бунда ғолибни тендер таклифларининг очилишида аниқлаш мумкин. Нарх эълон қилинган бўлмаса, ғолиб танловни тендер комиссиясининг ёпиқ мажлисида, тендер эълонида қайд қилинган муддатда аниқланади. Баъзан бу муддат бир неча ойни ташкил қилиши мумкин.
Танлов савдолари ўтказиладиган куни махсус баённома тузилади. Унга талабгорларни таклифлари, масалан қурилишнинг нархи киритилади ва у билан талабгорлар алохида хонада танишишлари имконияти берилади. 
Кафолат маблағи шартнома имзоланмагунча харакатсизлаширилганича қолади. Маблағни камида ғолиб аниқланмагунча ишлатишга, одатда, руҳсат берилмайди. Руҳсат ташкилотчи томонидан талабгор тендерда қатнашди лекин ғолиб бўла олмади деган мазмунда берилади.
Танловнинг очиқ мажлисидан кейинги даврда таклифлар билан яқиндан танишилади. Бу жараёнда таклифлар бошқа кўрсатқичлар бўйича ҳам батафсил ўрганилади. Буюртмачининг қурилиш муддатининг қисқартирилиши, сифатни таъминлаш чоралари, ишончли субпудратчиларнинг жалб қилиниши ва ш.ў. малумотлар қизиқтиради. Бундан ташқари чет эл ташкилотларига нисбатан маҳаллий фирмаларга преференция (афзалликлар) берилиши мумкин, масалан, қимматроқ таклиф қабул қилиниши мумкин.
Ғолиб шартномада кўрсатиладиган нархнинг 5% дан 10% гача миқдордаги маблағни иккинчи кафолат сифатида киритиш керак. Бу маблағ қурилиш давомида ёки оҳирида қайтарилиши ва қурилишни бажаришга бўладиган камчиликларни коплаш учун ишлатилиши шартномада қайд этилади. 
Конкур комиссияси оферентлардан тендер хужжатларида келтирилган талаблардан ташқари талаб қилишга ҳақи йўқ.

Ниҳоят, тўртинчи ва охирги босқич пудрат – бу шартномани имзолаш. 

 Пудрат шартномаси, унинг турлари, мазмуни, тузилиши ва имзоланиши ўқув қўлланманинг биринчи қисмида батафсил келтирилган.
10 - боб. Лизинг тизими

10.1. Лизинг ҳақида тушунча
          Ли́зинг (“leasing” ингл. to lease —ижарага топшириш) иборасидан олинган. Лизинг - молия ҳизматлари туркумидан, асосий фондларни харид қилиш усулидир.

Лизинг берувчи лизинг олувчи кўрсатмасига мувофиқ уни қизиқтирган техника, мослама, қурилма ва ш.ў. асосий фондни ишлаб чиқарувчисидан ўзига сотиб олади ва маълум бир тўлов эвазига лизинг олувчига  вақтинча ишлатишга мулк сифатида тадбиркорлик фаолиятини амалга ошириш учун беради . Шартнома бўйича асосий фонд ишлаб чиқарувчисининг лизинг берувчи топиши белгиланиши мумкин. Лизинг берувчи ўзи асосий восита ишлаб чиқрувчиси ҳам бўлиши мумкин.

Мазмунан лизинг – бу тадбиркорлик фаолиятини амалга ошириш кейинчалик сотиб олиш шарти билан мулкни узоқ муддатли ижарага олишдир. Ижарага олишнинг бу услуби таможня тўловларида бир қатор бож префренция (афзаллик)ларга эга. У Ўзбекистон Республикаси президенти 1999 й. 14 апрелда имзолаган “Лизинг тўғрисида”ги қонун билан аниқланади.
Лизинг тўғрисидаги қонун ҳужжатлари лизингни амалга ошириш пайтида юзага келадиган муносабатларни тартибга солади ҳамда Ушбу Қонун ва бошқа қонун ҳужжатларидан иборат.

Агар Ўзбекистон Республикасининг ҳалқаро шартномасида Ўзбекистон Республикасининг лизинг тўғрисидаги қонун ҳужжатларида назарда тутилганидан бошқача қоидалар белгиланган бўлса, халқаро шартнома қоидалари қўлланилади.
Лизинг ижара муносабатларининг алоҳида тури бўлиб, унда бир тараф (лизинг берувчи) иккинчи тарафнинг (лизинг олувчининг) топшириғига биноан учинчи тарафдан (сотувчидан) ҳақ эвазига эгалик қилиш ва фойдаланиш учун лизинг шартномасида белгиланган шартларда бериб қўйиш мақсадида мол-мулкни (лизинг объектини) олади.
Лизинг уч тарафлама (сотувчи – лизинг берувчи – лизинг олувчи) ёки икки тарафлама (лизинг берувчи – лизинг олувчи) лизинг шартномаси бўйича амалга оширилади.

Лизинг берувчи ва сотувчи ўртасида икки тарафлама лизинг объектининг олди-сотди шартномаси тузилади.

10.2. Лизинг объектлари ва субъектлари  турлари

Тадбиркорлик фаолияти учун фойдаланиладиган истеъмол қилинмайдиган ҳар қандай ашёлар, шу жумладан, корхоналар, мулкий комплекслар, бинолар, иншоотлар, ускуналар, транспорт воситалари ҳамда бошқа кўчар ва кўчмас мулк лизинг объектлари бўлиши мумкин.

Ер участкалари ва бошқа табиат объектлари, шунингдек, эркин муомалада бўлиши қонун ҳужжатлари билан тақиқланган ёки муомалада бўлишининг алоҳида тартиби белгиланган мол-мулк лизинг объектлари бўлиши мумкин эмас.

Лизинг берувчи, лизинг олувчи ва сотувчи лизинг субъектларидир.

Лизинг шартномаси бўйича лизинг олувчига келгусида топшириш мақсадида лизинг объектини мулк қилиб берувчи шахс лизинг берувчи деб эътироф этилади.

Эгалик қилиш ва фойдаланиш учун лизинг шартномаси бўйича лизинг объектини олаётган шахс лизинг олувчи деб эътироф этилади.

Лизинг берувчи лизинг объектини кимдан олаётган бўлса, шу шахс сотувчи деб эътироф этилади.

Аниқ лизинг объектига нисбатан қуйидагиларнинг бир шахс тимсолида иш қўришига йўл қўйилмайди:

Лизинг шартномаси бўйича лизинг берувчи ва лизинг олувчи;

Лизинг берувчининг кредитори ва лизинг объектининг лизинг олувчиси.
Лизинг турлари бўйича молиявий ва оператив лизингларга бўлинади.
Молиявий лизингда лизинг шартномаси қуйидаги талаблардан бирига жавоб бериши керак:

· лизинг шартномаси муддати тугагач, лизинг объекти лизинг олувчининг мулкига ўтади;

· лизинг шартномаси муддати лизинг объектининг хизмат муддатидан 80 фоиздан ортиқ бўлади ёки лизинг шартномаси муддати тугагач, лизинг объектининг қолдиқ қиймати унинг бошланғич қийматининг 20 фоизидан камни ташкил этади;

· лизинг олувчи лизинг объектини қатъий белгиланган нархда ёки лизинг шартномаси муддати тугаганда аниқланадиган нархда сотиб олиш ҳуқуқига эга; лизинг шартномаси давридаги тўловларнинг умумий суммаси лизинг объекти қийматининг 90 фоизидан ортиқ.
Агар лизинг шартномасида ушбу модданинг иккинчи қисмида кўрсатилган талаблардан бирортаси назарда тутилмаган бўлса, лизингнинг бундай тури оператив лизинг ҳисобланади. Оператив лизингни (ижарани) амалга ошириш талаби ва шартлари қонун ҳужжатлари билан тартибга солинади. 

Лизинг учун учта субъекти иштирок этадиган тўғридан-тўғри шаклда ҳам, лизинг олувчи ва сотувчи бўлиб бир шахснинг ўзи иштирок этидиган шаклда ҳам амалга оширилиши мумкин.
10.3. Лизинг шартномаси ва фаолияти
Лизинг шартномаси ёзма шаклда, қонун ҳужжатларида белгиланган тартибда тузилади. 
Агар лизинг олувчи жисмоний шахс бўлса, лизинг шартномаси нотариал тасдиқланиши лозим.

Қуйидагилар лизинг шартномасининг муҳим шартлари ҳисобланади:
· лизинг объектининг тавсифланиши (лизинг объектининг миқдори, сифати, рўйхати, контракт қиймати ва бошқа кўрсаткичлари) ва шартнома умумий пул суммасининг кўрсатилиши;

· тарафларнинг лизинг объектини олиш ва бериш билан боғлиқ мажбуриятлар;

· лизинг объектини бериш тартиби, шу жумладан, лизинг объектини етказиб бериш, монтаж қилиш ва фойдаланишга топшириш тартиби;

· лизинг тўловларини тўлаш шартлари, миқдорлари, муддатлари ва тартиби;

· лизинг объектидан фойдаланиш, унга қараш, уни сақлаб туриш ва таъмирлаш юзасидан тарафларнинг мажбуриятлари;

· шартноманинг амал қилиш муддати.
Тарафларнинг келишувига биноан лизинг шартномасига қуйидаги шартлар киритилиши мумкин:

· лизинг объектини (молиявий лизингда) сотиб олиш тартиби ва муддатлари; 

· лизинг шартномасини ўзгартириш ва бекор қилиш;

· лизинг объектини суғурта қилиш;

· форс-мажор ҳолатлар;

· лизинг берувчи қўшимча хизматлар кўрсатиши, бундай хизматларсиз лизинг объектидан фойдаланиб бўлмаса;

· лизинг субъектлари томонидан лизинг шартномаси шартларига риоя этилишини назорат қилиш тартиби.

Лизинг шартномасига қонун ҳужжатларига мувофиқ бошқа шартлар ҳам киритилиши мумкин.

Лизинг шартномаси бўйича лизинг берувчининг ўз маблағи ва (ёки) қарз маблағларини инвестициялашга қаратилган тадбиркорлик фаолияти тури – лизинг фаолиятидир.

Банклар лизинг фаолиятини ўз маблағлари ва (ёки) жалб этилган маблағлар ҳисобидан амалга оширади.

10.4. Лизинг берувчилар ва олувчилар ҳуқуқлари ва мажбуриятлари

Лизинг бурувчи қуйидаги ҳуқуқларга эгадир:

лизинг олувчининг лизинг объектидан қандай шароитларда  фойдаланаётганлигини ва уни белгиланган мақсадига мувофиқ ишлатаётганлигини лизинг шартномаси шартларига ҳамда қонун ҳужжатлари талабларига мувофиқ назорат қилиш;

лизинг олувчининг розилиги билан лизинг объекти ва унинг сотувчисини танлаш;

қонун ҳужжатларида ҳамда лизинг шартномасида назарда тутилган ҳолларда ва тартибда лизинг олувчидан лизинг объектини олиб қўйиш;

лизинг олувчи лизинг шартномасини жиддий тарзда бузган тақдирда барча лизинг тўловларини муддатидан илгари тўлашни ёхуд етказилган  зарарни ундириб ва (ёки) лизинг объектини қайтиб олган тарзда шартномани бекор қилишни талаб этиш.

Агар лизинг объекти лизинг берувчининг айби билан етказиб берилмайдиган бўлса ёки лизинг шартномаси шартларига номувофиқ бўлса, лизинг берувчи олувчининг розилиги билан ўзи лозим даражада бажармаган лизинг шартномаси шартларини тузатиб бажаришга ёки лизинг олувчига бошқа лизинг объектини таклиф этишга ҳақли.

Лизинг берувчи:

лизинг шартномаси бўйича мол-мулкни олиши ва уни лизинг олувчига эгалик қилиш ҳамда фойдаланиш учун бериши;

лизинг олувчи учун мол-мулк олаётганда мол-мулк муайян шахсга лизингга беришга мўлжалланганлигини сотувчига маълум қилиши;

лизинг объектини, агар шартномада шундай шартлар назарда тутилган бўлса, сақлаб туриш, таъмирлаш ва унга техник хизмат кўрсатиш бўйича лизинг олувчи ўз зиммасига олинган мажбуриятларни ўз вақтида ва тўлиқ ҳажмда бажариши шарт.

Лизинг берувчи қонун ҳужжатларида белгиланган бошқа ҳуқуқларга эга бўлиши ва ўзга мажбуриятларни бажариши мумкин.

Лизинг олувчи қуйидаги ҳуқуқларга эга:
лизинг объектини мустақил аниқлаш ва сотувчини танлаш; 

лизинг берувчидан лизинг шартномасини бажармаганлик ёки лозим даражада бажармаганлик туфайли етказилган зарар қопланишини талаб қилиш;
сотувчига лизинг объекти олди-сотди шартномасидан келиб чиқувчи талабларни, жумладан, унинг сифати ва бутлиги, топшириш муддати, кафолатли таъмирлаши ва ҳоказолар хусусида талаблар қўйиш;

лизинг объекти етказиб берилмаган, тўлиқ етказиб берилмаган, етказиб бериш муддати ўтказиб юборилган ёки сифати талаб даражасида бўлмаган тақдирда, етказиб бериладиган лизинг объектидан воз кечиш ва лизинг шартномасининг бекор қилинишини талаб этиш;
лизинг шартномаси муддатидан олдин бекор қилинган тақдирда, ўзи вақти-вақти билан аванс сифатида тўлаган тўловлар ва бошқа суммаларни лизинг объектидан фойдаланиш даврида олган фойданинг қийматини чегириб ташлаб, ўзига қайтариб беришни талаб қилиш.

Учинчи шахс ундирувни лизинг объектига қаратганда лизинг олувчи лизинг шартномасини бекор қилиш ва лизинг объектини мулк қилиб олиш билан бир пайтда лизинг шартномаси бўйича тегишли лизинг тўловлари қолдиғини бирйўла тўлашга ҳақли.

Лизинг олувчи:

лизинг объектини қабул қилиб олиши ва ундан лозим даражада фойдаланиши, уни шартнома шартларига мувофиқ сақлаб туриши:

лизинг тўловларини ўз вақтида тўлаб туриши, агар лизинг шартномасида бошқача тартиб белгиланмаган бўлса, лизинг объектини ўз ҳисобидан жорий таъмирлаши, уни сақлаб туришга доир бошқа харажатлар қилиши шарт.

Лизинг шартномаси бекор қилинганда лизинг олувчи лизинг объектини лизинг берувчидан қандай ҳолатда олган бўлса, шундай ҳолатда, нормал эскириш ва тарафларнинг келишувида шартлашилган ўзгаришларни ҳисобга олган ҳолда қайтариши шарт, ушбу модданинг иккинчи қисмида назарда тутилган ҳоллар бундан мустасно.
Лизинг олувчининг лизинг объектини таъмирлаш ва унга техник хизмат кўрсатишга доир ҳуқуқи ва мажбурияти сотувчи билан алоҳида тузилган шартномада белгиланиши мумкин.

Лизинг олувчи қонун ҳужжатларида белгиланган бошқа ҳуқуқларга эга бўлиши ва ўзга мажбуриятларни бажариши мумкин.

10.5. Халқаро молия муносабатида лизингнинг тутган ўрни

Халқаро лизинг миллий иқтисодиётни ривожлантиришда муҳим аҳамият касб этади. Бунга сабаб, ривожланаётган давлатларда ишлаб чиқаришни ривожлантириш ва шу орқали мамлакатга валюта тушумини оширишда ишлаб чиқариш учун зарур бўлган асбоб-ускуналар ҳамда янги технологияларга эҳтиёж сезилади. Айниқса олтин-валюта захиралари чекланган мамлакатларга халқаро лизинг жуда қўл келади. Чунки асбоб-ускунани сотиб олишда лизинг олувчи мамлакат, ишлаб чиқариладиган маҳсулотнинг экспортбоплигини исботлаган ҳолда ва валюта тушуми ҳаққонийлигини таърифлаб,халқаро лизинг муносабатларида иштирок этади. Айнан халқаро лизингнинг аҳамияти шу ерда кўзга ташланади.
Бозор иқтисодиётига ўтишда, Ўзбекистоннинг халқаро лизинг компаниялари билан асосли битимлар тузиши ва шу орқали саноатни, ишлаб чиқаришни риожлантириш имкониятлари кенгаймоқда. Бу саноат ва ишлаб чиқаришнинг самарали ва юқори даражада ривожланишига, пировардида иқтисодий ўсишга олиб келади.

Хўжалик алоқалари байналминаллашуви муҳитида халқаро лизинг янги кўринишларга эга бўлмоқда ва ундан фойдаланиш ҳажми ҳамда тармоқлари кўпайиб бормоқда.

Ўтган асрнинг 60-70 - йилларида Америка, Ғарбий Европа ва Япония мамлакатлари банклари иштирокида «Орион Лизинг Холдинг” халқаро миқёсдаги лизинг компаниялари вужудга келди. Бундай лизинг компаниялари, одатда, лизинг олувчи фирмаларга кема, самолёт, асбоб-ускуналари ва шу кабиларни 3 йилдан то, 10-15 йилгача бўлган муддатда мулкчилик ҳуқуқисиз ижарага беради.

Халқаро амалиётда асбоб-ускуналарни ижарага бериш қуйидаги турларга бўлинади:

1. Қисқи ва ўрта муддатли (рентинг) – 3 йилгача. Бунда андоза асбоб-ускуналар, яъни автомобиллар, тракторлар, темир йўл вагонлари ва шу каби лизингга берилади;

2. Ўрта ва узоқ муддатли (лизинг)да саноат технологияси билан боғлиқ асбоб-ускуналар ижарага берилади.
Лизингнинг юқоридаги икки тури ўртасидаги фарқ қуйидагиларда намоён бўлади:

· рентингда шартномадаги объект давомли келишувлар бўйича ишлатилиши;

· узоқ муддатли ижара эса ижарага берилаётган асбоб-ускуна шартномада белгиланган меъёрий муддатгача узлуксиз ишлатилиши мумкин.

Халқаро лизинг операциялари билан ижара орасидаги фарқ қуйидагиларда намоён бўлади:

· битим объекти, асбоб-ускунани ўз ҳисобига сотиб олган лизинг берувчи эмас, балки лизинг олувчи томонидан танланади;

· шартнома муддати тугашида мижоз имтиёзли ставкада мулкни ижарага беришни ёки бўлмаса ижарага берилаётган мулкни қолдиқ қиймати бўйича сотиб олиши мумкин;

· лизинг муддати асбоб-ускуна эскириши муддатидан кам бўлади ва одатда амортизация муддатигача узайтирилади;

· лизинг берувчи бўлиб, одатда, молия муассасаси – лизинг компанияси қатнашади.

Шунингдек, ижара тўловлари ҳар ойда, ҳар чоракда ёки бўлмаса ярим йил учун амалга оширилади. Ижара тўлови ставкалари, олинаётган асбоб-ускуналар қиймати ва характеридан келиб чиқади. Бу тўлов охир оқибатда, ижарага берилаётган асбоб-ускунанинг тижорат нархидан ошиши лозим бўлади.
Ҳозир замонавий лизинг хизматлари бозорида тузилаётган шартномаларни кенг тарқалиши – лизинг шаклларининг кўплиги, унинг кўрсаткичлари тез суръатларда ўсиши билан изоҳланади. Жаҳон бозорида лизинг хизматларининг асосий қисми уч марказда жойлашгандир. Булар:

1. АҚШ;

2. Ғарбий Европа;

3. Япония.

Халқаро тажриба шуни кўрсатадики, лизинг операциялари билан тижорат банклари эмас, балки ихтисослашган компаниялар шуғулланадилар.

Мамлакатда лизинг хизматларини ривожлантириш, иқтисодиётдаги ишлаб чиқариш тармоқларини рағбатлантириш ва шу орқали ишлаб чиқаришни ривожлантиришга кучли туртки бўлади. бундан ташқари, халқаро лизинг халқаро кредитнинг бир шакли сифатида банклар ва лизинг компаниялари ўртасида рақобат кучайишига туртки бўлади. Бу ўз навбатида ссуда фоизлари тушишига ва натижада капиталларнинг ишлаб чиқариш соҳаларига оқиб кириши учун қулай замин яратади. Лизингнинг энг асосий ютуғи – бу кредит доирасида кўрсатадиган хизматлар кенглиги билан тавсифланади.
Халқаро лизинг операцияларининг жаҳон иқтисодиётида тутган ўрни ва аҳамияти беқиёсдир. Йирик халқаро лизинг ташкилотлари халқаро лизинг бўйича кенг кўламда хизматлар таклиф қиладилар. Жаҳонда энг йирик халқаро лизинг ташкилотларидан “Эбиклиз”ни ва Миллий лизинг ассоциацияларининг Европа федерацияси – «Лизюроп”ни алоҳида ажратиб кўрсатиш мумкин. “Эбиклиз” ташкилоти Голландия, Италия, Германия, Австрия, Буюк Британия, Белгия ва Франция давлатларидаги лизинг компанияларини ўзида мужассамлаштирган. Бу ташкилот кўпчилик ҳолларда халқаро лизинг битимларини амалга оширишда воситачи вазифасини бажаради. “Лизюроп” 1979 йилда ташкил этилган бўлиб, ҳозирга кунда 17 та мамлакатнинг 700 та лизинг компаниясини бирлаштиради. Унинг таркибига Австрия, Бельгия, Буюк Британия, Болгария, Швейцария, Германия, Дания, Испания, Франция, Италия, Ирландия, Люксембург, Норвегия, Португалия, Швеция, Голландия, Финландия давлатларининг лизинг компаниялари киради.
Ҳозирги кунда амалга ошириладиган халқаро лизинг операцияларининг тенг ярми АҚШ ҳиссасига тўғри келади. АҚШда лизинг юксак суръатларда ривожланишининг муҳим сабабларидан бири – инвестициявий солиқ имтиёзининг мавжудлигидир.

Мазкур халқаро лизинг ташкилотлари иқтисодиётда бир қанча вазифаларни амалга оширадилар. Уларнинг асосийлари:

· барча ҳуқуқий, солиқ билан боғлиқ молиявий масалаларни ҳал этиш;

· ушбу ташкилотларга аъзо мамлакатларнинг қонунчиликларини ўрганиш ва таққослаш;

· лизинг фирмаларини ташкил этиш билан боғлиқ бўлган масалаларни ўрганиш;

· маълумотларни йиғиш. 
Лизинг шартномасини баҳолаш


Лизинг шартномаси тузилиши амалиётида лизинг предмети (лизингга олинаётган асосий восита)ни қимматлашиш (қимматлашиш ставкаси) кўрсатилади. Амалда қимматлашиш ставкасининг йиллик проценти (лизинг берувчининг ҳизмат ҳақи) лизинг шартномасида кўзда тутилган барча тўловлар билан лизинг предмети (сотиб олинаётган асосий мулк) нинг нархи орасидаги фарқ фоизда лизинг шарномаси муддатини эътиборга олган холда йиллик ставкага келтирилган қиймати.


Қимматлашиш ставкасининг рекламада кўрсатилиши лизинг олувчиларни лизинг орқали жалб этилаётган молиялаштиришнинг реал қиймати ва бу мақсадларга банкдан ўхшаш шароитларга (жалб қилинаётган маблағ ва кредитни қайтариш муддатлари) олиниши мумкин бўлган кредит орасидаги фарқ чалғитиб қўйиши мумкин.


Масалан: Лизингга олинаётган асосий восита 1000000000 сўм. Шартнома муддати 5 йил. Қимматлашиш ставкаси 12%.

Бу лизинг шарномасининг тугашига лизинг олувчи жами 1000000000 + ((1000000000*10)/100)*5 = 1500000000 сўм тўлаши керак бўлади,  дегани

Одатда лизинг олувчининг биринчи аванс тўлови 30%га тенг, яъни 300000000 сўм.  Лизинг берувчининг реал молиялаштириши 700000000 сўм.  Беш йилдан кейин лизинг олувчи лизинг берувчига 1300000000 сўм тўлайди. (700000000 сўм олинган кредит ва 600000000 сўм қимматлашишни эътиборга олган холда. 

Фақат амалда олинган 700000000 сўм бўйича йиллик тўлов фоизи 600000000/700000000/5*100 = 17,14%ни ташкил қиляпти. Молиялаштиришни мураккаб фоизларни эътиборга олиб Excel да амалга оширилган хисоб бўйича: =(RATE(60,(700000000 + 600000000)/60,-700000000,0,0)):12-1
Эълон қилинган 12% ли қимматлашиш ставкаси амалда йиллик 31,5% ли кредитга тенг бўлади.

  11 - боб.  Кичик ва ўрта корхоналарни ташкил
 этиш ва бошқариш 
11.1. Муаммолар ишланмасининг таҳлили

  Қурилишдаги кичик ва ўрта корхоналар ҳолатининг таҳлили шуни кўрсатдики, бу бизнеснинг ривожланишини тўхтатиб турувчи асосий сабаб бўлиб, оқланган таваккаллиги билан боғлиқ бўлган ҳаракатларнинг амалга оширилишида субъектларнинг хўжалик юритишга етарли тайёрмаслиги, рақобатбарбошликнинг пастлиги (кўпинча ишбилармонлар бошқарувни замонавий усулларини етарлича билмайдилар), жамияти ва қурилиш компаниялари учун исталмаган рақобатчидир, қонуниёт ижарадаги фаолият етарли ривожланмаган, алоҳида бўлган яккахонли шахсий ишбилармонлар орасидаги жараёнларнинг тизимли ташкил этилишмаганлиги ҳисобланади.

Бу вазифаларни ҳал қилиш учун кичик ва ўрта бизнесни ривожлантириш учун зарур бўлган шарт-шароитлар яратиб бериш керак. Энг муҳими ишбилармон ходимларни танлаш, ўқитиш ва бошланғич капитал билан таъминлаш ҳисобланади. Ўқитишни тезлаштириш учун, иштирокчиларини покли, виждонли ва адолатли курашга ўргатувчи, тааллуқли рақобатли муҳитни шакллантириш талаб этилади. Корхоналар ишини тизимли ташкил этилиши бизнес – режалаштиришни, мониторингни, маркетингни ва менежментни такомиллаштиришни назарда тутади.

Ҳар бир кичик корхонани қурилиш ишлаб чиқарувини ташкилий-техник даражасини баҳолаш ва тенглик асосида ташкилий-техник тизимини шакллантириш зарур. Бу вақтда уни элементлари бўлиб ресурсли ва ахборотли таъминот, нақлиёт воситалари ва ишларни механизациялаш лизингчи, тақвимли режалаштиришни мажмуавий – узелли усули ҳисобланиши керак.

Давлат органлари ишбилармонларнинг ўзаро муносабати жараёнларини бошқарув ва ходимларга етарли иш ҳақининг тўланишини ҳисобга олган ҳолда уларни зарур бўлган ахборот билан таъминлаш механизмини тузишлари керак.

Ҳозирга вақтда шундай фикр пайдо бўлдики, бунда кичик ишбилармонликнинг ривожланиши ва такомиллаштирилиши имтиёзли молиялаштириш, солиқни камайтириш, кредитлар ажратиш ва х.к. йўллар билан бу жараённи давлат томонидан қўллаб қувватлашига боғлиқдир.

Кичик ва ўрта бизнесни фонд ташкил қилувчи тармоқда – қурилишда – ривожлантириш долзарб вазифа бўлиб ҳисобланади. Бу халқ хўжалигини иқтисодий ривожлантирилишининг стратегик йўналишидир, чунки бу вақтда ишбилармонлар сонининг кўпайишида рақобат муҳити тузилади, янги иш жойлари пайдо бўлади, ишсизлар камаяди, қурилиш сифати кўтарилади, уни нархи камаяди, одамларнинг фаоллиги ошади.

Россияда кичик ва ўрта бизнеснинг ривожланишига халақит берувчи қатор муаммолар аниқланди, яъни:

· федерал қонуниятга қарама-қарши бўлган йўриқномаларни кўплиги;

· йирик корхоналарда истеъмолчиларнинг инқирози;
· кичик бизнеснинг ижтимоий функцияси эътиборга олинмай фақат ҳазина (фискал)лиги олинади.
11.2.  Кичик ва ўрта корхоналарнинг уюштирилишини назарий ишланмаси ва ечими
Кичик корхоналар ривожланишининг асосий йўнаишлари ва асосий моҳияти (концепцияси) ўз ичига қуйидагиларни олади:
· бошқарувнинг ташкилий – функционал тузилмаси;

· стратегияси;
· ишлаб чиқаришни ташкил этиш;
· таваккалчилик;
· инвестициявий сиёсат;
· қурилиш тузиуининг ташқи ва ички муҳити омиллари;

· инвестициявий – қурилиш мажмуасининг хусусиятлари ва турлари.

Бу вақтда ҳал қилувчи моҳият бўлиб ишбилармонлик бирлигини маълум массасини тузиш ҳисобланади, уларнинг ўзаро муносабати жараёнининг узлуксизлигини таъминлайди.
Одатга биноан у ёки бу даражадаги хоҳлаган жамоа ривожланишининг қуйидаги босқичларини босиб ўтишади:

· қобилиятсиз ва ишлашни истамайдиган;
· зеҳни ўткир, иродали, аммо тўла эмас;
· идрокли ва қисман қобилиятли;
· тўла қобилиятли ва иш бажариш истаги мавжуд.

Бу жараёнларнинг ривожланиши интенсивлиги муҳим даражада фикр юритиш маданияти ва ташкилий маданияти билан аниқланади:

· ташкилотда ўрнашган бойликлар:

· хулқнинг яккахонлик ва гурухли маъёрлари:

· алоҳида бўлган гурухларнинг ўзаро муносабатларини кўрсатмалари ва турлари.

Ташкилий маданият – бу бойликлар, рамзи (символи), қатъий ишонч, миллий омиллари, ташкилот аъзоларини хулқини намуналари ва х.к.

Ташкилий маданият тўрахон (бюрократ)ли, уруғ аймоқ (план)ли ва бозорли бўлиши мумкин. Кичик ва ўрта корхоналарни бозорли ташкилий маданиятининг баҳоси шерик, буюртмачилар, мижозлар, рақобатчилар томонидан берилиб, 1 дан 6 гача бўлган даража билан аниқланади. Кичик ва ўрта бизнеснинг ташкилий маданиятини тадқиқоти ва у 2-даража оралиғида туради, бу эса капитал қурилишни инвестициялаш учун катта тўсиқдир.
Кичик ва ўрта корхоналар ходимлари сифатини оширишини мажмуавий тизими андозаси 11.1 - расмда берилган.
Бу андоза жисмоний, эстетик, умум-фуқароли, касабавий ва сиёсий даражаларни назарда тутади.

Сифат ҳам ижодиёт педагогикаси асосида ўқитиш ва қайта тайёрлаш тизимини, мамлакатининг ўзидаги ва хорижий мутахассисларни жалб этиш,муваффақиятли ривожланаётган кичик ва ўрта бизнес корхоналари ходимлари, фикр юритиш маданияти, ижтимоий қизиқишлар, олижанобли ва юқори мақсадлар, юқори сифат ахборотли таъминотнинг замонавий воситалари, спорт-тарбиявий ишларни таъминлайди.

11.1 - расм. Кичик ва ўрта корхоналар ходимлари сифатини кўтаришни мажмуавий тизимининг андозаси

11.3. Илмий ишланмаларнинг амалда қўлланишини ташкил этиш 

бўйича тавсиялар
Кичик ва ўрта корхоналарнинг самарадорлигини ошириш ва ривожлантиришнинг ҳудудий дастурлари ишлаб чиқилганига ва қўйилган мақсадларга эришилиши бўйича турли бошқа чоралар кўрилишига қарамай, вазифалар амалда ҳал қилинмаяпти.
Ташкилий – техник тизимни ишлаб чиқарув элементларининг тузилмаси иштирокчиларнинг бизнес-режасини эътиборга олган ҳолда мантиқий процессограм асосида шаклланиши керак. Бу вақтда менежерларнинг асосий вазифаларини фақат технология ва ташкил этишнинг исталмаган шаклларини бартараф этиш, балки ишлаб чиқарув воситалари ва ресурсларини ишга солишлари ва ишлаб чиқарув воситалари билан ишчи кучларини бирлаштиришнинг жуда янги, самарали усулларини яратишлари керак, яъни ташкилий-техник тизимларини шакллантириш зарур (11.3.1 - 11.3.2 - расмлар) 
Қурилиш тармоғидаги алоҳида бўлган кичик гуруҳлар ва корхоналар йирик қурилиш фирмалари ва корпорациялари рақобат қила олмас эканлар, бу ҳолда ҳудудда ташкилий-техник ва ахборотли-иқтисодий муносабатлар тизимли зарур (11.3.3 - расм)

11.3.1 - расм. Ишлаб чиқарув элементлари тизимининг тузилмаси

11.3.2 - расм. Қурилишда кичик ва ўрта корхоналар интеграллашган мажмуасининг ишлаш процессиограммаси

11.3.3 - расм. Ташкилий-техник ва ахборотли-иқтисодий муносабатлар тизими

Кичик ва ўрта корхоналарнинг бизнес-гуруҳини бошқариш тенглик асосида қурилиш иштирокчиларининг вакилларини жалб этган ҳолда шаклланади    (11.3.4 - расм)
[image: image22.png]Tyaparammm

Bommapys rypyxa
-onenexep

Bysopruamn
prr—

1 1

ypyRE

2 o | [ Temapum
Shaaran | | daptass || sesmmom Sotan f—
g | | g || v e
||| o
pr—
[—
scapi ——
Tateprape
Yaymamp
Hosmnon o
JRSS—




11.3.4 - расм. Кичик ва ўрта корхоналарни интеграл бизнес-гуруҳлар қурилиши бошқарилишининг ташкилий тузилмаси тизими
Буюртмачилар, пудратчилар ва ёрдамчи пудратчиларнинг ташкилий тизимидан фойдаланган ҳолда, жалб қилинадиган ходим (ишчи)лар сонини камайтиришга интилиш керак. Бозор инфратузилмали кичик ва ўрта бизнес корхоналари ўзаро муносабатларининг ташкилий таркиби 11.3.5 -расмда берилган.

11.3.5 - расм. Қурилиш қатнашчилари тизими
Қурилиш соҳасида ишловчи кичик ва ўрта бизнес корхоналари тизимига қуйидагилар кириши керак:

· илмий-тадқиқот жамоалари;

· техник бозорлар;

· маслаҳатчи гуруҳлар;

· ахборот тармоқлари;

· лойиҳаловчи гуруҳлар;

· муҳандислик таъминот гуруҳи;
· қурилиш ашёларини ишлаб чиқарувчи корхоналар;

· қум, гравий (тошлар) карьерлари;

	· темир бетон конструкцияларини ишлаб чиқарувчи заводлар;
· дурадгорлик устахоналар;
· қурилиш ишларини муҳандислик тайёргарлик гуруҳлари;

· том ишлари, ер устиишларини бажарувчи бригадалар.

